
“Siam əkizləri” – 
Zəngəzur dəhlizi və sülh 

Ermənistan–Azərbaycan münasibətlərinin nizamlanması 
Naxçıvana yolun açılmasından birbaşa asılıdır

Son vaxtlar bu şərti İrəvana Bakıdan çox Ankara xatırladır. Məhz 
torpaqlarımızı işğal etməsi səbəbindən Türkiyənin otuz bir il bundan 
əvvəl (1993-cü ilin aprelində Kəlbəcər rayonunun işğalından sonra – red.) 
Ermənistanla dondurduğu sərhəd-gömrük-keçid məntəqələrini, hava yollarını 
açması İrəvanın Bakı ilə sülhə gəlməsindən asılıdır. 

Zəngəzur dəhlizi isə sülh danışıq-
larının vacib sayılan şərtlərindən biridir 
və bizim üçün xüsusi əhəmiyyət daşıyır. 
dünki Zəngəzur dəhlizi, sadəcə, vətən-
daşlarımızın Naxçıvana sərbəst gediş–
gəlişini və yüklərin daşınmasını təmin 
etməyəcək, eyni zamanda, Azərbaycanla 
Türkiyə arasında canlı və qısaməsafəli 
əlaqəni bərpa edəcək. Bu, həm də tək-
cə iki qardaş ölkəni deyil, Türk dünyası-

nı birləşdirəcək, Turana açılan transmilli 
qovşaq deməkdir. Əslində, 2020-ci il 10 
noyabr tarixli üçtərəfli Bəyanatda öz ək-
sini tapmış bu layihəyə qarşı çıxanları 
narahat edən əsas məqam bölgədə işar-
tıları görünən yeni güc mərkəzinin – Türk 
Birliyinin yaranması ehtimalıdır. 

�ardÕ �-Fi səKifədə�

Azərbaycan–Avropa İttifaqı  
tərəfdaşlığı genişlənir

Azərbaycan Respublikası 1991-ci ildə dövlət müstəqilliyini bərpa etdikdən 
sonra Avropa İttifaqı ilə (Aİ) əlaqələrini iqtisadi-siyasi islahatlara dəstək, Şərq-
Qərb nəqliyyat-kommunikasiya dəhlizinin yaradılması, infrastrukturun inkişafı 
və s. kimi müxtəlif çərçivələrdə inkişaf etdirib. Respublikamızın regiondakı 
tranzit mövqeyi, Avropa və Asiyanın quru və hava nəqliyyatı yollarının 
kəsişməsində yerləşməsi, eləcə də Avrasiyanın nəqliyyat qovşağı rolunu 
oynaması Azərbaycanı  Aİ üçün cəlbedici edən amillər sırasında önəmli yer alıb. 
Ötən illər ərzində ölkəmizin Aİ ilə 

əməkdaşlığını dərinləşdirən bir sıra birgə 
layihələr Azərbaycan Respublikası ilə bu 

beynəlxalq qurum  arasında imzalanan 
müvafiq sənədlər əsasında reallaşdırılıb 
və uğurlu nəticələr qeydə alınıb. Məsələn,   

2006-cı il noyabrın 7-də  qəbul edilən 
enerji sahəsində strateji tərəfdaşlıq üzrə 
Anlaşma Memorandumu  ilə Avropada 
enerji təhlükəsizliyinin gücləndirilməsinə 
yönələn təhdid və risklər aradan qaldırı-
lıb. Bu sənədlə, eyni zamanda, regionda-
kı ölkələrin suverenliyi, ərazi bütövlüyü və 
beynəlxalq səviyyədə tanınan sərhədləri-
nin toxunulmazlığı təmin edilib.

�ardÕ �-Fi səKifədə�

Dövlət büdcəsinə yenidən baxılacaq
Gözlənilən dəyişikliklər hansı zərurətdən irəli gəlir? 

Azərbaycan iqtisadiyyatı son 
onilliklər ərzində beynəlxalq iqtisa-
diyyatın bir parçasına çevrilib. Bu 
səbəbdən ölkəmizin iqtisadiyyatı 
dünya iqtisadi müstəvisində və xü-
susilə neft bazarlarında baş verən 
proseslərdən kənarda qalmayıb. Bu, 
2014-2015-ci illərdə dünya neft ba-
zarlarında cərəyan edən  hadisələrin 
Azərbaycan iqtisadiyyatına və onun 
maliyyə sisteminə təsirlərində də    
aydın müşahidə olunub. 

Cari ilin dövlət büdcəsində ediləcək 
dəyişikliklərin əsas səbəbləri  bir tərəf-
dən  dünya iqtisadi müstəvisində və neft 
bazarlarında baş verən proseslərlə, digər 
tərəfdən isə ölkə iqtisadiyyatının və xüsu-
silə də onun qeyri-neft sektorunun inkişafı 
ilə bağlıdır. 

Beləliklə, cari ilin ilk 4 ayında Azər-
baycanda  38,2 milyard manatlıq, o cüm-

lədən qeyri-neft-qaz sektorunda 24,2 
milyard manatlıq ümumi daxili məhsul 
(ÜDM) istehsal olunmuşdur. Əvvəlki ilin 
eyni dövrü ilə müqayisədə ÜDM  real ifa-

dədə 4,3 faiz, qeyri-neft sektoru isə 7,7 
faiz artmışdır.

�ardÕ �-FÕ səKifədə�

“Şimal–Cənub” dəhlizinin  
əhatəsi böyüyürQloballaşma bəşəri 

dəyərləri niyə inkar edir? 

Kitabların qovuşdurduğu 
Turan dünyası  

Qlobal təhlükə:  
anti-Rusiya cəbhəsi və  
Bakı – İrəvan sülh seqmenti 

Keşiş Baqratın qaranlıq keçmişi

Yayın ilk günlərində 
təbiətin şıltaqlığı

6əK൴Iə  �



2 2 iyun 2024-cü il, bazar

RƏSMİ
Xalq qəzeti

Azərbaycan Respublikası Prezidentinin “Sahibkarların mövcud və ya inşa ediləcək tikinti 
obyektlərinin elektrik enerjisi ilə təchizatı prosedurunun sadələşdirilməsi haqqında” 

2017-ci il 4 aprel tarixli 1313 nömrəli  və “Mikro, kiçik və orta sahibkarlıq subyektlərinin 
kommunal xidmətlərə qoşulma proseslərinin daha da sadələşdirilməsi haqqında”  
2018-ci il 25 dekabr tarixli 434 nömrəli fərmanlarında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq TəUDUD DlÕUDP�

1� “Sahibkarların mövcud və ya inşa 
ediləcək tikinti obyektlərinin elektrik ener-
jisi ilə təchizatı prosedurunun sadələş-
dirilməsi haqqında” Azərbaycan Res-
publikası Prezidentinin 2017-ci il 4 aprel 
tarixli 1313 nömrəli Fərmanının (Azər-
baycan Respublikasının Qanunvericilik 
Toplusu, 2017, ʋ 4, maddə 527 (Cild 

I)� Azərbaycan Respublikası Prezidenti-
nin 2024-cü il 24 aprel tarixli 41 nömrəli 
Fərmanı) 1–3-cü və   8-ci hissələri ləğv 
edilsin.

�� “Mikro, kiçik və orta sahibkarlıq su-
byektlərinin kommunal xidmətlərə qoşul-
ma proseslərinin daha da sadələşdirilmə-
si haqqında” Azərbaycan Respublikası 
Prezidentinin 2018-ci il 25 dekabr tarixli 
434 nömrəli Fərmanının (Azərbaycan 
Respublikasının Qanunvericilik Toplusu, 

2018, ʋ 12, maddə 2591 (Cild I) 1.1.5-
ci yarımbəndinin sonunda nöqtəli vergül 
işarəsi nöqtə işarəsi ilə əvəz olunsun və 
1.2-ci bəndi ləğv edilsin.

�� Bu Fərman 2024-cü il iyunun 3-dən 
qüvvəyə minir. 

İlKam θLİY(V,  
 A]ərbayFan 5espublikasÕnÕn 

3re]identi
%DNÕ úəhəUi� 1 i\XQ ����-c� il

Birinci vitse-prezident Mehriban 
Əliyevanın Uşaqların Beynəlxalq 

Müdafiəsi Günü münasibətilə paylaşımı
Azərbaycan Respublikasının Birinci vitse-prezidenti Mehriban Əliyeva  

1 İyun – Uşaqların Beynəlxalq Müdafiəsi Günü münasibətilə rəsmi instaqram 
səhifəsində paylaşım edib.

AZƏRTAC paylaşımı təqdim edir: 
“Balaca soydaşlarımızı 1 İyun – 8şaqla-
rın Beynəlxalq Müdafiəsi Günü münasi-
bətilə səmimi-qəlbdən təbrik edirəm� Hər 

bir uşağa möhkəm cansağlığı və xoş-
bəxtlik arzulayıram� Qəlbinizdən sevinc, 
üzünüzdən təbəssüm əskik olmasın� 8ca 
Allah sizi qorusun�”

Azərbaycan Respublikası mülki aviasiya 
işçilərinin təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddə-

sinin 23-cü və 32-ci bəndlərini rəhbər tutaraq TəUDUD DlÕUDP�
1 .  Mülki aviasiya sahəsində xidmətlərinə görə aşağıdakı 

şəxslər təltif edilsinlər:

��F൴ GəUəFəl൴ ³9ətəQə [൴GPətə J|Uə´ RUGeQ൴ ൴lə
Axundov Zaur Sənan oğlu

��F� GəUəFəl൴ ³ԤPəN´ RUGeQ൴ ൴lə
Məlikova Gülbəniz Yusif qızı

³7əUəqq൴´ PeGalÕ ൴lə
Balabəyov Ağabəy Ağagüloviç
Əhmədov Rafiq Əhməd oğlu
Əliyev Arif Abbas oğlu
Həsənov Elgün Arif oğlu
Həsənov Rafiq Ağahüseyn oğlu
Həsənov Telman Əsgər oğlu
Hüseynov Rinat Nazim oğlu

Nəsirov Zaur İbrahim oğlu
Prokofyeva Svetlana Aleksandrovna
Süleymanov Arzu Arif oğlu
Tahirova Esmira Kazım qızı.
2 .  Mülki aviasiya sahəsində səmərəli fəaliyyətinə görə aşa-

ğıdakı şəxslərə Azərbaycan Respublikasının fəxri adları verilsin:

³ԤPəNGaU P�KəQG൴V´
Bağıyev İmran Ağasəf oğlu
Mazanov Rauf Mahmudoviç
Mirzəyev Arif Qəribxan oğlu

³ԤPəNGaU S൴lRt´
Həsənov Fazil Alaverdi oğlu
Həsənov Səfadə Səfalı oğlu
Kovalyov Ruslan Vyaçeslavoviç.

İlKam θLİY(V,  
 A]ərbayFan 5espublikasÕnÕn 3re]identi

Azərbaycan Respublikasının Prezidenti 
Zati-aliləri cənab İlham Əliyevə

ZDWi-DliləUi�
İcazə verin, Vyetnam dövləti və xalqı adından Sizə və bütün 

Azərbaycan xalqına milli bayramınız - Müstəqillik Gününün 106-
cı ildönümü münasibətilə ən səmimi təbriklərimi və xoş arzula-
rımı çatdırım. 

Dost Azərbaycanın Sizin rəhbərliyinizlə ölkə həyatının bütün 
sahələrində və beynəlxalq arenada əldə etdiyi uğurları diqqətlə 
izləyir və buna çox sevinirik.

Qürur hissi ilə qeyd edirəm ki, ölkələrimiz arasında ənənə-
vi dostluq və əməkdaşlıq uzun illər ərzində möhkəmlənir və 
inkişaf edir. Qəti əminəm ki, tarixi münasibətlərə əsaslanan 
Vyetnam-Azərbaycan əlaqələri ölkələrimizin və xalqlarımızın 
tərəqqisi, bütün dünyada sülh və inkişaf naminə gələcəkdə də 
genişlənəcəkdir.

Azərbaycana daha sürətli inkişaf, xalqınıza isə xoşbəxtlik ar-
zulayıram. 

Cənab Prezident, Sizə möhkəm cansağlığı, səadət və ali 
dövləti fəaliyyətinizdə böyük uğurlar diləyirəm. 

+|UPəWlə�    

To LAM,  
Vyetnam Sosialist 5espublikasÕnÕn 3re]identi

* * *
ZDWi-DliləUi� 
8ruqvay xalqı və hökuməti adından və şəxsən öz adımdan 

Azərbaycanın Müstəqillik Günü münasibətilə ən səmimi təbriklə-
rimi, əziz xalqınıza sülh və firavanlıq arzularımı qəbul etməyinizi 
xahiş edirəm.

Ölkələrimiz arasında çox yaxşı ikitərəfli münasibətlər yaranıb 
və tam əminəm ki, bu münasibətlər mədəni, siyasi əməkdaşlıq 
zəminində möhkəmlənəcəkdir.   

Cənab Prezident, fürsətdən istifadə edərək Sizə bir daha ən 
yüksək ehtiramımı ifadə edirəm. 

+|UPəWlə�

Luis Lakalye P OU,   
UruqYay ùərq 5espublikasÕnÕn 3re]identi

* * *
ZDWi-DliləUi�
Myanma İttifaqı Respublikası xalqı adından və şəxsən öz 

adımdan ölkənizin Müstəqillik Gününün 106-cı ildönümü müna-
sibətilə Zati-alinizi və Azərbaycan xalqını səmimi-qəlbdən təbrik 
edir, ən xoş arzularımı çatdırıram.

Əminəm ki, ölkələrimiz arasındakı dostluq münasibətləri 
gələcək illərdə daha da möhkəmlənəcəkdir.

Bu xoş fürsətdən istifadə edərək Zati-alinizə cansağlığı, ri-
fah, Azərbaycan xalqına isə davamlı tərəqqi və firavanlıq arzu-
layıram.

Zati-aliləri, ən yüksək ehtiramımı qəbul etməyinizi xahiş 
edirəm. 

+|UPəWlə�

Min AunJ +LAİ1*,  
Myanma İttifaqÕ 5espublikasÕnÕn '|Ylət İdarə 

ùurasÕnÕn Sədri

Türk Dövlətləri təhsil nazirlərinin Şuşa görüşü 

İyunun 1-də Şuşa şəhərində Türk 
Dövlətləri Təşkilatı Təhsil Nazirlərinin VIII 
İclası keçirilib. 

Türk Akademiyasının prezidenti Şahin 
Mustafayev iclasın Şuşada keçirilməsi-
ni əlamətdar hadisə kimi qiymətləndirib. 
Şahin Mustafayev bildirib ki, bu iclas elmi 
əməkdaşlığın möhkəmləndirilməsi barə-
də fikir mübadiləsi aparmağa və müvafiq 
qərarlar qəbul etməyə imkan verir. 

Elm və təhsil naziri Emin Əmrullayev 
Türk Dövlətləri Təşkilatının qısa müddət 
ərzində əldə etdiyi uğurların təqdirəlayiq 
olduğunu diqqətə çatdırıb. Nazirliyin bu 
vacib proseslərə töhfə verməkdən məm-
nun olduğunu söyləyən Emin Əmrullayev 
türkdilli dövlətlər arasında dayanıqlı və 
sağlam əməkdaşlığın bünövrəsinin gənc-
lər olduğunu vurğulayıb. Nazir qeyd edib 
ki, bu baxımdan Türk Dövlətləri Təşkilatı 
çərçivəsində ümumi təhsil müəssisələri 
şagirdlərinin mübadiləsi məktəblilərimizin 
ortaq tarix, mədəniyyət və adət-ənənələri 
tanımasına şərait yaradır.

TDT-yə üzv dövlətlərlə həm təşkilat 
çərçivəsində, həm də ikitərəfli əməkdaş-
lıq əlaqələrinin bu gün də uğurla davam 
etdirildiyini bildirən Emin Əmrullayev iş-
ğaldan azad olunmuş ərazilərdə qardaş 
ölkələrin dəstəyi ilə tikilən məktəbləri, 
həmçinin görülən digər işləri ölkələrimiz 
arasında dostluq və qardaşlığın növbəti 
rəmzi kimi qiymətləndirib.

Nazir çıxışının yekununda Türk Döv-
lətləri Təşkilatına üzv və müşahidəçi 
ölkələrlə ikitərəfli əməkdaşlıqların inkişaf 

etdirilməsi istiqamətində qarşıda duran 
hədəflərə toxunub.

Daha sonra digər qonaqlar çıxış 
edərək elm və təhsil sahəsində əməkdaş-
lığın gücləndirilməsi məsələsindən söz 
açıblar.

dıxışlardan sonra iclasın gündəliyin-
də olan məsələlər müzakirə edilib.

İclas çərçivəsində Türk Akademiyası-
nın fəaliyyət hesabatı təqdim olunub.

XQ

Mina probleminin həlli iqlim  
dəyişikliyi ilə mübarizəyə töhfə olacaq 

Minatəmizləmə sahəsində böyük təcrübə qazanan və onu artırmaqda 
davam edən Azərbaycan bu təcrübəni eyni problemdən əziyyət çəkən digər 
ölkələrlə bölüşməyə hazırdır. Həmin bilik və təcrübəni əldə etmək bizə baha 
başa gəlib.

Bu fikirləri Azərbaycan Respublikası 
Prezidentinin Administrasiyasının Xa-
rici siyasət məsələləri şöbəsi müdirinin 
müavini Nüsrət Süleymanov “Minaların 
ətraf mühitə təsirinin azaldılması: Təh-
lükəsiz və yaşıl gələcək üçün resursla-
rın səfərbər olunması” mövzusunda III 
Beynəlxalq Minatəmizləmə Konfransı-
nın yekununda çıxışı zamanı deyib.

Mina və partlamamış hərbi sursat-
ların (PHS) ölümcül fəsadlarına toxu-
nan Prezident Administrasiyasının 
nümayəndəsi bildirib: “Minalar və part-
lamamış hərbi sursatlar milliyyətindən 
asılı olmayaraq insanların həyatlarına 
son qoyur. Biz əbəs yerə onları ölüm 
toxumları adlandırmırıq. Onlar həm in-
sanları, həm də planetimizi öldürür. Bu 
su, hava və torpaq üçün, eləcə də hə-
yatlarımız üçün ciddi təhdiddir. Dünyada 
konfliktlərin artdığı bir vaxtda biz müha-
ribələrin fəsadlarına qarşı birlikdə mü-
barizə aparmalıyıq. Həmin fəsadlardan 
ən dəhşətlisi minalar və partlamamış 
hərbi sursatlardır. Bu konfransda təmsil 
olunan ölkələrin xalqları bu dəhşətli re-
allığı yaxşı bilir”.

Azərbaycanın bu il ev sahibliyi edə-
cəyi COP29-da da bu məsələnin diqqət 
mərkəzində saxlanılacağını vurğulayan 
Nüsrət Süleymanov qeyd edib: “Mə-
lumdur ki, bu il Azərbaycanda COP29 
konfransı keçiriləcək. COP29-a ev sa-

hibliyi edən ölkə kimi biz bu konfransda 
iqlim dəyişikliyi məsələsi ilə yanaşı, mina 
problemini də qaldırmağı özümüzə borc 
bilirik. İqlim dəyişikliyi ilə mübarizəyə 
töhfə vermək üçün mina problemini həll 
etməliyik. Nyu-Yorkda keçiriləcək Gələ-
cəyin Sammitini, Misirdə baş tutacaq 
Ümumdünya Şəhərsalma Forumunu 
(:8F12) və Bakının ev sahibliyi edəcəyi 
COP29 tədbirini səbirsizliklə gözlədiyi-
miz bir vaxtda bu iki çağırış arasındakı 
qarşılıqlı əlaqəyə diqqət çəkərək onlara 
qarşı mübarizə aparmaqda qətiyyətliyik”.

III Beynəlxalq Minatəmizləmə Kon-
fransında minaların və partlamamış 
hərbi sursatların zərərləri və bu bəlaya 
qarşı uğurlu mübarizənin aparılması 
baxımından faydalı müzakirələrin apa-
rıldığını qeyd edən Nüsrət Süleymanov 
bildirib: “Bu konfransın davam etdiyi iki 
gün bilik və təcrübə mübadiləsi apar-
maq baxımından hamımız üçün faydalı 
keçdi. Konfrans həm bu problemin ciddi-
liyini qiymətləndirməyimiz, həm də çıxış 
yolu olduğunu dərk edərək səylərimizi 
gücləndirmək baxımından gözəl imkan 
yaratdı. Əminəm ki, gələn il yenidən gö-
rüşərək həm özümüz, həm də indiki və 
gələcək nəsillər üçün planetimizi daha 
təhlükəsiz və daha yaşıl məkana çevir-
mək istiqamətində əldə etdiyimiz nailiy-
yətləri müzakirə edəcəyik”.

XQ

Hərbi attaşelər ordu bölməmizdə
Müdafiə naziri general-polkovnik Zakir Həsənovun təsdiq etdiyi illik 

fəaliyyət planına əsasən, Azərbaycanda akkreditə olunmuş xarici dövlətlərin 
hərbi attaşelərinin “N” hərbi hissəsinə tanışlıq səfəri təşkil olunub.

22 dövləti təmsil edən hərbi atta-
şelik aparatlarının 26 nümayəndəsinə 
hərbi hissənin yaranması və döyüş 
yolu haqqında brifinq verilib.

Qonaqlar şəxsi heyətə verilən yeni 
növ hərbi geyim forması, gündəlik qida 
təminatı, məişət şəraiti və hərbi hissə-
nin silahlanmasında olan bəzi döyüş 

texnikası ilə tanış olublar.
Hərbi attaşelər səfərin yüksək sə-

viyyədə təşkilinə, göstərilən diqqət və 
qonaqpərvərliyə görə Müdafiə Nazir-
liyinin rəhbərliyinə minnətdarlıqlarını 
bildiriblər.

XQ



Azərbaycan Respublikası Nazirlər Kabinetinin Qərarı

Azərbaycan Respublikası Konstitu-
siyasının 119-cu maddəsinin səkkizin-
ci abzasını rəhbər tutaraq, “Gədəbəy, 
Qoşa, Xarxar, Qaradağ, Ordubad qrupu 
(Piyazbaşı, Ağyurd, Şəkərdərə, Kələki), 
Qızılbulaq, Dəmirli və Vejnəli qızıl, mis 
və polimetal perspektiv filiz yataqlarının 
kəşfiyyatı, işlənməsi və hasilatın pay böl-
güsü haqqında Azərbaycan Respublika-
sının Ekologiya və Təbii Sərvətlər Nazir-
liyi ilə R.V. Investment Group Services, 

LLC ABŞ arasında bağlanılmış Sazişdə 
Dəyişiklik” sənədini imzalamaq səlahiy-
yətinin verilməsi barədə” Azərbaycan 
Respublikası Prezidentinin 2024-cü il 
24 may tarixli 140 nömrəli Sərəncamı-
nın 2-ci hissəsinin icrasını təmin etmək 
məqsədilə Azərbaycan Respublikasının 
Nazirlər Kabineti TəUDUD DlÕU�

Azərbaycan Respublikası Nazirlər 
Kabinetinin 2022-ci il 21 iyun tarixli 234 
nömrəli Qərarı (Azərbaycan Respublika-
sının Qanunvericilik Toplusu, 2022, ʋ 
6, maddə 675 (Cild I) ilə təsdiq edilmiş 
“Azərbaycan Respublikası Hökumətinin 
təminatı və öhdəlikləri”nin preambulası 
istisna olmaqla “ETSN” akronimi “Azer-
Gold” QSC” sözləri ilə, “MENR” akronimi 
“AzerGold” C-SC” sözləri ilə əvəz edilsin.

ԤlL Ԥ6Ԥ'29�

Fransız Polineziyasının nümayəndə  
heyəti Medianın İnkişafı Agentliyində 

İyunun 1-də Maohi Nuinin (Fransız Polineziyasının) nümayəndə heyəti 
Medianın İnkişafı Agentliyində olub.

Görüşdə Medianın İnkişafı Agentli-
yinin İcraçı direktoru Əhməd İsmayılov 
Azərbaycanda müasir çağırışlara uyğun 
media mühitinin formalaşması haqqın-
da məlumat verib. O, “Media haqqında” 
Azərbaycan Respublikası Qanunu və 
bu sahəni tənzimləyən digər norma-
tiv-hüquqi aktlar barədə məlumat verib, 
eyni zamanda, jurnalistlərin peşə etikası 
qaydalarının xüsusi əhəmiyyət daşıdığını 
qeyd edib, Azərbaycanda media sahə-
sində həyata keçirilən institusional quru-
culuq işlərindən danışıb.

Fransız Polineziyasından olan nü-
mayəndələr media sahəsinin inkişaf etdi-
rilməsi, media subyektləri və jurnalistlərə 
dəstək göstərilməsi istiqamətində işin 
təşkili, həmçinin müstəqil media subyekt-
lərinin yaradılması ilə bağlı ölkəmizdə-
ki təcrübə ilə maraqlandıqlarını bildirib, 
həmçinin gələcəkdə müvafiq sahədə 
əməkdaşlığın təşkili və mümkün formala-
rı ilə əlaqədar fikirlərini bölüşüblər.

Görüşdə Polineziyada media sahəsi-
nin inkişafı məqsədilə müxtəlif layihələrin 
həyata keçirilməsinə dəstəyin göstəril-
məsi barədə fikir mübadiləsi aparılıb. 

TDT-nin Şuşa Sammitinin  
gündəliyi müzakirə olunub

Azərbaycan Prezidentinin köməkçisi - Prezident Administrasiyasının Xarici 
siyasət məsələləri şöbəsinin müdiri Hikmət Hacıyev Almatıda Türk Dövlətləri 
Təşkilatı Prezidentlərinin Diplomatik Müşavirlərinin/Köməkçilərinin 2-ci 
Toplantısında iştirak edib.

Bu barədə Hikmət Hacıyev “X” plat-
formasında bildirib.

“Biz təşkilat çərçivəsində tərəfdaşlığı-

mızı və əməkdaşlığımızı nəzərdən keçir-
dik və qarşıdan gələn qeyri-rəsmi Şuşa 
Sammitinin gündəliyini, həmçinin Azər-

baycanda keçiriləcək COP29 çərçivəsin-
də birgə fəaliyyətlərimizi və təşəbbüsləri-
mizi müzakirə etdik. Eyni zamanda, Türk 
Dövlətləri Təşkilatının gələcək institusio-
nal inkişafını da. Prezident İlham Əliye-
vin vurğuladığı kimi, Türk Dünyası bizim 
ailəmizdir�” - deyə Hikmət Hacıyev qeyd 
edib.

Bakıda Türk Dövlətləri 
Qiymətləndiriciləri Forumu

Dünən Bakıda Türk Dövlətləri Qiymətləndiricilərinin Üçüncü Beynəlxalq 
Forumu keçirilib.

Forumda türk dövlətləri qiymətləndir-
mə birliklərinin rəhbər və nümayəndələri, 
qonaq qismində Rusiya, Gürcüstan və 
Belarus qiymətləndirmə şirkətlərinin rəh-
bər və təmsilçiləri, eləcə də Azərbayca-

nın İqtisadiyat, Nazirliyi, Maliyyə Nazirliyi, 
Kənd Təsərrüfatı Nazirliyi, Azərbaycan 
Mərkəzi Bankının nümayəndələri və de-
putatlar iştirak edib. Forumun məqsədi 
türk dövlətləri qiymətləndiriciləri arasında 
əməkdaşlığı keyfiyyətcə yeni mərhələyə 
daşımaqdır.

Forum çərçivəsində idarə heyətinin 
iclası keçirilib və mühüm qərarlar qəbul 
edilib. 

Forumda qiymətləndirmə sektorunda 
qlobal problemlər müzakirə olunub, ortaq 
türk qiymətləndirmə standartları barədə 
müzakirələr aparılıb. Bildirilib ki, bu mü-
zakirələrdə səsləndirilən fikirlərin nəticə-
sində müəyyən adımlar atılacaq.

Azərbaycan – Qırğızıstan  
hərbi tibb əməkdaşlığı 
Azərbaycan Respublikası ilə Qırğız Respublikası arasında imzalanan ikitərəfli 

hərbi əməkdaşlıq planına əsasən, Müdafiə Nazirliyinin Tibb İdarəsində görüş 
keçirilib.

Görüşdə Azərbaycan Müdafiə Nazir-
liyinin Tibb İdarəsinin rəisi vəzifəsini icra 
edən tibb xidməti polkovnik-leytenantı 
Anar İsmayılov və Qırğız Respublikası 
Müdafiə Nazirliyinin Tibb İdarəsinin rəisi, 
tibb xidməti polkovniki Amanbai Matisa-
kov hərbi tibb sahəsində əməkdaşlığın 
inkişaf perspektivləri, eləcə də qarşılıqlı 
maraq doğuran digər məsələlərə dair ət-
raflı fikir mübadiləsi aparıblar.

Sonra qırğızıstanlı nümayəndə Mü-
dafiə Nazirliyinin Baş Klinik Hospitalı, 
Mərkəzi Hərbi Poliklinika, Mərkəzi Sto-
matoloji Poliklinika, Sanitar-Epidemioloji 
Nəzarət Mərkəzi, Məhkəmə-Tibbi Eks-
pertiza və Patoloji Anatomiya Mərkəzini 
ziyarət edib, burada yaradılan şəraitlə 
hərbi tibb sahəsində xidmət edən həkim-
lərin fəaliyyətlərini izləyib.

XQ

Yayın ilk günlərində təbiətin şıltaqlığı

Yayın ilk günləri ölkəmizə 
sürprizlərlə qədəm qoyub. Milli 
Hidrometeorologiya Xidmətinin 
məlumatına əsasən, iyunun 1-dən 
2-si axşamadək küləkli hava 
şəraiti ilə əlaqədar Bakı və Abşeron 
yarımadası üçün narıncı xəbərdarlıq 
verilib, digər bölgələrdə isə küləklə 
yanaşı ayrı-ayrı yerlərdə yağış 
yağacağı, dağlıq ərazilərdə sulu qara 
keçəcəyi bildirilib.

Əvvəlcədən xəbər verildiyi kimi, 
dünən axşamtərəfi Daşkəsən, Gədəbəy, 
Göygöl, Şəki, Ağdam, Naftalan, Xınalıq, 
Quba, Qrız, Qusar, Goranboy, Zaqatala, 
Qəbələ, Şahdağ, Balakən, Mingəçevir, 
Sarıbaş (Qax), Göyçayda şimşək çaxıb, 
arabir leysan xarakterli yağış yağıb. 
Daşkəsən rayonunda saat 15:53-15:57 
radələrində diametri 20 mm, Göygöl ra-
yonu Kərəmli kəndinə saat 16:20-16:24 
radələrində 10-12 mm, Göygöl rayonu 
Şəhriyar kəndinə saat 16:23 radələrində 
10-14 mm, Gədəbəy rayonuna isə saat 
17:45 radələrində xırda dənəli dolu dü-
şüb. Goranboy rayonu Böyrü qəsəbəsinə 
saat 17:30-17:35 radələrində diametri 
11-15 mm, Goranboy rayonu Meşəli kən-
dinə 10-13 mm, həmçinin rayonun Şəfəq 
və Zeyvə kəndlərinə də dolu yağıb.

Bölgələrdən aldığımız son məlumat-

da bildirilir ki, təbii fəlakətlə bağlı fövqə-
ladə hallar heyətləri hadisə yerlərində 
təcili-təxirəsalınmaz tədbirlər həyata ke-
çirirlər. Vəziyyət araşdırılır və dəyən zi-
yan müəyyənləşdirilir.

Ekologiya və Təbii Sərvətlər Nazir-
liyinin mətbuat katibi İradə İbrahimova  
küləyin daha da güclənəcəyi ilə bağlı 
vətəndaşları  ehtiyatlı olmağa çağırıb: “İlk 
növbədə uşaqları küləkli havada nəzarət-

siz buraxmamaq, nəqliyyat vasitələrini iri 
gövdəli ağacların altında saxlamamaq 
gərəkdir. Öncədən verilən xəbərdarlıq-
lara diqqət yetirərək tikinti işləri gedən 
obyektlərin, reklam lövhələrinin, hündür 
ağacların, elektrik dirəkləri və naqillərinin 
altında dayanmayın”.

Baş Dövlət Yol Polisi İdarəsinin qey-
ri-sabit hava şəraiti ilə bağlı hərəkət iş-
tirakçılarına müraciətində isə deyilir: 
“Hazırda müşahidə olunan əlverişsiz 
hava şəraiti ilə əlaqədar sürücülərdən 
sürət həddini minimuma endirməyi, ara 
məsafəsini normadan artıq saxlama-
ğı, küləkli havada avtomobillərini aşma, 
qopma ehtimalı yüksək olan obyektlə-
rin yaxınlığında saxlamamağı, xüsusilə 
qoşqulu, tentli və uzun ölçülü yük av-
tomobillərinin iştirakı ilə baş verə bilə-
cək qəzaların qarşısının alınması üçün 
qabaqlayıcı tədbirlər görməyi, yağıntılı 
havalarda yolların sürüşkənliyini nəzərə 
almağı, avtomobilin şüşəsilənlərinin, işıq 
cihazlarının saz vəziyyətdə olmasına 
nəzarət etməyi xahiş edir. Qeyri-sabit 
hava şəraitinin yarada biləcəyi çətinlikləri 
nəzərə alaraq, piyadaları da yollarda mə-
suliyyətli olmağa çağırırıq”.

XQ

Peru Konqresinin Azərbaycanla bağlı müraciətləri 
Peru Konqresində 28 May  Azərbaycanın Müstəqillik Günü münasibətilə 

Konqresin üzvü Maria del Karmen Alva Prieto və Peru-Azərbaycan 
parlamentlərarası dostluq qrupunun adından təbrik müraciətləri qəbul edilib.

Bu barədə  Azərbaycanın Meksikada-
kı səfirliyinin verdiyi məlumat bildirilir ki, 
sənədlərdə 1918-ci il mayın 28-də Azər-
baycan xalqının ilk dəfə öz müstəqilliyini 
elan edərək Azərbaycan Xalq Cümhu-
riyyətini qurduğu, müsəlman Şərqində 
ilk demokratik, dünyəvi və parlament 
respublikası olduğu və digər demokra-
tik dünya dövlətləri tərəfindən tanındığı 
vurğulanıb. Ölkəmizin müstəqilliyinin milli 
kimliyin önəmli hissəsi kimi əlamətdar ta-
rixi bir hadisə olduğu, ölkə rəhbərliyi və 
xalq üçün xüsusi əhəmiyyət kəsb etdiyi 
qeyd olunub.

Bununla yanaşı, demokratik, bə-
rabər prinsip və dəyərlər üzərində qu-
rulmuş Azərbaycan Xalq Cümhuriyyəti 
vətəndaşlarının heç bir ayrı-seçkilik 
olmadan eyni hüquqlarla təmin edildiyi 
və əhalisinin müsəlmanlar çoxluq təşkil 
edən ölkələr arasında qadınlara bərabər 
seçki hüququ verən ilk ölkə olduğu bil-
dirilib.

Bu gün Azərbaycanın beynəlxalq 
aləmdə din və mədəniyyətlərin harmoni-
ya, sülh şəraitində birgə yaşaması üçün 
uğurlu model hesab edildiyi diqqətə çat-
dırılıb.

Təbrik müraciətlərində 1996-cı il 
iyunun 25-də Peru ilə Cənubi Qafqazın 
maliyyə və turizm mərkəzinə çevrilmiş, 
regionun yüksək sosial-iqtisadi inkişafına 
malik lider dövləti olan qardaş Azərbay-
canla diplomatik əlaqələrinin qurulduğu, 
iki ölkə arasında təhsil, sərmayə və ti-
carət sahələrində əməkdaşlıq əlaqələri-
nin gücləndirilməsində qarşılıqlı maraq 
olduğu bildirilib.

Sonda ölkəmizin müstəqilliyinin  106-cı 
ildönümü münasibətilə ölkəmizin ali rəh-
bərliyinə və Azərbaycan xalqına təbrik 
müraciətinin çatdırılması xahiş edilib.

XQ

Avstraliyalı diplomat COP29-u dəstəkləyib
Avstraliyanın BMT İDÇK-dakı nümayəndə heyətinin rəhbəri Selli Boks 

Azərbaycanın COP29-a uğurla ev sahibliyi edəcəyinə əminliyini bildirib. 

Diplomatik missiyanın mətbuat xid-
məti bu barədə bildirib: “Avstraliya İtti-
faqının Federal Parlamentində COP29 
ilə bağlı keçirilən tədbirdə Avstraliyanın 
BMT İDdK-dakı nümayəndə heyətinin 
rəhbəri Selli Boks çıxış edərək Azərbay-
canın COP29-a uğurla ev sahibliyi edə-
cəyinə əminliyini bildirib və bu mühüm 
missiyada Avstraliyanın Azərbaycana 
dəstəyini ifadə edib”. 

XQ



Keşiş Baqratın qaranlıq keçmişi
Hayastan radikal müxalifəti bir aydan çoxdur ki, Ermənistanın Azərbaycanla 

delimitasiya və demarkasiya sahəsində əldə etdiyi razılaşmaya görə, Qazax 
rayonunun 1990-cı illərdə işğal edilmiş 4 kəndinin ölkəmizə qaytarılmasına 
etiraz əlaməti olaraq, kütləvi aksiyalar keçirir. Aksiyalara apostol kilsəsinin Tavuş 
yeparxiyasının rəhbəri, arxiyepiskop Baqrat Qalstanyanın rəhbərlik etdiyi hər 
kəsə məlumdur. Hayastan mediasında və teleqram kanallarında B.Qalstanyanın 
qaranlıq keçmişi, xüsusilə onun Kanada yeparxiyasına başçılıq etdiyi dövrdə yol 
verdiyi nöqsanlarla bağlı vaxtaşırı yazılar dərc olunur. Maraqlıdır ki, bu cür yazılar 
təkcə hakimiyyətə yaxınlığı ilə seçilən KİV resurslarında deyil, müstəqil media 
vasitələrində yerləşdirilir.

.൴PG൴U 4alVtaQ\aQ"
Etirazçıların baş nazirliyə namizə-

di 1971-ci il mayın 20-də Leninakanda 
(indiki Gümrü) anadan olub. Dünyaya 
Vazgen adı ilə gəlib. Dini xidmətə baş-
layandan sonra Baqrat adını götürüb. 
Yeri gəlmişkən, Baqrat adının mənasını 
araşdırarkən məlum oldu ki, bu söz fars 
mənşəlidir. Onun dərin tarixi kökləri var 
və qədim ənənələrlə bağlıdır. Tərcümə-
də “Allahın verdiyi, Yaradanın hədiyyəsi” 
mənalarına gəlir.

Baqratın valideynləri İranın İsfahan 
ostanının Fereydunşəhr şəhristanının 
Sanqibaran kəndindəndirlər. Onlar 1971-
ci ildə Leninakana, 1977-ci ildə isə İrə-
vana köçüblər. Qalstanyan 1978-1988-ci 
illərdə İrəvandakı 156 saylı məktəbdə, 
1988-1994-cü illərdə Gevorkyan ilahiyyat 
seminariyasında təhsil alıb. 1995-ci ildə 
seminariyanı bitirib və yepiskop Xosrova 
həsr olunmuş dissertasiya müdafiə edib. 
1996-cı ildə bütün ermənilərin katolikos-
luğunun rəsmi nəşri olan “Eçmiədzin” 
jurnalının baş redaktoru təyin olunub. O, 
2002-ci ildə katolikosluğun mətbuat, in-
formasiya və ictimaiyyətlə əlaqələr idarə-
sinin direktoru və “Şoqakat” telekanalının 
direktorlar şurasının sədri olub. “İncili 
tanı” televiziya proqramında aparıcılıq 
edib.

2003-cü ildə Kanada erməni yeparxi-
yasının rəhbəri seçilib və yepiskop rütbə-
si ilə mükafatlandırılıb. Qalstanyan Kana-
dada çalışdığı müddətdə həmin ölkənin 
vətəndaşlığını alıb. Hazırda ikili vətən-
daşlığa malikdir. 2012-ci ildə Konkordiya 
8niversitetini bitirib. 2013-cü ildə Ermə-
nistana qayıdıb. 2013-2015-ci illərdə ka-
tolikosluğun kilsə konseptual məsələlər 
idarəsinin direktoru olub. 2015-ci ildə 
katolikos II Qaregin onu Tavuş yeparxi-
yasının rəhbəri təyin edib. 2017-ci ildə 
isə erməni apostol kilsəsinin ali ruhani 
şurasının üzvü seçilib. Şura katolikosun 
yanında fəaliyyət göstərən inzibati-məş-
vərətçi orqandır. Baqratın II Qareginlə 
yaxınlığı onun 2023-cü ildə arxiyepiskop 
dini rütbəsinə layiq görülməsi ilə nəticələ-
nib.

.൴lVəQ൴ J൴URY qR\aQ ³G൴Q [aG൴P൴´
Baqratın adı Ermənistanda geniş xalq 

kütləsinə bu ilin aprelində məlum olub. 
Məlum olduğu kimi, o, Tavuş vilayətində 
başlanan etiraz aksiyaları zamanı önə 
çıxıb. Onun başçılığı ilə tərəfdarları ma-
yın 4-də Tavuşdan İrəvana doğru yürüşə 
başlayıblar. Yürüş iştrakçıları mayın 9-da 
paytaxtın Respublika meydanında ilk mi-
tinqlərini keçiriblər. Mitinqdə Qalstanyan 
Nikol Paşinyanın istefasını tələb edib. 
Mayın 26-da erməni müxalifəti arxiyepis-
kopun baş nazir vəzifəsinə namizədliyini 
irəli sürüb. Mayın 31-də isə etirazçılar 
xarici işlər nazirliyinin binası qarşısında 

ilk dəfə polislə qarşıdurmaya gediblər. 
Görünən odur ki, onlar qarşıdakı günlər-
də də təxribatçı addımlar atmağa davam 
edəcəklər.

Ümumilikdə, etiraz aksiyaları nəticə-
sində Ermənistan paytaxtında həyatın rit-
mi tam olmasa da, qismən pozulub. Baş 
verənlər qeyd etdiyimiz kimi, Baqratın 
qaranlıq keçmişi ilə bağlı məsələlərin də 
gündəmə gəlməsinə səbəb olub. Bu is-
tiqamətdə daha dolğun, faktlarla bol olan 
yazı Kanadada nəşr olunan həftəlik “Ar-
menian Mirror-Spectator” qəzetində dərc 
edilib. Qəzet Baqratın hələ Kanadada iş-
lədiyi dövrdə – 2013-cü ilin 20 iyul tarixli 
sayında yol verdiyi qeyri-qanuni əməllə-
rin təfərrüatlarını təqdim edib. Məqalədə 
bildirilib ki, Qalstanyan əvvəlcə Kanada 
yeparxiyasını külli miqdarda borclarla 
nəticələnən şübhəli maliyyə sxemlərinə 
cəlb edib, sonra isə borcları ödəmək 

üçün Kvebekdə (Kanadanın əhalisinin 80 
faizi fransızdilli olan və ərazisinə görə ən 
böyük əyaləti–S.H.) erməni kilsəsini girov 
qoymağa cəhd edib.

Qəzet yazıb ki, Qalstanyanın macə-
raları bununla bitmir. O, bir neçə şəriki 
ilə kilsənin girov qoyulması istiqamətində 
gizli və qeyri-qanuni danışıqlar aparıb: 
“Proses yalnız növbədənkənar ümumi 
yığıncağın çağırılmasını tələb edən və 
qanunsuz sövdələşmənin üstünü açan 
vicdanlı həmyerlilərimizin (Kanadada ya-
şayan haylar nəzərdə tutulur–S.H.) ope-
rativ hərəkətləri sayəsində dayandırılıb”.

Üstəlik, Qalstanyan Kvebek əyaləti-
nin ən böyük şəhəri olan Monreal yaxın-
lığındakı Laval şəhərindəki Müqəddəs 
Xaç kilsəsinin vəsaitlərini mənimsəmək-
də ittiham olunub. Qeyd edilib ki, hazırda 
kilsənin borcu 1 milyon dolları ötür. Baş 
verənlər haqqında ətraflı hesabat Laval 
kilsə şurasının yeparxiya şurası və qəy-
yumlarla birgə iclasında təqdim edilib.

³6UEazaQ´ |z�Q� Iaú etG൴
Yeri gəlmişkən, Baqrat jurnalistlərin 

ona Kanadadakı fəaliyyəti barədə sual-
lar ünvanlamasını sevmir. Nəinki sevmir, 
hətta, bu zaman möhkəm əsəbiləşir. Elə 
bir neçə gün öncə də belə bir hal yaşa-
nıb. Baş nazirliyə iddialı olan şəxs Kana-
dadakı əməlləri barədə ona sual ünvan-
layan jurnalistə məntiqli, aydın və tutarlı 
cavab vermək əvəzinə deyib: “Bu, sənin 
işin deyil. Mən sənin tərcümeyi-halına 
qarışmadığım kimi, sən də mənim tərcü-
meyi-halıma qarışma. Sənin mənə belə 
suallar verməyə mənəvi haqqın varmı?� 
Sənin mənəvi keyfiyyətlərin yerindədir-
mi?�”

��� %aúqa N൴lVə\ə Ee\ət eG൴EP൴ú
“Baqramyan 26” teleqram kanalı isə 

diqqəti digər incə nüansa yönəldib. Qeyd 
edib ki, Kanada vətəndaşlığını qəbul 
edən hər bir şəxs həm də Böyük Brita-
niya kralına  və onun varislərinə sədaqət 
andı içir. Böyük Britaniya monarxı isə 
eyni zamanda, başqa bir kilsənin – Anq-
likan kilsəsinin ali rəhbəridir. Kral və ya 
kraliça Böyük Britaniya baş nazirinin töv-
siyəsi ilə arxiyepiskopları, yepiskopları və 
kafedralların rəhbərlərini təyin edir. “Baq-
ramyan 26” yazıb ki, yəni, erməni apos-
tol kilsəsinin ruhanisi kimi kilsəyə beyət 
edən şəxs gedib Anqlikan kilsəsinə rəh-
bərlik edən Britaniya monarxına sadiqlik 
andı içib.

³%aqUata elə Jəl൴U N൴���´
Hayastanın kifayət qədər populyar 

olan “Civil.net” saytı “srbazan”ın ikili 
vətəndaşlığının yaratdığı hüquqi ma-
neələrlə bağlı yazısında bunları qeyd 
edib: “Baqrata, daha doğrusu, Vazgen 
Qalstanyana və onun arxasında duranla-

ra elə gəlir ki, Ermənistanda hamı ya ax-
maqdır, ya da konstitusiya quruluşunun 
və konstitusiyanın nə olduğunu bilməyən 
neandertallardır. Vazgen Qalstanyanın 
ikili vətəndaşlığı var. O, həm də Kanada 
vətəndaşıdır və hazırkı Ermənistan kons-
titusiyasına görə heç bir halda baş nazir 
postunu tuta bilməz. Kanada vətəndaşlı-
ğından imtina etsə belə, baş nazir olmaq 
üçün konstitusion tələbləri yerinə yetir-
mək üçün 4 il gözləməli olacaq”.

Bildirilib ki, istənilən halda, heç bir 
səbəbdən, heç bir şəxs, qrup və ya küt-
lə tərəfindən Ermənistanda konstitusiya, 
konstitusiya quruluşu pozulmamalıdır və 
pozulmayacaqdır: “Ermənistan Respub-
likasında konstitusiya quruluşu əvvəllər 
heç vaxt – nə 1990-cı, nə 2000-ci illərdə, 
nə də 2018-ci ildə pozulub. Ruhani zeh-
niyyəti olan kimsə konstitusiyanı və ya 
konstitusiya quruluşunu devirə biləcəyini 
düşünürsə, o zaman cinayət məsuliyyəti 
daşıdığını da bütün ciddiliyi ilə anlama-
lıdır”.

Daha bir erməni resursu – “Armenian 
Report”da yerləşdirilmiş “Srbazan layihə-
sinin iflası” sərlövhəli məqalədə qeyd edi-
lir ki, Baqrat bütün Ermənistanda insanla-
rı itaətsizlik aksiyaları keçirməyə çağırsa 
da, onun çağırışına çox az insan cavab 
verir: “Arxiyepiskopun azsaylı tərəfdarları 
hələ də paytaxt küçələrində barrikadalar 
qurmağa və küçələri bağlamağa çalışır-
lar, lakin bunlar yaxın günlərdə sönəcək, 
necə deyərlər, afterşoklardır. Bəs Tavuş-
dan başlayan etiraz hərəkatı niyə İrəvan 
küçələrində söndü? Bunun bir neçə sə-
bəbi var. Birincisi, xalqın böyük hissəsini 
öz ətrafına toplamaq üçün ləkəsiz, təmiz 
reputasiyaya malik fiqur lazımdır. Həmin 
şəxs xalqın bir nümayəndəsi olmasa 

belə, ən azı onların etibarını qazanmış 
şəxs olmalıdır. Baqrat Qalstanyan belə 
biri ola bilməz. Təkcə Kanadadan ona 
doğru uzanan korrupsiya ittihamlarının 
izlərinə baxın. Razılaşın ki, təkcə bu olay 
özünü “kristal kimi təmiz, xalqın xilaskarı” 
adlandıran Qalstanyanı rədd etmək üçün 
kifayətdir”.

Qeyd olunur ki, ikincisi, o, heç vaxt 
fəaliyyət proqramı təqdim etməyib: “Nə 
təklif edir? Paşinyanı devirməyi və Azər-
baycanla sərhədin delimitasiyası prose-
sini dayandırmağı. Xüsusilə qeyd edək 
ki, bu, bizim hazır olmadığımız yeni mü-
haribə təhlükəsidir. Necə ki, yeni qurban-
lar verməyə də hazır deyilik. Baqrat heç 
bir alternativ təklif etməyib. Ermənistana 
yeni baxış haqqında heç nə deməyib”.

Ümumiyyətlə, maliyyə maxinasiyala-
rı, xalqın sərvətlərinin oğurlanması, ta-
lan edilməsi hayların ən həssas yeridir. 
Təsadüfi deyil ki, Hayastan cəmiyyətinin 
əksər hissəsi Robert Koçaryan və Serj 
Sarkisyan iqtidarını hazırda məhz bunda 
ittiham edir. “YouTube” videohostinqində 
yerləşdirilən videolarda erməni cəmiyyə-
tinin aktiv nümayəndələrinin “sabiqlər”in 
ünvanına tez-tez qəzəblə “talançineri” 
sözünü işlətdiklərini görmək mümkün-
dür. Ehtimal edilir ki, bu söz erməni dilinə 
Azərbaycan dilindən keçib və dilimizdəki 
“talançılar” sözünün təhrif edilmiş forma-
sıdır. Baqratın Kanadada işlədiyi dövrdə 
baş vermiş maliyyə yeyintiləri, dələduz-
luq əməlləri də onu cəmiyyətin gözündən 
salan əsas amildir. Bu səbəbdəndir ki, 
erməni xalqı onun siyasi tamaşasında 
epizodik rol da almaq istəmir.

SəxaYət +θMİ'  

Qlobal təhlükə: anti-Rusiya cəbhəsi və 
Bakı – İrəvan sülh seqmenti 

Rusiya Federal Təhlükəsizlik Xidmətinin direktoru Aleksandr Bortnikovun 
ardınca, Müdafiə naziri Andrey Belousov da qlobal təhlükə ilə bağlı “həyəcan təbili” 
çaldı. 

* * *
Yada salaq ki, A.Bortnikov bu gün-

lərdə Müstəqil Dövlətlər Birliyi məka-
nında “rəngli inqilab” dalğası haqqında 
söz açmışdı. O, MDB-yə üzv dövlətlərin 
təhlükəsizlik və xüsusi xidmət orqanları 
rəhbərləri şurasının Qırğızıstanın pay-
taxtı Bişkekdə keçirilmiş iclasında çıxışı 
zamanı Qərbi ittiham etmiş və bildirmişdi 
ki, Qərb mərkəzləri MDB ölkələrində və-
ziyyətin pisləşdiyi və kütləvi iğtişaşlar baş 
verəcəyi təqdirdə, hakimiyyəti ələ keçir-
mək üçün “mühacirətdə olan hökumətlər” 
formalaşdırırlar. Rusiyanın baş kəşfiyyat-
çısı onu da vurğulamışdı ki, nəzərdə tutu-
lan ssenarinin gerçəkləşdirilməsi naminə 
daxili böhranlara şərait yaratmaq əsas 
götürülür, bu məqsədlə təsir agentləri, 
nəzarət edilən müxalifət partiyaları və 
hərəkatları, qeyri-kommersiya təşkilatla-
rından və psevdomüstəqil mediadan is-
tifadə olunur. 

Bortnikov, eyni zamanda, Qərbin 
inqilab ritorikası baxımından iqtisadi 
amillərin ön planda dayandığını diqqətə 
çatdırmış və demişdi ki, ABŞ və Böyük 
Britaniya Rusiyanın tərəfdaşlarına qarşı 
sanksiyalar adı altında MDB məkanında 
ticarət və maliyyə əməliyyatları üzərində 
total nəzarət qurmaq istəyirlər. Onun söz-
lərindən belə çıxmışdı ki, Qərb MDB-yə 
üzv dövlətlərin iqtisadiyyatlarının zərər 
görməsinə çalışır. Zərərin aktuallaşdığı 
dövrdə isə yaşamaq uğrunda mübarizə 
başlanacaq. Mübarizə çərçivəsində si-
yasi tərəfdaşlığı və mənəvi bağı deyil, 
iqtisadi faydanı əsas götürüb Qərbə me-
yillənənlər qurtulacaq (yaxud itirəcək). 
Digərləri, yəni əyilməyənlər daxili tə-
bəddülatlar fonunda sıradan çıxacaqlar. 
Beləliklə, cənab Bortnikovun barəsində 
ehtiyatlanırmış kimi söz açdığı ssenari 
gerçəkləşəcək. Bundan ən böyük zərər, 
əlbəttə ki, Rusiyaya dəyəcək. 

Əslində, Bortnikov prosesin bilavasitə 
Moskvanın mənafelərinə ziyan vuracağı-
nı vurğulamamışdı. Aydındır ki, bir-biri 
ilə zəncirlənmiş iqtisadi struktura malik 
MDB məkanındakı halqalardan hansı-

nınsa sıradan çıxması böyük bazar titrə-
yişi deməkdir. Bu titrəyiş öz növbəsində 
“rəngli inqilab” dalğası üçün münbit şə-
raitin formalaşmasıdır. İnqilab nəticəsin-
də yaranacaq hökumətlər isə şübhəsiz 
ki, anti-Rusiya yönümlü olacaq, nəticə 
etibarilə proseslər Moskvanın iqtisadi 
baxımdan təcridi reallığını doğuracaq. 
Təsadüfi deyil ki, cənab Bortnikov “MDB 
ölkələrinə hərbi-siyasi və iqtisadi təz-
yiqlər və müdafiə sahəsində müxtəlif for-
matlı əməkdaşlıqların tətbiqi davam edir” 
kimi fikir də işlətmişdi. 

* * *
Bəs, A.Belausov nələrdən söz açıb 

və harada? Qeyd etdiyimiz ki, Bortnikov 
fikirlərini MDB-yə üzv dövlətlərin təhlükə-
sizlik və xüsusi xidmət orqanları rəhbər-
ləri şurasının iclasında açıqlamışdı. Yəni 
Rusiyanın hakim rol oynadığı təşkilatın 
toplantısında. Kremlin söz sahibi olduğu 
digər qurum isə Kollektiv Təhlükəsizlik 
Müqaviləsi Təşkilatıdır. Belousov bu hər-
bi təyinatlı birliyin Qazaxıstanda bir  neçə 
gün əvvəl keçirilmiş Müdafiə Nazirləri 
Şurasının iclasında çıxış edərkən, Bort-
nikovun “həyəcan təbili”ndəki motivləri 
nisbətən fərqli tərzdə yenidən irəli sürüb. 
O, bir çox mətləblərdən söz açıb. Ancaq 
nazirin üzərində dayandığı və bizim üçün 
vacib olan başlıca məsələ Azərbaycan 
və Ermənistan arasındakı sülh müqavilə-
sidir. 

Rusiya MN rəhbərinin mövcud xü-
susda nələrdən söz açdığına diqqət ye-
tirəcəyik. Ancaq əvvəlcə onu bildirək ki, 
Ermənistan da KTMT-nin üzvüdür, ancaq 
qurumu boykot yolu tutub və Belousovun 
qatıldığı tədbirə nümayəndə göndərmə-
yib. Ümumən, rəsmi İrəvan KTMT-nin 
ötənilki toplantılarında iştirakdan da nü-
mayişkəranə tərzdə boyun qaçırıb. Heç 
şübhəsiz, bu sayaq addımlar İrəvanın 
anti-KTMT, daha geniş anlamda isə an-
ti-Rusiya xəttinin davamıdır. Görünür, 
Belousov məhz bu səbəbdən Ermənistan 
– Azərbaycan münasibətləri baxımından 
Qərb təsiri üzərində daha ciddi şəkildə 
dayanır. O deyir ki, bu iki Cənubi Qafqaz 

ölkəsinə yalnız Qərb platformalarında 
sülh müqaviləsi, habelə, vasitəçilik xid-
mətləri təklif və tətbiq edilir. 

İlk baxışdan Bakı və İrəvan arasında 
vasitəçilik dövrü geridə qalıb. Yəni hazır-
da Azərbaycan və Ermənistan delimitasi-
ya və demarkasiya xüsusunda qarşılıqlı 
razılıq əsasında hərəkət edirlər. Ancaq 
Bortnikov Qərbin yeni “rəngli inqilab” 
ssenarisi barədə səbəbsiz danışmadığı 
kimi, Belousov da əbəs yerə vasitəçilik 
məsələsini gündəmə gətirməz. Hər hal-
da, birinci kimi ikinci də kifayət qədər 
məlumatlıdır və onun sözlərindən belə 
qənaətə gəlmək mümkündür ki, delimita-
siya və demarkasiya prosesləri əsasında 
Bakı – İrəvan təmasları ilə yekun sülh 
müqaviləsi tamam başqa-başqa möv-
zulardır. Daha dəqiq desək, ikinci xüsus 
Qərb – Rusiya rəqabəti baxımından aktu-
allığını qoruyur. 

Qeyd edək ki, Rusiyanın Müdafiə na-
ziri çıxışında sözügedən rəqabətin digər 
vacib komponenti barədə də söz açıb. 
Bildirib ki, NATO Qafqazda öz mövqeyi-
ni möhkəmləndirməyə, Xəzərin resurs-
larına və Mərkəzi Asiyaya birbaşa çıxış 
əldə etməyə çalışır. Deməli, Azərbaycan 
və Ermənistan arasındakı vasitəçilik 
məsələsi də bu baxımdan dəyərləndiril-
məlidir. Hərçənd, vasitəçiliyin Belausovun 
haqqında söz açdığı NATO komponen-

ti ilə əlaqəsini tutmaq bir qədər çətindir 
və daha çox ehtimallar üzərindədir. Yəni 
Xəzərin enerji resurslarına sahiblənmək 
hara, Bakı-İrəvan vasitəçiliyi hara? Ola 
bilər, ikinci birincinin reallaşması baxı-
mından hansısa mənəvi seqment rolunu 
oynayır, yaxud da Rusiyanın Müdafiə 
naziri ümumən təhlükə istiqamətlərini sə-
bəb-nəticə əlaqələri olmadan pərakəndə 
şəkildə sadalayır. Hər bir halda, aydın 
olur ki, Azərbaycanla sülh müqaviləsinin 
hansı platformada imzalanması aktual-
dır və məsələ geosiyasi rəqabət nöqte-
yi-nəzərdən qiymətləndirilir. O da məlum-
dur ki, həmin rəqabətdə yer alan tərəf 
Ermənistandır. Belə olan halda düşünülə 
bilərmi ki, ölkənin KTMT müstəvisindəki 
fəaliyyəti, daha doğrusu, fəaliyyətsizliyi 
Azərbaycanla sülh müqaviləsi fonundakı 
duruma təsirsiz ötüşəcək? Belousovun 
fikirləri təsirin qaçılmazlığına dair mesaj-
dır. Yəni sırf İrəvan baxımından təsir ola-
caq. Azərbaycan üçün isə prinsipcə ye-
kun sazişin harada imzalanmasının fərqi 
yoxdur və ölkəmiz bunu dəfələrlə bəyan 
edib. O zaman hadisələrin hansı səmtə 
doğru irəliləyəcəyi maraqlıdır. 

* * *
Gələk Belousovun haqqında söz 

açdığı növbəti məqama. Əslində, bu 
məqam daha çox Bortnikovun “rəng-
li inqilab” məntiqinə uyğun seqmentdir. 

Söhbət Gürcüstanda yaşanan proses-
lərdən gedir. Ancaq Bortnikovdan fərqli 
olaraq, Belousov sırf həmin proseslər 
fonundakı təhlükəni qabardır. Yəni, o 
vurğulayır ki, Gürcüstanda aktiv anti-Ru-
siya hərəkətləri axtarılır. Bunun üçün 
Qərb ölkədəki etirazları maliyyələşdirir 
və vəziyyəti qeyri-sabit saxlamağa çalı-
şır. Söhbət Gürcüstanda xarici agentlər 
haqqında qanunun qəbulu məsələsində 
yaranmış etiraz dalğasından gedir. 

Digər tərəfdən, Bortnikov MDB-nin 
cənub sərhədləri yaxınlığında silahlıların 
təlim düşərgələrinin yarandığını bildirmiş 
və bunu “anqlo-saksların Mərkəzi Asiya-
da hansısa şəkildə yer almaq və regiona 
təsir cəhdlərinin nəticəsi” hesab etmiş-
di. O, regional münaqişələrin kənardan 
alovlandırılması tendensiyasından danı-
şarkən, beynəlxalq terrorçu strukturların 
qidalanmaları naminə əlverişli şəraitin 
yaradıldığını da vurğulamışdı. Belousov 
isə bildirir ki, Əfqanıstan Mərkəzi Asiya 
regionunda qeyri-sabitliyin əsas mənbəyi 
olaraq qalır. Necə deyərlər, eyni dalğa, 
eyni koordinat. 

Sonda onu da deyək ki, Qərbin istər 
Azərbaycan – Ermənistan münasibətlə-
rinin tənzimlənməsi, istərsə də tərəflər 
arasında sülh müqaviləsinin imzalanma-
sı məsələsinə, eləcə də, digər məqam-
lara yanaşmasındakı rəqabət trayektori-
yasında başlıca hədəf var. Əslində, həm 
Bortnikovun, həm də Belousovun çıxış-
larındakı “həyəcan təbili” bundan qay-
naqlanır. Ayının min oyunu bir armudun 
başında olduğu kimi, Qərbin istəyi Ru-
siyanı tamamilə çökdürməkdir. Düşün-
mək mümkündür ki, hər iki ölkə rəsmisi 
çıxışlarında məsələni subliminal şəkildə 
qabardır. Mövcud durumda istər MDB, 
istərsə də KTMT üzvü olan ölkələrin 
çıxaracaqları nəticələr önəmlidir. Onlar 
gələcəkdə baş verməsi ehtimal olunan 
proseslərə münasibətdəki mövqelərini 
dəqiqləşdiməlidirlər. Yəni, öz cinahları-
nı müəyyənləşdirməlidirlər. Ya Qərbin 
planları qarşısında sipər olmalıdırlar, ya 
da Rusiyaya qarşı çıxmalıdırlar. MDB və 
KTMT üzvləri hansı yolu tutacaqlar, bunu 
əlahəzrət zaman göstərəcək.

θ�&A+A1*İ5OöLU 

Regional təhlükəsizlik Azərbaycan  
multilateralizmi kontekstində

Bu mövzuya aid I və II məqalələrdə 
gətirilən faktlar və aparılan təhlil göstərir 
ki, 2000-ci ildə Azərbaycanın multilateral-
lıqla bağlı mövqeyi həm ciddi sınaqdan 
keçmiş, həm də daha çətin və mürəkkəb 
sınaqlarla qarşılaşma mərhələsinə qə-
dəm qoymuşdur. Bu, dünya miqyasında 
maraqlı hadisədir (səbəbini Asiya – Sa-
kit okean regionunda multilaterallığın bir 
özəlliyi ilə əlaqədə izah edəcəyik). Ayrıca 
Avrasiya və daha konkret olaraq, post-
sovet məkanında qiymətli təcrübədir. Bu 
təcrübənin siyasi-nəzəri ilə yanaşı, fəlsəfi 
miqyasda da mənası mövcuddur. Məsələ 
ondan ibarətdir ki, Azərbaycanın enerji 
strategiyasının mərhələləri ilə multila-
terallığın transformasiyasının geosiyasi 
kontekstdə əlaqəsi dərin və mürəkkəb-
dir. Enerji strategiyasının I mərhələsin-
dən (“dünyanın aparıcı enerji şirkətlə-
rini Xəzər dənizində çalışmağa dəvət” 
mərhələsi) II mərhələsinə (“nəhəng qaz 
yataqlarının istismarı” mərhələsi) keçid-
lə multilaterallığın transformasiyasının 
daxili məntiqi arasında maraqlı bağlantı 
vardır. 

Həmin məntiqi əlaqənin isə üç aspek-
ti son dərəcə diqqətçəkəndir. 

Birincisi, enerji strategiyasının ilk 
mərhələsinin nəticələrindən biri kimi, 
neftin iki strateji boru kəməri vasitə-
silə Qərbə ixracı (biri Türkiyənin Aralıq 
 dənizi sahilindəki limana qədər uzanır –  
Bakı – Tbilisi – Ceyhan, digəri isə Gür-
cüstanın Qara dəniz sahilindəki limana 
qədər – Bakı – Supsa) və bir xətt üzrə 
Rusiya istiqamətində ixracı. Bununla 
Azərbaycan neft ixracının şaxələndirmə 
modelini qurmuş oldu. 

İkincisi, neft ixracının şaxələndirmə 
modeli əsasında Avrasiyanın enerji xə-
ritəsi dəyişdirildi. 

Üçüncüsü, Azərbaycanın enerji ixra-
cının şaxələndirmə modelini yaratması 
ilə Avrasiya məkanında multilaterallığın 
regional təşkilatlanma formatları əsasın-
da yeni məzmun alması parallelik təşkil 
etmişdir.  

Bizim Azərbaycanın enerji ixracı-
nı şaxələndirməsi, Avrasiyanın enerji 
xəritəsini dəyişməsi və çoxtərəfli bey-
nəlxalq əlaqələrin regional təşkilatlan-
ma formatı kontekstində yeni məzmun 
alması arasında axtardığımız məntiqi 
bağlılığı sübut edən arqumentlər möv-
cuddurmu? Zaman xronologiyasına 
baxaq. 

Azərbaycanın da iştirak etdiyi müxtəlif 
platformalar üzrə regional təşkilatlanma 
təqribən keçən əsrin 90-cı illərinin ikinci 
yarısından vüsət almağa başladı. Bura-
da İslam Konfransı Təşkilatı (1969-cu il), 
MDB (1991-ci il) və Qara Dəniz Əmək-
daşlıq Təşkilatına (1992-ci il) istisna hal 
kimi baxmaq lazımdır. dünki Azərbaycan 
İslam Konfransı Təşkilatının yaranma-
sı dövründə müstəqil dövlət deyildi, indi 

onun fəal üzvlərindən biridir. MDB-nin ya-
radılmasında (ilk olaraq Belovejskdə Ru-
siya, 8krayna və Belarusiya bu təşkilatın 
əsasını qoymuşlar) Azərbaycan iştirak 
etməmişdir, lakin 1993-cü ilin sentyab-
rında təşkilatçı dövlətlərdən biri kimi ona 
üzvlüyü təsdiq (ratifikasiya) etmişdir. 

Bundan fərqli olaraq, Azərbaycan 
1992-ci ildə İstanbulda Qara Dəniz İq-
tisadi Əməkdaşlıq Təşkilatının yaradıl-
ması ilə bağlı Zirvə Bəyannaməsini im-
zalayan 11 ölkədən biridir. 1999-cu ildə 
təşkilat kimi təsdiqini tapmışdır. Onun 
başlıca məqsədi Qara Dəniz hövzəsində 
sülh, əməkdaşlıq, sabitlik və çiçəklən-
məyə nail olmaqdan ibarətdir. 

Bunlarla yanaşı, artıq XX əsrin 90-cı 
illərinin ikinci yarısından intensiv olaraq 
bir sıra əməkdaşlıq platformaları təşəb-
büsləri başlayır ki, yekun halında onlar 
Cənubi Qafqaz da daxil olmaqla, qlobal 
miqyasda çoxtərəfli əməkdaşlıq format-
larının meydana gəlməsini ifadə edirlər. 
Ancaq onlar, əsasən, region dövlətləri-
nin təşəbbüsü deyildilər. Burada G8AM 
(1997-ci il) bir qədər fərqləndirilməlidir. 
Onu Demokratiya və İqtisadi İnkişaf Təş-
kilatı kimi də təqdim edirlər. Azərbaycan 
da bu təşkilatın təsisçiləri sırasındadır. 
İdeya isə Qərbdən verilmişdi. Təşkilatın 
başlıca məqsədi Qərbə inteqrasiya ilə 
bağlı idi. Ona MDB-yə daxil olan dövlət-
lərin qrup halında müstəqil inkişaf mo-
dellərindən biri kimi baxırdılar. G8AM-a 
Azərbaycan, 8krayna, Moldova və Gür-
cüstan üzvdürlər. 

Deməli, 1991–2000-ci illər ərzində 
Cənubi Qafqazda regional təşkilatlanma 
üçün xarakterik xüsusiyyət əməkdaşlıq 
ideyalarının, əsasən, kənardan qaynaq-
lanması ilə bağlıdır. Həmin keyfiyyətdə 
MDB, Qara Dəniz İqtisadi Əməkdaşlıq 
Təşkilatını və G8AM-ı göstərmək olar. 
Ancaq bu təşkilatların heç biri nə regio-
nal, nə də qlobal miqyasda ciddi geosi-
yasi dəyişiklik etmək iqtidarında deyildir. 
Bu aspektdə İslam Konfransı Təşkilatını 
nəzərə almırıq, çünki o, regional deyil-

dir və çox əvvəl postsovet məkanından 
uzaqda yaradılmışdır.  

Lakin məhz vurğulanan kontekstdə 
Cənubi Qafqazda yeni və konkret is-
tiqamət üzrə çoxtərəfli beynəlxalq əmək-
daşlıq modelləri təklif edən dövlət özünü 
göstərməyə başlamışdı. Həmin dövlət 
Azərbaycan Respublikası idi. Bakının 
əməkdaşlıq təşəbbüsləri, əsasən, enerji 
strategiyası çərçivəsində geniş bir geosi-
yasi məkanı əhatə edən və milli təhlükə-
sizliklə sıx bağlı olan neft layihələri ilə 
əlaqədar idi. Dünyanın böyük dövlətləri 
ayrı-ayrı regionlarda müxtəlif əməkdaşlıq 
layihələri üzərində baş sındırdıqları bir 
zamanda (onların bəziləri üzərində irə-
lidə dayanacağıq) Azərbaycan tədricən 
öz real projelərini həyata keçirirdi. Özü 
də Azərbaycan onları beynəlxalq hüquq 
və iştirakçı dövlətlərin maraqlarını göz-
ləməyi sinxronlaşdıraraq həyata keçirirdi. 
Enerji strategiyasının XXI əsrə qədərki I 
birinci mərhələsinin əsas özəlliyi bundan 
ibarətdir. 

Beləliklə, Azərbaycan 2000-ci ildə 
– birincisi, böyük şirkətləri Xəzər hövzə-
sində işləməyə dəvət etdi və buna nail 
oldu. İkincisi, tarixi baxımdan çox qısa bir 
zamanda neftin çoxşaxəli ixrac moldelini 
qurdu (Şimal və Şərq istiqamətləri üzrə). 
Faktiki olaraq, enerji ixracının diversifika-
siyası postsovet məkanında ilk dəfə Cə-
nubi Qafqazda reallaşdı. Eyni zamanda 
Azərbaycan həmin nəql alteranitvliyini 
üzvi surətdə iştrakçı dövlətlərin milli təh-
lükəsizliyi ilə əlaqələndirə bildi. 

Onun bariz nümunələrindən biri 8lu 
öndər Heydər Əliyevin Gürcüstanın neft 
layihələrində iştirakına nail olmaqla, eyni 
zamanda  bu qonşu dövlətin milli təhlükə-
sizliyini təmin etməsindən ibarətdir. Tarixi 
faktdır ki, hətta qarşı tərəf bundan süni is-
tifadə edib Azərbaycandan daha çox pay 
qoparmağın izinə düşəndə Heydər Əli-
yev hər şeyi gözəl başa düşdüyünü, lakin 
region dövlətlərinin milli təhlükəsizliyini 
daha üstün tutaraq  güzəştə getdiyini açıq 
bəyan etdi. Bu, tarixi bir qərar idi. Vaxtın-

da strateji məqamları nəzərə alaraq 8lu 
öndər bu qərarı vermişdir. Əgər fərqli bir 
seçim olsaydı, bəlkə də, indi Gürcüsta-
nın müstəqilliyindən danışa bilməzdik. 
Onu da nəzərə alaq ki, bunlardan əlavə 
Azərbaycan Gürcüstanı dəfələrlə ciddi 
enerji böhranlarından xilas etmiş, onun 
ayaqda qalmasını təmin edən əsas tərəf-
daş olmuşdur. Bu, Azərbaycan multilate-
ralizminin uğurunu, dinamizmini, həm də 
konstruktivliyini ifadə edir.    

Eyni zamanda artıq XXI əsrin baş-
lanğıcına Cənubi Qafqazda bir dövlətin 
– Azərbaycan Respublikasının regional 
əməkdaşlıq və təhlükəsizlik məsuliyyəti-
ni tam olaraq öz üzərinə götürdüyü ay-
dınlaşırdı. Bu da multilaterallığın Cənubi 
Qafqaz üçün ikinci bir mühüm əlamətidir 
ki, yaradıcısı Azərbaycan Respublikası-
dır. 

&əQXE൴ 4aIqazGa UeJ൴RQal 

Beləliklə, keçən əsrin sonlarından 
başlayaraq, müxtəlif regional təşkilatlan-
ma daha da intensivləşdi. Heydər Əliyev 
həmin mərhələyə Azərbaycanı həm bir 
neçə təşkilatın fəal üzvü (İslam Konfran-
sı Təşkilatı, MDB, Qara Dəniz İqtisadi 
Əməkdaşlıq Təşkilatı və əsası 1997-ci 
ildə qoyulan G8AM) və eyni zamanda 
özünün real əməkdaşlıq formatları ilə 
çatdırmışdı. Bu iki prosesin qarşılıqlı 
əlaqəsi birinci mərhələdə Azərbacyan 
multilaterallığının məzmununu müəyyən 
edirdi. Burada geosiyasi aspektdə bir 
həssas məqam vardı. 

Məsələ ondan ibarət idi ki, həmin 
mərhələdə regional təşkilatlanma təşəb-
büslərində ABŞ, Rusiya, Avropa İttifaqı 
və din arasında ciddi rəqabət özünü 
göstərirdi. Bu, özünü onların hər birinin 
sərt şəkildə öz modelini həyata keçirmək 
cəhdlərində göstərirdi. 

Aİ XX əsr 90-cı illərin ikinci yarısından 
müxtəlif adlar altında Cənubi Qafqazda 
təsirini təmin etməyə çalışırdı. Onlar, 

əsasən, regional miqyas üçün nəzərdə 
tutulmuş müxtəlif təşkilatlar vasitəsilə 
edilirdi – TRASEKA, Şərq Tərəfdaşlığı, 
“Mehriban Qonşuluq Siyasəti”, “Üç Dəniz 
Sistemi”, müxtəlif yardım proqramları və 
s. 

ABŞ da həm bu proseslərə dəstək 
verir, həm də özü təşəbbüslər edirdi. 
Hətta ABŞ 8zaq Şərq, Mərkəzi Asiya 
və Qafqazı da əhatə edən geniş format-
lar irəli sürür (məsələn, “Quad�A8K8S” 
multilateral formatı – izahını bir qədər 
sonra verəcəyik). 

din öz növbəsində Mərkəzi Asiya va-
sitəsilə Qafqazı da əhatə edən müxtəlif 
layihələr təşəbbüskarıdır (o sırada Yeni 
İpək yolu haqqında hər kəs bilir). 

Rusiya bir sıra təşəbbüslərin müəllifi-
dir (MDB-dən tutmuş KTMT-dək).  

Göründüyü kimi, kənar təşəbbüslər 
mənzərəsi kifayət qədər mürəkkəbdir. 
Kənardan olan təşəbbüslərin üstünlük 
təşkil etdiyi geosiyasi dinamikada multi-
laterallıq region üçün nə dərəcə ədalətli 
və etibarlı ola bilər? Bu suala birmənalı 
müsbət cavab vermək çox çətindir. Ək-
sinə, burada Asiya – Sakit okean regio-
nundakı kimi, müxtəlif “oyunları” görmək 
olardı. Azərbaycan bu aspektdə təşəb-
büsü bütün kənar oyunçuların əlindən 
ala bildi. Azərbaycan multilaterallığının 
transformasiyasının növbəti mühüm 
məqamı bundan ibarətdir: Cənubi Qafqa-
zın bir ölkəsi multilaterallığın bütün regi-
ona faydalı ola bilən modelinin təşəbbüs-
karıdır� 

Bunların əsasında XXI əsrin başlan-
ğıcında Azərbaycanın multilaterallıq mo-
delinin bir sıra başlıca əlamətlərini – bi-
rincisi, Azərbaycan enerji əməkdaşlığını 
çox sayda dövlətin milli təhlükəsizliyinin 
təmini faktoru ilə üzvü surətdə birləşdirdi. 
İkincisi, Azərbaycan regional təhlükəsiz-
liyin məsuliyyətini tam olaraq öz üzərinə 
götürdü. Üçüncüsü, Azərbaycan regio-
nun əsas multilaterallıq modeli yaradan 
dövləti oldu və bu keyfiyyətdə həmin for-
matın təşəbbüskarı rolunu kənar oyunçu-
ların əlindən ala bildi.

XXI əsrin başlanğıcında multilateral-
lığın bu transformasiyasının iki başlıca 
parametri olduqca əhəmiyyətlidir. Onlar-
dan biri vurğulanan transformasiyanın 
Azərbaycan Respublikasının enerji stra-
tegiyasının II mərhələsinin başlaması ilə 
təqribən eyni zamana düşməsidir. Digəri 
isə multilaterallığın regional təşkilatlan-
ma formatları vasitəsilə özünü təsdiq et-
məsidir. 

Hər iki faktor prosesi çox mürəkkəb-
ləşdirir və meydana faktiki olaraq yeni 
liderlik tələbini çıxarır. Bunun fonunda 
Azərbaycan multilateral modelinin fəl-
səfi və siyasi-nəzəri özəlliklərinin dərki 
müxtəlif regionlarla müqayisədə çox ma-
raqlı görünür.  

(DUdÕ vDU)

Fü]uli QURBANOV,  
XQ-nin analitiki,  

fəlsəfə elmləri doktoru

“Siam əkizləri” – Zəngəzur dəhlizi və sülh 
(əvvəli 1-ci səhifədə)

“Diqqətinizə çatdırmaq istərdim ki, 
biz “Zəngəzur dəhlizi” ifadəsini işlətmi-
rik”. Rusiya Xarici İşlər Nazirliyinin rəsmi 
nümayəndəsi Mariya Zaxarova bu sözlə-
ri aprelin 19-dan əvvəl demişdi. Söhbətin 
Azərbaycanın qərb rayonlarını Ermənis-
tanın Sünik rayonu ərazisindən keçmək-
lə Naxçıvanla birləşdirən marşrutdan 
getdiyini nəzərə çatdıran M.Zaxarova 
kompromisləri inkişaf etdirməkdən ötrü 
yaxşı qurulmuş mexanizmi xatırladıb: 
“Bu, Rusiya, Azərbaycan və Ermənistan 
baş nazirlərinin müavinlərindən ibarət 
üçtərəfli işçi qrupudur. Biz tərəfdaşları-
mızı siyasi iradə nümayiş etdirməyə və 
üçtərəfli işçi qrup da daxil olmaqla qar-
şılıqlı fəaliyyəti bərpa etməyə çağırırıq”.                                                                                                                    
İşçi qrup bu bəyanatdan az sonra öz işini 
bərpa elədi, amma artıq üçtərəfli deyil, 
ikitərəfli formatda. Azərbaycan və Ermə-
nistanın məhz bu formatda apardığı sər-
həd danışıqlarının nəticələri isə hamıya 
məlumdur. Moskvanın İrəvanla son dav-
ranışları isə Zəngəzurda müştərək sər-
həd – gömrük xidmətinin təşkil edilməsi 
ilə bağlı razılaşmanın əldə olunması ehti-
malına inamı artırır.

“Tavuşun ardınca Sünik (Zəngəzur–
red.) gəlir. Növbəti addımda Azərbay-
can Ermənistan ərazisindən Naxçıvana 
dəhliz verilməsi məsələsini irəli sürəcək. 
Türkiyə rəsmiləri artıq açıq şəkildə bəyan 
edirlər ki, Ermənistan–Azərbaycan mü-
nasibətlərinin nizamlanmasında növbəti 
mərhələ Zəngəzur dəhlizinin açılması-
dır”. Bunları isə erməni şərhçi Avetis 
Babacanyan “Hraparak” qəzetində dərc 
olunmuş məqaləsində yazıb. Rəsmi İrə-
vana müxalif mövqedən çıxış edən ermə-
ni şərhçinin düşüncəsinə görə “müharibə 
təhlükəsi” ilə Ermənistandan hər şeyi 
almaq olar: “Zəngəzur dəhlizini könüllü 
verməliyik, verməsək, müharibə olacaq. 
Paşinyan xalqı inandıracaq ki, məsələ o 
qədər də pis deyil, azərbaycanlıların o 
yoldan keçməsi üçün müəyyən imtiyazlar 

verilir. Misal üçün, gömrük nəzarəti olma-
yacaq. Hakimiyyət Azərbaycana növbəti 
güzəşti müxtəlif səbəblərlə əsaslandıra-
caq, insanları əmin edəcək ki, Sünik tez-
liklə sülh qovşağına, ticarət mərkəzinə 
çevriləcək. Hətta o qədər inkişaf edəcək 
ki, əvvəllər bunu niyə etmədiyimizə peş-
man olacağıq...”.

Bütün bunların sentyabr ayına qə-
dər baş verəcəyini yazan hay ekspert 
Azərbaycan, Türkiyə və Ermənistanın 
tələsdiyini, fəqət Ermənistanın Türkiyə ilə 
sərhədindəki Rusiya qoşunlarının Paşin-
yanın planlarına mane olduğunu ərz edir: 
“Rusiya qoşunları Ermənistan–Azərbay-
can sərhədinin müxtəlif yerlərindən çəkil-
sələr də, onların Sünikdə hərbi mövcud-
luğu davam edir. Daha əvvəl məlumat 
yayılmışdı ki, rus sərhədçilərin Azərbay-
canla sərhəddən çıxarılması tələbini Bakı 
irəli sürüb, İrəvan da bunu icra edib”. 

Bu cür avantürist mülahizələrlə mü-
şayiət olunan məqalədə A.Babacanyan 
qeyri–ixtiyarı bir həqiqəti etiraf edib. Əgər 
Zəngəzur dəhlizi üç il bundan əvvəl açıl-
saydı, bundan ən çox qazanan elə Ermə-
nistan olacaqdı.    

*  *  *  
Revanşist-daşnak zehniyətli erməni 

ekspertlərdən fərqli olaraq, Ermənistanın 
siyasi rəhbərliyi Zəngəzur dəhlizi açılma-
dan sülhün mümkünsüzlüyü prinsipini ar-
tıq qəbul etmiş kimi görünür. dünki rəsmi 
İrəvan bunun sülhün əsas şərti, alterna-
tivsiz layihə olduğunu yaxşı başa düşür. 
Zəngəzur dəhlizini və sülhü Siam əkizləri 
kimi bir-birindən ayırmağın heç cür müm-
kün olmayacağını dünyanın nizamını 
pozmağa çalışan, bölgədə öz maraqları-
nı güdən “böyük güclər” də həzm etməyə 
məhkumdur. “Böyük güclər”dən söz düş-
müşkən, Zəngəzur dəhlizinin bir hissə-
sinə çevriləcəyi İpək Yolundan yeni keçid 
marşrutu kimi faydalanmaq Şərqdə, ilk 
növbədə, din, Qərbdə isə Avropa İttifaqı 
üçün mühüm əhəmiyyət kəsb edir. Axı, 
mövcud reallığa qlobal iqtisadi kontekst-
dən yanaşsaq görərik ki, hazırda dünya 
üzrə əsas yük daşımaları məhz Şərqdən 
Qərbə, Asiyadan Avropaya yönəlir.

Dəhlizin işə düşməsi, həmçinin Cə-
nubi Qafqazın geosiyasi, iqtisadi və 
mədəni dinamikasına özünün inteqrativ 
təsirini göstərəcək. Bu zaman bölgə və 

bölgəətrafı ölkələr üçün geniş və fay-
dalı ticarət və qarşılıqlı əlaqə imkanları 
yaranacaq və onların beynəlxalq plat-
formalarda mövqeləri kifayət dərəcədə 
möhkəmlənəcək. Onu da qeyd etmək 
lazımdır ki, bu strateji layihə təkcə Azər-
baycan, Türkiyə və Ermənistan üçün 
deyil, eləcə də regionun digər dövlətləri 
üçün də siyasi, iqtisadi və təhlükəsizlik 
dividendləri qazanmaq üçün böyük po-
tensiala malikdir.

P.S. Azərbaycana Naxçıvanla onu 
birləşdirəcək yol lazımdır. Mustafa Ka-
mal Atatürkün “Türk qapısı” adlandırdığı 

Naxçıvanın blokadada olduğu 90-cı il-
lərin əvvəllərində o zaman muxtar res-
publikanın Ali Məclisinin sədri işləyən 
Heydər Əliyevin təşəbbüsü və təşkilat-
çılığı sayəsində Türkiyənin Dilucu və 
Azərbaycanın Sədərək sərhəd keçid 
məntəqələrini birləşdirən Ümid körpüsü 
inşa edildi. 1992-ci il mayın 28-də istifa-
dəyə verilən, Araz çayı üzərində uzun-
luğu 286 metr olan tağlı körpü bu gün 
Zəngəzur dəhlizi üçün “svetafor”un yaşıl 
işığı rolunu oynayır.   

– Azərbaycan rəsmiləri Zəngəzur 
dəhlizinin bölgə ölkələri, o cümlədən 
Ermənistanın özü üçün cəlbedici ol-
duğunu aylardır əsaslandırırlar. Növ-
bəti belə əsaslandırmanı Azərbaycan 
Prezidentinin xüsusi tapşırıqlar üzrə 
nümayəndəsi, səfir Elçin Əmirbəyov 
Antalya Diplomatiya Forumunda səs-
ləndirib. İki ölkə arasında nəqliyyat 
əlaqələrinin bərpası bölgədə etimad 
quruculuğu rolunu oynaya və sülh ya-
ratmaq üçün eႇektiv alətə çevrilə bilər. 
Prezidentin xüsusi tapşırıqları üzrə 
nümayəndəsi Zəngəzur dəhlizinin Er-
mənistanın regionda iqtisadi təcridinə 
son qoya biləcəyini önə çəkib. Həm 
də xatırladıb ki, Zəngəzur dəhlizi dini 
Mərkəzi Asiya və Cənubi Qafqaz va-
sitəsilə Avropa ilə birləşdirə bilər.

Ermənistan baş naziri Nikol Pa-
şinyan Zəngəzur dəhlizinin iqtisadi 
faydalarını anlamamış deyil. Sadəcə 

olaraq, düşünür ki, nəqliyyat yolunu 
Ermənistan üçün daha münasib şərt-
lər daxilində fəaliyyətinə imkan yarada 
bilər. 

Rəsmi Bakı Ermənistanın bu nəq-
liyyat dəhlizinə nəzarət etməsinə razı 
deyil, İrəvan isə bu səlahiyyətin Mosk-
vada qalmasına qarşı çıxır. Buna bax-
mayaraq, rəsmi Bakının İrəvana me-
sajı bundan ibarətdir ki, digər ölkələrin 
dəhlizdən keçən yüklərini yoxlaya 
bilər. Ancaq bunun üçün ilk növbədə 
çərçivə sazişi imzalanmalı və dəhliz 
açılmalıdır. Bu, bölgədə inam atmos-
feri yaratmaqla bərabər Ermənista-
nın üçüncü dövlətlər vasitəsilə özünü 
Azərbaycandan qorumaq xofundan 
qurtara bilər.

Dövlət büdcəsinə yenidən baxılacaq
(əvvəli 1-ci səhifədə)

2024-cü ilin dövlət büdcəsinin la-
yihəsinin tərtibi zamanı proqnozlaşdırıl-
mış ÜDM-in cari ilin sonuna 3 milyard 
manatdan çox artması gözlənilir. Digər 
tərəfdən, dünya bazarlarında neftin bir 
barelinin orta illik qiyməti 60 ABŞ dol-
larından 75 dollara yüksəlmiş, cari ilin 
ötən dövrü ərzində dövlət büdcəsinin 
icrası prosesində 800 milyon manatdan 
çox profisit yaranmış, ölkədə iqtisadi 
sabitliyi şərtləndirən əsas göstəricilər-
dən biri – orta illik inflyasiya isə 0,7 faiz 
səviyyəsində olmuşdur.

Təbii ki, bütün bu pozitiv göstəri-
cilərin fonunda dövlət büdcəsinin gəlir 
və xərclərinə yenidən baxılması mən-
tiqlidir. Nəzərə alaq ki, “Büdcə sistemi 
haqqında” Qanuna əsasən, zərurət ya-
randıqda may ayının 15-dən tez və ok-
tyabr ayının 15-dən gec olmayaraq cari 
ilin dövlət  büdcəsinə yenidən baxılması 
barədə Azərbaycan Respublikasının 
Milli Məclisi qarşısında məsələ qaldırıla 
bilər. 

Bəs dəqiqləşdiriləcək dövlət büd-
cəsinin gəlir və xərclərinin strukturun-
da hansı dəyişikliklər nəzərdə tutulur? 
Öncə təqdim olunan layihədə büdcə 
gəlirlərinin formalaşmasında qeyri-neft 
sektorundan daxilolmaların artması ən 
yaxşı pozitiv nəticə kimi qeyd olunma-
lıdır. Bu, ölkə iqtisadiyyatının şaxələn-
dirilməsi istiqamətində Prezident İlham 
Əliyevin müəyyənləşdirdiyi iqtisadi stra-
tegiyanın uğuru kimi qeyd edilməlidir.

Beləliklə, “Azərbaycan Respublika-
sının 2024-cü il dövlət büdcəsi haqqın-
da” Qanununda dəyişiklik edilməsi 
barədə Milli Məclisə təqdim olunmuş 
layihədə 2024-cü il dövlət  büdcəsinin 
gəlir və xərclərinin, habelə onun kəsri-
nin necə dəyişəcəyinə dair göstəricilərə 
nəzər salaq. Dövlət büdcəsinin gəlirləri 
təsdiq olunmuş  34 milyard 173 milyon 
manata qarşı 2 milyard 180 milyon ma-
nat və 6,4 faiz artırılaraq 36 milyard 353 
milyon manata, xərcləri təsdiq olunmuş 
36 milyard 763 milyon manata qarşı 2 
milyard 944,3 milyon manat və ya 8 faz 
artırılaraq 39 milyard 707,3 milyon ma-
nata çatdırılacaq, büdcənin kəsri təsdiq 
olunmuş 2 milyard 590 milyon manata 
qarşı 764,3 milyon manat və ya 29,5 
faiz artırılaraq 3 milyard 354,3 milyon 
manat təşkil edəcəkdir. Kəsirin cari ilin 
sonuna gözlənilən ÜDM-ə nisbəti 2,8 
faiz həcmində olacaqdır. Büdcə kəsrinin 
artırılmış hissəsinin maliyyələşdirilməsi 
daxili borclanmadan cəlb olunan vəsait, 
vahid xəzinə hesabının sərbəst qalığı 
və Məqsədli Büdcə Fondlarının vəsai-
tinin qalığı hesabına təmin ediləcəkdir. 

Dövlət büdcəsinin gəlirlərinin 48,9 
faizi və ya 17 milyard 769  milyon ma-
natı neft sektorunun, 51,1 faizi və ya 18 
milyard 584 milyon manatı qeyri-neft 
sektorunun payına düşəcəkdir.

Milli Məclisə təqdim olunmuş  la-
yihədə 2024-cü ilin təsdiq olunmuş büd-
cə göstəriciləri ilə müqayisədə neft sek-
toru üzrə gəlirlər 605 milyon manat və 

ya 3,5 faiz artırılır ki, bu da 2023-cü ilin 
icra göstəricisinə nisbətən 387,4 milyon 
manat  və ya 2,1 faiz azdır. Qeyri-neft 
sektoru üzrə gəlirlərin isə 1 milyard 575  
milyon manat və ya 9,3 faiz artırılması 
nəzərdə tutulur ki, bu da  2023-cü ilin 
icra göstəricisinə nisbətən 1 milyard 
504 milyon manat və ya 8,8 faiz çoxdur.

Bütövlükdə dövlət büdcəsi gəlirlə-
rinin tərkibində qeyri-neft gəlirlərinin 
xüsusi çəkisi 1,3 faiz artaraq 51,1 faiz 
təşkil edəcəkdir. Bunu isə yeni layihə-
nin ən pozitiv göstəricisi kimi yuxarıda 
qeyd etdik.

Dövlət büdcəsi gəlirlərinin 15 mil-
yard 270 milyon manatı və ya 42  faizi 
Dövlət Vergi Xidmətinin xətti ilə daxilol-
maların, 6 milyard 400  milyon manatı 
və ya 17,6 faizi Gömrük Komitəsinin 
xətti ilə daxilolmaların, 12 milyard 781  
milyon manatı və ya 35,1 faizi Azərbay-
can Respublikasının Dövlət Neft Fon-
dundan transfertin,  831 milyon manatı 
və ya 2,3 faizi büdcə təşkilatlarının bü-
dcədənkənar gəlirləri üzrə daxilolmala-
rın, 821 milyon manatı və ya 2,3 faizi 
sair gəlirlərin, 250 milyon manatı və ya 
0,7 faizi isə Azərbaycan Respublikası 
Mərkəzi Bankının reallaşdırılmış mən-
fəətinin sərbəst qalığından ayırmaların 
payına düşəcəkdir. 

Bəs dövlət büdcəsinin dəqiqləşdiril-
məsi nəticəsində artan gəlirlər büdcə-
nin hansı xərclərinə yönləndiriləcəkdir?  
Əvvəldə qeyd etdiyimiz kimi, yenidən 
baxılacaq 2024-cü il dövlət büdcəsinin 
xərcləri 39  milyard 707,3 milyon manat  
məbləğində proqnozlaşdırılır ki, bu da 
keçən ilin sonlarında təsdiq olunmuş 
dövlət büdcəsinin gəlirlərinə nisbətən 
2 milyard 944,3 milyon manat və ya 8 
faiz, 2023-cü ilin faktiki icra göstəricisi 
ilə müqayisədə isə 3 milyard  249,4 mil-
yon manat  və ya 8,9 faiz çoxdur. 

Bücə gəlirlərinin artan məbləği aşa-
ğıdakı zəruri xərclərin örtülməsinə sərf 

ediləcəkdir. Təbii ki, ilk növbədə, iş-
ğaldan azad edilmiş ərazilərin Böyük 
Qayıdış Proqramına uyğun bərpası və 
yenidən qurulması, müdafiə və milli təh-
lükəsizlik xərcləri prioritet təşkil edəcək-
dir. 

Beləliklə, dövlət əsaslı vəsait qoyu-
luşu, işğaldan azad olunmuş ərazilərin 
yenidən qurulması, bərpası və digər 
xərcləri 2 milyard 114,7 milyon manat və 
ya 27,2 faiz, müdafiə və milli təhlükəsiz-
lik xərcləri 705,3 milyon manat və ya 11 
faiz, əsas bölmələrə aid edilməyən xid-
mətlər üzrə xərclər 359,9 milyon manat 
və ya 25,9 faiz, məhkəmə hakimiyyəti, 
hüquq-mühafizə və prokurorluq xərcləri 
101,7 milyon manat və ya 3,4 faiz, kənd 
təsərrüfatı xərcləri 100  milyon manat 
və ya 9,1 faiz, mədəniyyət, incəsənət, 
informasiya, bədən tərbiyəsi, gənclər 
siyasəti və bu qəbildən olan digər fəa-
liyyət xərclərinin 0,9 milyon manat və ya 
0,1 faiz artırılması nəzərdə tutulur. 

Bununla yanaşı,  büdcənin bəzi 
xərc maddələrində azalmalar olacaq. 
Məsələn, qanunvericilik və icra haki-
miyyəti, beynəlxalq münasibətlər, xarici 
ölkələrə yardımlar, büdcələrarası trans-
fertlər, dövlət borcu xərclərinin 279,4 
milyon manat və ya 5,8 faiz, səhiyyə 
xərclərinin 8  milyon manat və ya 0,4 
faiz, sosial müdafiə və sosial təminat 
xərclərinin 150,8 milyon manat və ya 
3,3 faiz azaldılması nəzərdə tutulur. 

Səhiyyə, sosial müdafiə və sosial 
təminat xərclərinin azaldılması vətən-
daşlarımızda heç bir narahatlıq yarat-
mamalıdır. İcbari tibbi sığorta və  məc-
buri dövlət sosial sığorta ödənişlərinin 
yığımı sahəsində baş verən artımlar  
nəticəsində dövlət büdcəsindən həmin 
xərclərin qarşılanmasına yönləndirilən 
vəsaitlərin həcmi müvafiq qaydada 
azaldılıb.

Fikrət YUSİFOV,  
iqtisad elmləri doktoru, professor

Ermənistan-Türkiyə münasibətlərinin normallaşması, iki ölkə arasında sərhədlərin 
açılması və əlaqələrin qurulması  üzrə danışıqların getdiyi indiki dövrdə erməni mətbuatında, 
eləcə də bu ölkədə nəşr olunan kitab və dərs vəsaitlərində  ənənəvi düşmənçilik ideologiyası 
təbliğ olunur.  

Ermənistanda orta və  ali məktəblər 
üçün dərs  kitablarında tarixi gerçəklə-
rin saxtalaşdırılması yeni deyildir. Lakin 
hətta bu ölkənin özündə belə bu şəkildə 
tədrisin aparılmasına qarşı çıxanlar var-
dır. Şübhəsiz, Azərbaycan və Türkiyə ilə 
bağlı uzun illər aparılmış ideoloji baxışın 
yenidən formalaşdırılması çətindir və 
ehtimal olunur ki, bu qərəzli siyasi xəttin 
dəyişdirilməsi dirənişlə qarşılanacaqdır.  

Belə hesab edənlər var ki, erməni 
millətinin bu sayaq zəhərlənməsi son 
nəticədə dövlətin inkişafına mənfi təsir 
edir və irqçi düşüncə gələcək nəsillər 
üçün yaxşı heç nə vəd etmir. Baş nazir 
Paşinyanın qondarma “erməni soyqı-
rımı” ideologiyası ilə bağlı  son vaxtlar 
dediyi fikirlər  bu məsələyə münasibəti 
dəyişdirəcəkmi? Baş nazir ölkədəki bəzi 
qüvvələrin sərt etirazına səbəb olsa da, 

1915-ci il hadisələri üçün Ermənistanda 
işlədilən “soyqırımı” ifadəsi əvəzinə, “bö-
yük fəlakət (meds yeğern)” və “cinayət” 
sözlərini işlədir.  

Erməni siyasətçilərin çoxu, türkoloq 
alimlər indiyə qədər erməni siyasi fikir və 
düşüncə sistemində yer almış və ideoloji 
bir  “mübarizə” üsuluna çevrilmiş xətdən 
imtina etməyin doğru olmadığını və qə-
bul edilməyəcəyini dilə gətirirlər.  Amma  
məsələlərə irqçi yanaşma ilə haraya qə-
dər getmək olar?  Bu gün də ermənicə 
əsər və kitablarda  bu hadisələrə   qatı 
millətçi yanaşma  hər addımda rast gə-
linməkdədir.  

Türkiyə Cümhuriyyətinin qurucusu 
Mustafa Kamal Atatürklə bağlı erməni 
saxtakarlıqları bütün dövrlərdə gündəm-
də olmuşdur. Bu böyük şəxsiyyəti aşağı-
lamaq üçün Ermənistanda ağlasığmaz 
yalanlar uydurulmuş və Atatürkün sima-
sında bir düşmən obrazı,  onun kimliyi 
ilə bağlı “antierməni” obrazı yaradılmış-
dır.  Bu düşmənçiliyin kökündə Atatürkün 
böyüklüyü və dahiliyini həzm etməmək 
xəstəliyi  yatır. 

Atatürkün söylədiyi fikirlərin bir çoxu 
məkrli məqsədlər naminə qəsdən saxta-
laşdırılır, ermənicə dərsliklərdə və tarixi 
əsərlərdə türk xalqının dahi oğlunun Qur-
tuluş missiyası həqiqətdən uzaq şəkildə 
təqdim edilir. Ona qarşı hücumlar sistem 
halına gətirilmişdir. Müxtəlif dövrlərdə 
istər ermənilər, istərsə də xarici yazarlar 
tərəfindən Atatürkə aid edilən fikirlərin 
məqsədli şəkildə təhrif edilməsinin, bə-
zilərinin isə ermənilər tərəfindən yanlış 
şərh edilməsinin davamı kimi bu gün də 
həmin ənənə davam etdirilir.

 Atatürkün həyatı və mübarizəsi ilə 
bağlı Ermənistanda aparılan araşdırma-
ların çoxu onun xidmətlərinin dəyərini 
azaltmaq məqsədi daşıyır. Ona böhtan 
atmaqdan belə çəkinmirlər. Atatürkün 
guya yəhudi əsilli bir ailədən olması hər 
addımda yazılır, hətta Mustafa Kamalın 
1911-ci ildə vəfat etməsi və onun adında 
başqa bir adamın Osmanlı ordusuna za-
bit təyin edilməsi hekayəsi də uydurulur.  
Maraqlıdır ki, bu yalanlar erməni mətbu-
atında tez-tez təkrar olunur. 

 Baxın, “Panorama” adlı qəzet bu 
yalanı “fakt” kimi oxucularına çatdırır: 
“Türkiyə Cümhuriyyətinin qurucusu Mus-
tafa Kamal Atatürklə bağlı maraqlı məlu-
matlar ortaya çıxıb. Xüsusilə, sosial şə-
bəkələrdə yayılanlara  görə, əsl  Mustafa 
Kamal 1911-ci ildə Tripolidə öldürülüb və 
onun əvəzinə yəhudi iş adamı  Mustafa 
Kamal kimi ictimaiyyətə təqdim edilib. 
Onların sözlərinə görə, Tripolidə və on-
dan sonra çəkilmiş fotoşəkillər arasında 
görünən fərqlər var”.

Eyni mənbə sonradan Mustafa Kamal 
kimi görünən yəhudi Yosef Kohenin hə-
yatına da “toxunub”.  Kohen 1871-ci ildə 
Almaniyanın Münxen şəhərində yəhudi 
ailəsində anadan olub. 17 yaşında İn-
giltərəyə köçüb.  Sonra isə o, “öldürülən” 
Mustafa Kamalın yerinə keçib. Məqalədə 
əsl Kamal Atatürklə Y.Kohen arasında da 
“müqayisələr”  aparılır. Atatürk mövzu-
sunda “araşdırma” aparan erməni polito-
loqlarından Ara Papyan 1918-ci ildə ingi-
lislərin Mustafa Kamalı ələ keçirdiklərini 
iddia edir…Guya Mustafa Kamal  hətta 
1918-ci ilin oktyabr-noyabr aylarında in-
tihara cəhd edib. 

Bu hekayəni danışan şəxs isə güya 
ABŞ vətəndaşı Elizabet Harrisdir və bu 

hekayə “The New York Times”a bağlı 
“The Contemporary History” jurnalının 
1922-ci il sayında dərc edilib.  Adıçə-
kilən jurnalda bu mövzuda yazı yoxdur. 
Bu yalanı yaymaq üçün ermənilər  belə 
bir adamın adından saxta yazı uydur-
muşlar.  Papyanın Ermənistanda belə 
lağa qoyulan  “çalışmalarında” bəzi tarixi 
sənədlərlə bağlı fikirləri təəccüb doğurur. 
Məsələn, Mustafa Kamalın hələ Sevr 
müqaviləsinin ortada olmadığı 1920-ci 
illərin əvvəllərində Ermənistana qarşı 
konkret addımlar atmağa başladığı qeyd 
olunur. İddia olunur ki, Mustafa Kamal 
Sevr müqaviləsinin imzalanacağını guya  
bilirmiş... 

“Atatürk erməni köçünü “erməni 
soyqırımı” kimi necə xarakterizə etdi?” 
adlı məqalədə Atatürkün 1921-ci ildə 
amerikalı jurnalist Clancy Straighta mü-

sahibə verdiyi və “erməni soyqırımı” ilə 
bağlı sualları cavablandırdığı qeyd edilir. 
Və bu cavablar erməni saytlarında yayıl-
maqdadır. Lakin Atatürk  bu müsahibə-
sində “erməni soyqırımı”ndan söz belə 
açmayıb. 

Atatürkə  görə, 1915-ci ildə rus ordu-
su hücuma keçərkən çar Rusiyasına xid-
mət edən “Daşnaksütyun” erməni əhalini  
üsyana çağırdı. “Düşmənlərin sayı çox idi 
və hərbi üstünlük əldə etmək üçün geri 
çəkilməli olduq, çünki iki atəşin ortasında 
idik”, - deyən Atatürk ölkəyə hücum edil-
diyini, körpü və yolların dağıdıldığını, türk 
kəndlərinin yerlə-yeksan olunduğunu bil-
dirib. Atatürk, “Təhqir edilsək də, köçkün-
lər sağdır və “Antanta” ölkələri yenidən 
bizə qarşı döyüşmək qərarı almasaydı, 
əksəriyyəti öz evlərinə qayıdacaqdı”, 
-demişdir. 

Bu müsahibədə də “soyqırımı” sözü 
qeyd olunmur. Həmin illərdə, ümumən, 
belə bir anlayış yox idi. Məlum olduğu 
kimi, ermənilər Osmanlı İmperiyasının 
I Dünya müharibəsinə girməsini xəyali 
məqsədlərinə çatmaq, “Böyük Ermənis-
tan” yaratmaq üçün fürsət kimi görür-
dülər. Onlar erməni əhalisini səfərbər 
edərək Osmanlı dövlətinin məğlub olma-
sına  kömək edirdilər. Müharibə illərində 
erməni təşkilatları osmanlıların vuruşdu-
ğu bütün cəbhələrdə düşmənə yardım 
etmək planları hazırlayırdılar. Bu plan 
Türkiyə dövlətinə hərbi və siyasi baxım-
dan zərbə demək idi. 1915-ci ilin mayın-
da ermənilər üçün çıxarılan məcburi  köç 
qanunu erməniləri bu plandan çəkindir-
mədi. 

Ermənistanda tarix dərsliklərində Ata-
türkü istənilən sayda və ölçüdə ləkələyən 
bu sayaq  ifadələr və cümlələr var. Nü-
munə: 9-cu siniflər üçün tarix  dərsliyinin 
31-ci səhifəsində Atatürkü təsvir edərkən 
aşağıdakı cümlələr işlədilir: “Əslən yəhu-
di olan (?) Mustafa Kamal adlı bu şəxs, 
“Qərbi Ermənistanı” bolşeviklərin köməyi 
ilə işğal etdi. 1919-cu ilin ortalarında bu-
rada ermənilərin mövcudluğuna son qo-
yuldu. Qərbi Ermənistan, Kilikiya, Qars, 
Batum, Ərdəhan türklərin əlinə keçdi”. 
Gənclərə və uşaqlara belə bir fikir aşıla-
nır ki, adıçəkilən torpaqlar guya Ermənis-
tan imiş… Həm də Mustafa Kamal yəhudi 
imiş…  Halbuki bu ərazilərin Ermənistana 
heç bir aidiyyatı olmamışdır və Türkiyə 
öz ərazi bütövlüyünü təmin etmək üçün 
İstiqlal müharibəsinə qalxmışdı və bu 
ərazilərdən yadelli işğalçıları təmizləmiş-
di. Daha sonra  iddia edilir: “1920-ci il ap-
relin 26-da o, (Atatürk)  Vladimir Leninə 
müraciət edərək Ermənistanın işğalını 
xahiş etdi”.  Gülməlidir, Mustafa Kamal  
orta məktəb şagirdlərinə  bax belə təq-
dim olunur.  

Erməni mətbuatında yayılan “Türk-
lərin əcdadı Mustafa Kamal əslində 
kimdir?” adlı məqalə Türkiyədəki bəzi  
Atatürk düşmənlərinin sayıqlamaları 
əsasında yazılıb.  Qeyd edilir ki, guya 
Cümhuriyyət illərində erməni xalqının 
Türkiyəyə qayıtmasının qarşısını Atatürk 
almışdır. Halbuki  Atatürk, “erməni xalqı-
nın təhciri (köçü) ilə bağlı qəbul etmək 
məcburiyyətində qaldığımız haqlı qərara 
görə dünya ictimaiyyəti bizə qarşı ittiham 
irəli sürə bilməz”, -demişdir.

Qafar ÇAXMAQLI,  
XQ-nin Türkiyə müxbiri 

Atatürkə atılan 
erməni böhtanları 

I YAZI 

 Ağdam Sənaye Parkı işə başlayacaq
2024-cü ildə Ağdam Sənaye 

Parkında 5-dən çox müəssisənin 
fəaliyyətə başlaması nəzərdə 
tutulur. Bunu İqtisadiyyat Nazirliyi 
yanında İqtisadi Zonaların İnkişafı 
Agentliyinin (İZİA) İdarə Heyətinin 
sədri Seymur Adıgözəlov bildirib.

Artıq parkın ərazisinin 60 faizin-
dən çox hissəsinin dolduğunu diqqətə 
çatdıran İZİA rəhbəri deyib ki, həmin 
ərazilər sahibkarların uzun müddətlik 
istifadəsinə verilib. Sahibkarların digər 
sənaye zonaları kimi Ağdam Sənaye 
Parkına da böyük maraq göstərdiyini 
vurğulayan S. Adıgözəlovun sözlərinə 
görə, burada ümumi investisiyaları 
200,6 milyon manat olan 23 sahibkarlıq 
subyektinə rezidentlik, 6 sahibkara isə 
qeyri-rezidentlik verilib. Onlar parkda, 
ümumilikdə 1900-dən çox iş yeri ya-
ratmağı nəzərdə tutur. Bu günə qədər 
rezidentlər parka 35 milyon manatdan 
artıq investisiya yatırıb, 300-dək daimi 
iş yeri yaradıb, - deyə o əlavə edib.

Qeyd olunub ki, bu il Ağdam Sə-

naye Parkında havalandırma, yanğın-
söndürmə avadanlıqlarının və müxtəlif 
metal məmulatlarının, tikinti material-
larının, dam örtüklərinin, boru və qutu 
profillərin, elektrik paylayıcı avadan-
lıqların və elektrik yuvaların, müxtəlif 

növ dəmir yolu avadanlıqların, divar 
kağızlarının, ayaqqabıların istehsalına 
başlanılması nəzərdə tutulur.

XQ

Narkotik vasitənin ölkəmizə yolu bağlıdır
Külli miqdarda narkotik vasitənin ölkə ərazisinə 

keçirilməsinin qarşısı alınıb.

Bu barədə Dövlət Sərhəd Xidmətinin (DSX) mət-
buat xidmətindən məlumat daxil olub. Bildirilib ki,  may 
ayının 31-də Dövlət Sərhəd Xidmətinin (DSX) Sərhəd 
Qoşunlarının “Horadiz” sərhəd dəstəsinin xidməti əra-
zisində keçirilən sərhəd axtarışı və əməliyyat tədbirləri 
nəticəsində ümumi çəkisi 14 kiloqram 150 qram narkotik 
vasitənin qaçaqmalçılıq yolu ilə İran İslam Respublika-
sından Azərbaycan Respublikasına keçirilməsinin qar-
şısı alınıb.

Fakt üzrə əməliyyat-istintaq tədbirləri davam etdirilir.

XQ



72 iyun 2024-cü il, bazarXalq qəzeti

Azərbaycan–Avropa İttifaqı  
tərəfdaşlığı genişlənir

(əvvəli 1-ci səhifədə)

Ümumiyyətlə, Aİ ilə əlaqələr 
indiyədək əsasən, iqtisadi və siya-
si islahatlara dəstək, Şərq - Qərb 
nəqliyyat - kommunikasiya dəhli-
zinin yaradılması, infrastrukturun 
inkişafı və s. çərçivələrdə həyata 
keçirilib. Müstəqilliyin ilk illərində 

bu qurum  ilə münasibətlər “MDB 
ölkələrinə texniki yardım” (TACIS), 
“Avropa - Qafqaz - Asiya Nəqliyyat 
Dəhlizi” (TRACECA), “Avropaya 
neft və qazın nəql edilməsi üzrə 
dövlətlərarası proqram” (INOGA-
TE), “Humanitar yardım” (ECHO) 
və digər proqramlar əsasında inki-
şaf etdirilib.  

Xatırladaq ki, 2017-ci ilin no-
yabrında  Brüsseldə 5-ci Şərq 
Tərəfdaşlığı Sammitinin qəbul 
edilən Birgə Bəyannaməsində 
Azərbaycanın ərazi bütövlüyü 
və suverenliyi  bir daha dəstək-
lənib. Sənəddə, eyni zamanda, 
Azərbaycan Respublikasının fəal 
iştirakı ilə həyata keçirilən nəqliy-
yat və enerji layihələrinə xüsusi 
dəstək qeyd edilib, təşəbbüskarı 
Prezident İlham Əliyev olan Cə-
nub Qaz Dəhlizi (CQD) layihəsinin 
Aİ üçün strateji əhəmiyyət kəsb 
etdiyi vurğulanıb.

Yeri gəlmişkən, Birgə Bəyan-
namədə Azərbaycanın əlverişli 
geostrateji mövqeyə malik olması, 
ölkəmizin Şərq-Qərb və Şimal-Cə-
nub nəqliyyat və enerji layihələri-
nin həyata keçirilməsinə verdiyi 
töhfə də Aİ tərəfindən vurğulanıb. 

CQD Avropa bazarlarına təbii qa-
zın çatdırılmasının əsas prioritet-
ləri sırasında yer alıb. Bu dəhliz 
üzrə Birgə Bəyannamə 2011-ci il 
yanvarın 13-də  Bakı şəhərində 
imzalanıb. Sənəddə Azərbaycan 
CQD-yə əsaslı töhfə verən və onu 
ərsəyə gətirən ölkə kimi qiymət-
ləndirilib.     

Bu məqamda Aİ-nin dəstəyi 
ilə reallaşan bir önəmli layihəni də 
diqqətə çatdırmaq istərdik. Belə ki, 
2018-ci il mayın 29-da Səngəçal 
terminalında CQD-nin  rəsmi açılış 
mərasimi gerçəkləşdirilib. Bununla 
Azərbaycanın enerji strategiyasın-
da yeni bir mərhələnin əsası qoyu-
lub. 

Qeyd edək ki, Xəzər dəni-
zinin Azərbaycan sektorundakı 
“Şahdəniz” yatağının işlənməsi-
nin ikinci mərhələsi çərçivəsində 
çıxarılan qazı Gürcüstandan keç-
məklə Türkiyəyə və oradan da 
Avropaya daşıyan 3500 kilometr-
lik CQD üç kəmərdən – CQBK 
(Cənubi Qafqaz Boru Kəməri), 
TANAP (Trans-Anadolu Qaz Boru 
Kəməri) və Trans-Adriatik Qaz 
Boru Kəmərindən (TAP) ibarət-
dir. CQD-nin sonuncu hissəsi 
olan TAP 2020-ci ilin dekabrında 
tamamlanıb. Bununla da  Azər-
baycan qazının İtaliya, Almaniya, 
Fransa, Böyük Britaniya, İsveçrə 
və Avstriya kimi böyük Avropa 
bazarlarına çatdırılması üçün bö-
yük imkanlar yaradılıb. Layihə 7 
ölkənin–Albaniya, Azərbaycan, 
Bolqarıstan, Gürcüstan, İtaliya, 

Türkiyə və Yunanıstanın iştiraki 
ilə həyata keçirilib.   

Göründüyü kimi, Azərbay-
canla Aİ arasındakı əməkdaşlı-
ğın mühüm bir istiqaməti enerji 
təhlükəsizliyi ilə bağlıdır. Artıq 
Azərbaycan dünyada Avropa is-
tehlakçılarının etibarlı xam neft 
təchizatçısı kimi tanınır. Yuxarı-
da xatırlatdığımız kimi, 2020-ci 
ilin dekabrında CQD-nin sonun-
cu seqmenti olan TAP istifadəyə 
verildikdən sonra respublikamız 
Avropa ölkələrinə “mavi yanacaq” 
ixrac edir.   Trans-Adriatik kəməri 
artıq fəaliyyətdədir. Azərbaycan-
dan Aİ-yə üzv dövlətlərə, xüsusilə 
İtaliya, Yunanıstan və Bolqarısta-
na təbii qaz ixrac olunur. 

Avropa bazarına ixrac oluna-
caq təbii qazın həcmi perspektiv-
də daha da artacaq. Azərbayca-
nın moderatorluğu ilə inşa olunan 
CQD “qoca qitə”nin enerji asılılığı-
nın aradan qaldırılması baxımın-
dan mühüm əhəmiyyət daşıyır. 
Mütəxəssislər haqlı olaraq bildi-
rirlər ki, Avropa alternativ təchizat 
mənbəyi və marşrutu qazanıb.

Ötən illər ərzində respubli-
kamızla Aİ arasında əməkdaşlıq 
digər istiqamətlərdə də uğurla 
inkişaf edib. Bu, müəyyən göstə-
ricilərdə də öz ifadəsini tapıb. 
Məsələn, son 12 ildə bu bey-
nəlxalq qurumdan Azərbaycana 
24,7 milyard ABŞ dolları investi-
siya yatırılıb. Bu dövrdə Aİ-dən 
Azərbaycana yatırılan investisi-
yaların ümumi həcmi 24,7 milyard 
ABŞ dollarına yüksəlib.    

Aİ tərəfindən maliyyələşdirilən 
və Dünya Bankı tərəfindən idarə 
olunan Azərbaycan üçün devik 
Texniki Yardım Alətinin (AZTAF) 
ikinci illik hesabat toplantısında bu 
barədə məlumat verən iqtisadiy-
yat nazirinin müşaviri Rauf Nəcəfli 
bildirib ki, Aİ və Dünya Bankı ilə 
müxtəlif proqram və layihələr çər-
çivəsində əməkdaşlıq iqtisadi inki-
şafın təmin edilməsində, innovativ 
yanaşmaların uyğunlaşdırılma-
sında mühüm rol oynayır. Belə ki, 
Aİ ilə əməkdaşlıq ölkəmizin xarici 
siyasətində mühüm istiqamətlər-
dən biridir. Tərəflər arasında mü-

nasibətlərin artan dinamikasında 
ticarət ikitərəfli əməkdaşlığın əsas 
sahələrindən biri kimi diqqət çəkir, 
eyni zamanda, Azərbaycan avro-
palı investorlar üçün cəlbedici ba-
zardır. 2023-cü ildə bu qurumun 
ölkəmizin xarici ticarətində payı-
nın 24,82 milyard ABŞ dolları, cari 
ilin birinci rübündə isə həmin rəqə-
min 5,31 milyard ABŞ dolları təşkil 
etməsi bunun bariz ifadəsidir. 

R.Nəcəfli qeyd edib ki, müvafiq 
sahədə həyata keçirilən tədbirlərin 
davamı olaraq, Prezident İlham 
Əliyevin 2022-ci il 22 iyul tarixli 
sərəncamı ilə “Azərbaycan Res-
publikasının 2022-2026-cı illərdə 
sosial-iqtisadi inkişaf Strategiya-
sı” təsdiq edilib. Bu sənəd çərçi-
vəsində biznes üçün investisiya 
mühitinin yaxşılaşdırılması, enerji 
səmərəliliyinin təmin edilməsi, in-
novasiyaların dəstəklənməsi və 
stimullaşdırılması, məşğulluğun 
səmərəliliyinin artırılması və bir 
sıra əsas fəaliyyətlər müəyyənləş-
dirilib. Adıçəkilən strategiyanın re-
allaşması nəticəsində isə 2026-cı 
ilin sonuna qədər ölkə iqtisadiyya-
tında böyük dəyişikliklər, prioritet 
sahələrdə artım və inkişaf temp-
lərinin sürətlənməsi proqnozlaş-
dırılıb.

R.Nəcəflinin fikrincə, mühüm 
geosiyasi məkanda yerləşən Azər-
baycan regional və qlobal səviy-
yələrdə, o cümlədən, beynəlxalq 
təşkilatlar və onların institutları 
ilə səmərəli əməkdaşlıq edir, bu 
əlaqələrin daimi inkişafı və möh-
kəmləndirilməsi üçün lazımi səylər 
göstərir.

Bir sözlə, Azərbaycanın ikitərəf-
li və çoxtərəfli münasibətlərin artan 
dinamikası və dünya iqtisadiyyatı-
na yüksək inteqrasiyası fonunda 
aparıcı beynəlxalq təşkilatlarla, 
eləcə də Aİ ilə əməkdaşlığı yüksək 
qiymətləndirilir, müxtəlif proqram 
və layihələr çərçivəsində müna-
sibətlər isə iqtisadi inkişafın təmin 
edilməsində və innovativ yanaş-
maların adaptasiyasında mühüm 
rol oynayır.

Vaqif %AY5AMOV  
XQ

Yeni qoşulan elektrik və qaz  
istifadəçilərinə rüsum güzəştləri

İyunun 3-dən ölkəmizdə elektrik və qazpaylayıcı şəbəkələrə qoşulma 
xidmətləri üzrə yeni tariflərin tətbiqinə başlanacaq. Bu barədə qərar Tarif 
(qiymət) Şurasının növbəti iclasında qəbul olunub. İclasda elektrik və 
qazpaylayıcı şəbəkəyə qoşulma xidmətləri üzrə ödənişlərin məbləğləri də  
müəyyənləşdirilib. Qurumdan verilən məlumata görə, bu qərar energetika və 
iqtisadiyyat nazirliklərinin, Dövlət Neft Şirkəti və  “Azərişıq” ASC-nin təklifləri 
əsasında qəbul edilib.

Tarif Şurasının  qərarına əsasən, 
Azərbaycanda elektrik şəbəkəsinə 
qoşulma üzrə ödəniş məbləğləri 1 
fazlı təchizat üzrə 10 kilovatadək 
40 manat, 1 fazlı təchizat üzrə 10 
kilovatdan yuxarı 60 manat, 3 fazlı 
təchizat və aşağı gərginlik üzrə 293 
manat, orta gərginlik üzrə 170 ma-
nat olacaq. Qərarda qeyd olunur ki, 
3 fazlı və yuxarı güc qoşulmalarında 
şəbəkənin gücləndirilməsi ilə əlaqə-
dar əlavə tələblər aradan qaldırıldı-
ğı üçün sahibkarlıq subyektləri yal-
nız tarifə uyğun ödənişlər edəcək. 
Bu da şəbəkənin gücləndirilməsi ilə 
bağlı sahibkarların xərclərini aradan 
qaldırmaqla ümumi xərclərinin azal-
masına səbəb olacaq.

Yeni tənzimləməyə əsasən 
məişət abonentləri üzrə 1 fazlı təc-
hizatda qoşulma tələb olunan güc-
dən asılı olaraq 1 kilovatdan da 
başlaya bilər. Bu halda tələb olunan 
güc 3 kilovatadək olduqda xərc enir, 
4 kilovat olduqda xərc sabit qalır, 5 
kilovat və ondan artıq olduqda isə 
xərc artır. Xatırladaq ki, tələb olu-
nan gücdən asılı olmayaraq əhali 
üzrə bu vaxta qədər xərc 160 manat 
təşkil edirdi. Hazırda əhali isteklak-
çılarında 1 fazlı təchizat sxemi üzrə 
5 kilovatadək qoşulmalar 97,4 faiz 
təşkil edir ki, bu da böyük istehlakçı 
qruplarının xərclərindəki azalmanın 
əhatə dairəsini göstərir. 

Tarif Şurasının məlumatında 
qeyd olunur ki, yeni ödəmə məb-
ləğlərinə əsasən ticarət, ictimai 
iaşə, məişət və digər növ xidmət 
obyektlərində 1 fazlı təchizat sxemi 
üzrə aşağı güc qoşulmalarının (20 
kilovat daxil) ödəniş məbləğləri 60-
76 faiz azalır. 3 fazlı və tələb olunan 
güc 20 kilovatdan 50 kilovatadək ol-
duqda elektrik şəbəkəsinə qoşulma 
xidmətləri üzrə ödəniləcək məbləğ 
də azalır. Tələb olunan güc 50 kilo-
vatdan 200 kilovatadək olduqda isə 
məbləğ artır. 

Tarif Şurasının iclasında qaz-
paylayıcı şəbəkəyə qoşulma üzrə 

ödəniş məbləğləri də müəyyənlə-
dirilərək müvafiq qərar qəbul olu-
nub. Belə ki, ərazi planlaşdırılması 
sənədləri təsdiq edilmiş yerlərdə 
layihə smeta sənədlərinin hazırlan-
ması da daxil olmaqla məişət qaz 
qurğularının (ümumi qaz sərfiyya-
tı 10 kubmetr-saat olan) düz xətt 
üzrə 100 metr məsafədə yerləşən 
şəbəkəyə texnoloji və fiziki qoşul-
ma xidməti üzrə birlikdə 271 manat 
müəyyən edilib. Ərazi planlaşdırıl-
ması sənədləri təsdiq edilməyən 
yerlərdə isə tikinti obyektlərinin şə-
bəkəyə fiziki qoşulma xidməti üzrə 
160 manat ödəniş tələb olunacaq.

Məlumatda, həmçinin bildirilir 
ki, yeni tənzimləmələrə qədər qaz-
paylayıcı şəbəkəyə qoşulma işləri 
istehlakçılarla podratçılar arasında 
razılaşmaya uyğun qiymətlə həya-
ta keçirilirdi. Yəni, tənzimləmədən 
əvvəl istehlakçılara şəbəkəyə qo-
şulmaq üçün müxtəlif podratçılar 
tərəfindən fərqli qiymətlər təklif olu-
nurdusa, artıq tənzimləmədən son-
ra vahid və optimal qiymətlər müəy-
yənləşdirilib. 

Yeri gəlmişkən, hazırda ölkə üzrə 
illik qoşulmaların 99 faizi məişət qaz 

qurğuları təşkil edir ki, bunun da 96 
faizi əhali abonentlərinə aiddir. Belə-
liklə, mütləq çoxluqda istehlakçıların 
qazpaylayıcı şəbəkəyə qoşulması 
prosesi optimallaşdırılıb və bu sahə-
də xərclərin azalmasına imkan ya-
ranıb. Lakin ərazi planlaşdırılması 
sənədləri təsdiq edilməyən ərazilər-

də və sənaye qaz qurğularının qaz-
paylayıcı şəbəkəyə qoşulması ilə 
bağlı tikinti obyektləri tənzimlənmiş 
tariflərlə yalnız fiziki qoşulmaya görə 
ödəniş edəcəklər. 

Beləliklə, Tarif Şurasının yeni 
qərarına əsasən, mütləq çoxluq-
da istehlakçıların qazpaylayıcı şə-
bəkəyə qoşulması prosesi optimal-
laşdırılıb və bu sahədə xərclərin 
azalmasına imkan yaranıb. “Lakin 
ərazi planlaşdırılması sənədləri 
təsdiq edilməyən ərazilərdə və sə-
naye qaz qurğularının qazpaylayıcı 
şəbəkəyə qoşulması ilə bağlı tikinti 
obyektləri tənzimlənmiş tariflərlə 
yalnız fiziki qoşulmaya görə ödəniş 
edəcəklər. Qoşulma ilə əlaqədar di-
gər işlər, yəni, layihə smeta sənəd-
lərinin hazırlanması, tikinti obyek-
tindən qoşulma nöqtəsinə kimi olan 
hissədə işlərin görülməsi tənzim-
lənmədiyi üçün icraçı ilə bağlanmış 
müqavilələr əsasında sifarişçinin 
vəsaiti hesabına həyata keçiriləcək-
dir”, – deyə Tarif Şurasının məluma-
tında qeyd olunur. 

Xatırladaq ki, son zamanlar 
istehlakçıların elektrik və qazpay-
layıcı şəbəkələrə qoşulması ilə 

bağlı müəyyən çətinliklər, qey-
ri-müəyyənliklər müşahidə olunur-
du. Xüsusən də yerlərdə podratçıla-
rın sifarişçilərə münasibətində fərqli 
yanaşmalara, qiymət diktəsinə və 
sui-istifadə hallarına yol verilir, bu 
sahədə qeyri-şəႇaflıq hökm sü-
rürdü. Əksər hallarda isə əhali is-
tehlakçıları bu sahədə qiymətlərin 
yüksək olmasından narazılıqlarını 
bildirirdilər.  Bu səbəbdən də istər 
elektrik, istərsə də qazpaylayıcı şə-
bəkələrə qoşulma ilə bağlı neqativ 
təsirlərin aradan qaldırılması üçün 
yeni mexanizmin tətbiqinə ehtiyac 
var idi. Tarif Şurasının məlumatına 
görə, yeni tənzimləmələrə qədər 
qazpaylayıcı şəbəkəyə qoşulma 
işləri istehlakçılarla podratçılar ara-
sında razılaşmaya uyğun qiymətlə 
həyata keçirilirdi. Yəni, tənzimləmə-
dən əvvəl istehlakçılara şəbəkəyə 
qoşulmaq üçün müxtəlif podratçı-
lar tərəfindən fərqli qiymətlər təklif 
olunurdusa, artıq tənzimləmədən 
sonra vahid və optimal qiymətlər 
müəyyənləşib. 

Ekspertlər qazpaylayıcı və 
elektrik şəbəkələrinə qoşulma ilə 
bağlı ödənişlərin məbləğində edilən 
mövcud dəyişikliyi təqdirəlayiq he-
sab edirlər. Onların fikrincə, əvvəl-
ki məqamlarda bir çox istiqamətlər 
üzrə podratçı təşkilatlarla istehlakçı-
lar arasında tam fərqli yanaşmalar 
müşahidə edilirdi və müəyyən hal-
larda podratçılar daha yuxarı qiy-
mətləri tələb şəklində qoyurdular. 
Yeni mexanizm isə proseslərin di-
ferensial formada, individual olaraq 
tənzimlənməsinə imkan verir. Eks-
pertlər, həmçinin deyirlər ki, elekt-
rik və təbii qaza qoşulma ilə bağlı 
həyata keçirilən yeni tənzimləmələr 
bu sahədə şəႇaflığı artıracaq, isteh-
lakçıların keyfiyyətli xidmətlərdən 
faydalanmaqla vaxt və xərclərinin 
optimallaşdırılmasına imkan yara-
dacaq, enerji təchizatı müəssisələ-
rinin dayanıqlı və keyfiyyətli xidmət 
göstərməsinə töhfə verəcək. Bu-
nunla yanaşı, elektrik və qazpay-
layıcı şəbəkələrə qoşulma qiymət-
lərinin müəyyənləşdirilməsi aşağı 
təbəqədən olan daha həssas qrup-
ların xərclərinin azalmasına xidmət 
edəcək. 

Mirba÷Õr YAQU%=A'θ  

Şirkətimiz BƏƏ-də  
neft çıxaracaq

Azərbaycan Respublikası Dövlət Neft Şirkəti Birləşmiş 
Ərəb Əmirliklərinin SARB  və “Umm Lulu” yataqlarında 3 faizlik 
iştirak payı əldə edib. Bununla bağlı mayın 30-da Əbu-Dabi Milli 
Neft Şirkəti (ADNOC) ilə SOCAR arasında saziş imzalanıb. Yeri 
gəlmişkən, bu, şirkətin 32 illik fəaliyyəti dövründə Azərbaycandan 
kənarda sahib olduğu ilk hasilat payıdır. 

SOCAR-ın prezidenti Rövşən Nəcəfin və ADNOC-un 
upstream üzrə icraçı direktoru Abdulmunim Saif Əl Kindinin 
iştirakı ilə keçirilən imzalanma mərasimində Azərbaycan ilə 
Birləşmiş Ərəb Əmirlikləri arasında strateji enerji tərəfdaş-
lığına əsaslanan sənədin SOCAR–ADNOC əməkdaşlığının 
genişləndirilməsinə xidmət etdiyi vurğulanıb.  

Tədbirdə şirkətlər arasında əməkdaşlıq əlaqələrinin 
uğurla inkişaf etdiyi diqqətə çatdırılıb. Bu xüsusda ADNOC 
tərəfindən “Abşeron” qaz-kondensat yatağında 30 faizlik iş-
tirak payının əldə edilməsinin, həmçinin şirkətlər arasında 
“mavi hidrogen”, geotermal və karbon idarə edilməsi üzrə 
əməkdaşlıq məsələlərini nəzərdə tutan Strateji Əməkdaşlıq 
Sazişinin önəmi qeyd olunub. 

Avropaya “mavi axın” artır
2024-cü ilin ilk dörd ayı ərzində Trans-Adriatik boru kəməri 

(TAP) ilə 4 milyard kubmetr qaz tədarük olunub. Bu barədə “TAP 
AG” konsorsiumundan bildiriblər. Məlumata görə, fəaliyyətə 
başladığı vaxtdan indiyədək boru kəməri ilə 35 milyard kubmetr 
qaz nəql olunub.

Yeri gəlmişkən, bu yaxınlarda energetika naziri Pərviz 
Şahbazov bildirib ki, qaz ixracı 2023-cü ildəki 23,8 milyard 
kubmetrlə müqayisədə, bu il 24 milyard kubmetri ötəcək. 
Həcmin yarısının Avropaya ixrac olunacağını diqqətə çat-
dıran nazir Azərbaycan qazının tədarük coğrafiyasının ge-
nişləndiyini vurğulayıb. Onun sözlərinə görə, 2024-cü ildə 
ölkəmizdə 48 milyard kubmetrdən çox qazın hasilatı nəzər-
də tutulur ki, bunun da yarısı ixraca yönəldiləcək. 

Xatırladaq ki, Cənub Qaz Dəhlizinin Avropa hissəsi olan 
TAP vasitəsilə hər il İtaliyaya 8 milyard kubmetr, Yunanıstan 
və Bolqarıstanın hər birinə isə bir milyard kubmetr həcmində 
qaz nəql olunur.

XQ

Laçında bir  
SES də qurulur 

Dünən Laçın rayonunun Malıbəy kəndində eyni adlı kiçik su 
elektrik stansiyasının təməli qoyulub. Stansiyanın Həkəri çayının 
qolu olan Zabux çayının üzərində, Avropa və Çin texnologiyaları 
əsasında inşa edilməsi planlaşdırılır.

Qeyd edək ki, işğaldan azad olunmuş ərazilərdə inşası 
2025-ci ildə tamamlanacaq 5 kiçik su elektrik stansiyasının 
ümumi gücü 13,8 meqavat olacaq. Həmin stansiyalarda ildə 
39,7 qiqavat elektrik enerjisi istehsal ediləcək. “Malıbəy” stan-
siyası isə 5,1 meqavat gücünə malik olmaqla ildə 14,57 qiqa-
vat elektrik enerjisi istehsalına imkan yaradacaq. Layihənin 
ümumi dəyəri 25 milyon manat, stansiyaların istismar müddə-
ti isə 30 ildir. Bu stansiyalarda 25 nəfər çalışacaq.

Stansiyanın təməlqoyma mərasimində çıxış edən Prezi-
dentin Laçın rayonunda xüsusi nümayəndəsi Məsim Məm-
mədov bildirib ki, Azərbaycanın işğaldan azad edilmiş əra-
ziləri “sıfır emissiya” zonası elan edilib. “Malıbəy” kiçik su 
elektrik stansiyasının həmin siyasətin bariz nümunəsi oldu-
ğunu diqqətə çatdıran xüsusi nümayəndənin sözlərinə görə, 
indiyədək Laçında ümumi gücü 80 meqavata yaxın olan 9 
kiçik SES istifadəyə verilib. 

Müasir texnologiya  
ilə suvarma

Azərbaycanda 119 min hektar ərazidə müasir suvarma 
sistemi quraşdırılıb. Bununla yanaşı, 60 min hektarda pivot 
suvarma sistemləri və damcılı sistem tətbiq olunur. Bu barədə 
Kənd Təsərrüfatı Nazirliyinin aparat rəhbəri Azad Cəfərli məlumat 
verib.

Hazırda kənd təsərrüfatı sahəsində də qiymətləndiricilə-
rin fəaliyyətinə ehtiyac olduğunu bildirən aparat rəhbəri de-
yib ki, bu sektorda həyata keçirilən layihələr, infrastrukturla 
bağlı görülən işlərdə qiymətləndirilmələr aparılır. Onun söz-
lərinə görə, işğaldan azad edilmiş ərazilərdə “yaşıl iqtisadiy-
yat” tətbiq olunur ki, bu da qiymətləndiricilərin fəaliyyətinin 
genişlənməsində xüsusi əhəmiyyət daşıyır.

XQ

Ümumazərbaycan etnogenezinin formalaşmasında, onun elm və mədəniyyətinin, 
ədəbiyyatının inkişafında Qərbi Azərbaycanın aborigen əhalisinin yaratdığı 
maddi-mənəvi qatlar əvəzsiz rol oynamışdır. Bu coğrafiyadan zorla çıxarılmış 
azərbaycanlıların problemlərinin gündəmə çevrilməsində, yüzminlərlə insanın 
tarixi Vətəninə qovuşmaq istəyinin dünya ictimaiyyətinə çatdırılmasında Prezident 
İlham Əliyevin göstərdiyi ardıcıl səylər qeyd edilən mövzuya da yeni aktuallıq 
qazandırmışdır.

Azərbaycanlıların Qərbi Azərbaycan-
da yaratdıqları kulturoloji qatlar bugünkü 
Ermənistan Respublikasının rəsmi dövlət 
sərhədləri daxilindəki 29,8 min ɤadratki-
lometrlik ərazilərdə dərin köklər üzərində 
dayanıb. Bu təməl 1,7 kvadratkilometlik 
Qarakilsə rayonundan başlayaraq bütün 
Zəngəzur boyu, Dərələyəz, Dərəçiçək, 
Göyçə, Qaraqoyunlu, Lori-Pəmbək, Ca-
laloğlu, Qırxbulaq, Vidibasar, Zəngibasar 
və digər mahallara qədər uzanır. 

Müasirlərimizi həmin tariximizə o kök-
lərin izi ilə Qərbi Azərbaycan ərazisinin 
təsvirini tərtib etmiş rus tarixçi və etnoq-
rafı İvan İvanoviç Şopenin 1829-1832-ci 
illərdə topladığı materiallar əsasında ha-
zırlanan və 30 ildən sonra nəşr olunan ki-
tab apara bilər. Bu, imperator sarayında 
yenicə ilhaq olunan ərazinin kulturoloji 
qatları barədə ətraflı təsəvvür yaratmaq 
üçün fransamənşəli rus etnoqrafının top-
ladığı materiallar əsasında hazırlanan ilk 
mənbədir. Kitab yerlərin toponimlərini və 
yerli xalqın adət-ənənələrini, mədəniyyə-
tini müşahidə materialları əsasında ha-
zırlanıb. 

Qeyd edək ki, müəllifin qərəzsizliyinə 
bu günə qədər potensial oponentlərin 
belə, zərrəcə şübhə yeri olmayıb. Yeri 
gəlmişkən, həmin müşahidələrin nəticəsi 
olan, etnoqrafın müxtəlif vaxtlarda tək-
rar nəşr olunan həmin kitab 1860-cı ildə 
nəinki Rusiyada, həmçinin Avropada çox 
nüfuzlu mükafat kimi qəbul edilən Demi-
dov mükafatına layiq görülmüşdü. 

Həmin kitabdan Zəngəzurda bütün-
lükdə azərbaycanlıların yaşadığı 107 
kəndin özündə yaşatdığı izlərlə bərabər, 
məhv edildiyi də məlum olur. Tükmənçay 
müqaviləsindən dərhal sonra İrəvan və 
Naxçıvan xanlıqlarının bazasında Ermə-
ni vilayətinin yaradılması və ermənilərin 
kütləvi şəkildə gətirilərək ərazidə məs-
kunlaşdırılması bu yerlərin etnoqrafik 
mənzərəsini dəyişib. Nəticə olaraq, XIX 
əsrin ortalarında vilayətin yerli əhalisi 
olan azərbaycanlıların xüsusi çəkisi 30 
faiz azalaraq 46,7 faiz təşkil edib. 

İrəvanın, duxur-Səədin Azərbaycan 
xalqının etnogenizinin formalaşmasın-
da oynadığı mübahisə doğurmayan rolu 
bir də onunla əlamətdardır ki, burada 
 ümumazərbaycan mədəniyyətinin mad-
di və mənəvi abidələrinin yaradılması 
ənənəsi formalaşmışdı. Bu ərazilərdə 
özünəməxsus maddi-mənəvi irs yaradan 
azərbaycanlılar daşıyıcısı olduğu dəyər-
lərdən qidalanan folklor nümunələri ilə 
fərqlənir. Bu nümunələr sırasında ozan 
ənənələrini günümüzə qədər qoruyub 
saxlayan Qərb aşıq məktəbi xüsusilə 
cəlbedicidir. Özündə zəngin musiqili 
saz havaları bəstələmək, heca vəzninin 
müxtəlif növlərində lirik və epik mövzuda 

şeirlər qoşmaq, məhəbbət, qəhrəman-
lıq dastanları yaratmaq olan Qərb aşıq 
məktəbinin nümunəsində bunu görmək 
mümkündür. 

Hələ orta əsrlərdən İrəvan xanlığı-
nın ərazisində formalaşan bir sıra aşıq 
məktəblərinin ən zəngini hesab edilən 
Göyçə aşıq məktəbinin nümayəndələri 
güney-qüzeyli Azərbaycanın aşıq sənət-
karlığında öz dəsti-xətti ilə bu gün də 
seçilir. Bu məktəbin, həmçinin keçmiş 
İrəvan xanlığının ərazisindəki digər mək-
təblərin nümayəndələri olan Zərgərli Mis-
kin Abbas, Ağ Aşıq adı ilə tanınan Aşıq 
Allahverdi, Aşıq Alı, Aşıq Ələsgər, Aşıq 
Şenlik və başqaları aşıq ədəbiyyatında 
zəngin irs yaratmağa müvəႇəq olub. 

Yeri gəlmişkən, yaradıcılığında keç-
miş İrəvan xanlığının ərazisindəki aşıq 

məktəbləri ilə bərabər, Qars-Qağızman 
ozanlarının ənənələrini yaşadan, maya-
sında xalqımızın müdrikliyi ifadə olunan 
Ağbabalı Aşıq Şenliyin gəraylı və qoşma-

ları da bu cəhətdən ibrətamizdir. Aşığın 
Qaranamaz kəndindəki el şənliklərinin 
birində üz-üzə gəldiyi göyçəli Aşıq Ələs-
gərlə deyişmə təklifinə verdiyi cavab bir 
əsrdən artıqdır ki, dillər əzbərinə çevrilib:

AúÕT ùHQliN 4DUDPDQlÕ�
ԤləsJəU *|\oə PDhDllÕ�
1ə\ə lD]ÕP TDlPDTDllÕ�
Ԥ]əl-D]ÕU \D[úÕlÕTdÕU�

1895-1906-cı illərdə erməni dilində 
nəşr edilən “Mşak” qəzetinin əməkda-
şı, erməni tarixi və mədəniyyətinin əsas 

problemlərinə dair çoxlu tədqiqatların 
müəllifi, 1924-cü ildən ömrünün sonuna 
qədər İrəvan 8niversitetinin professo-
ru olmuş Leo (Arakel Babaxanyan) bu 
istiqamətdə  “artan marağı” belə izah 

edirdi: “Erməni dilinin yoxsulluğu üzün-
dən erməni aşıqları öz mahnılarını türk 
dilində (Azərbaycan dilində) qoşmuşlar. 
Aşıqlar üçün nağıllarda, mahnılarda təs-
vir olunan həyatı ifadə etmək üçün türk 
dili (Azərbaycan dili) erməni ləhcələrin-
dən daha səlis, daha ifadəli, daha zəngin 
və cəlbedici idi”.

Qədim duxur-Səəddə, XIX əsr Azər-
baycan şairi və jurnalisti, maarif xadimi 
Mirzə Məhəmmədtağı Sidqi Naxçıvani-
nin məkətbində təhsil alan, öz fitri iste-
dadı sayəsində qısa müddətdə fars və 
türk dilini mükəmməl öyrənən, sonralar 
İrəvanda məktəb açan İsmayıl Kazımza-
də, Mirzə Kazım Qazi Əsgərzadə, Mirzə 
Abbas Məhəmmədzadə, Hacı Seyid Rza 
Əmirzadə, Mirzə Ağa Əli İrəvani Mirzə 
Abbas Seyid Rza Sabir və digər ziyalılar 
barədə ətraflı məlumatlar da böyük ma-
raq doğurur.

İrəvan mühiti ancaq şair, yazıçı, tər-
cüməçi, rəssam, xəttat və digər sənət-
karlarla məhdudlaşmır. O mühit 1782-ci 
ildə İrəvan şəhərində anadan olan, 20 
yaşında Qahirədəki Əl-Əzhər 8niversi-
tetində oxumağa gedən, 20 il Qahirədə 
mükəmməl təhsil alan, Şərq tarixinə, dini 
elmlərə dair əsərlər yazan, İsfahan və 
Təbriz şəhərlərində axundluq edən, İrə-
vandakı Göy məscidin baş axundu olan, 
Qafqazın ikinci Şeyxülislamı  Müctəhid 
Fazil İrəvani kimi nadir dini xadimlər tərə-
findən zənginləşmişdir.

Qərbi Azərbaycanda yaranan və for-

malaşan maddi-mənəvi dəyərlərin geniş 
arealı bunlarla bitmirdi. Həmin coğrafi-
yada xalq tamaşalarının müxtəlif forma 
və məzmunda təqdimatının minilliklərlə 
ölçülə biləcək yaşı və onunla bərabər 
ənənələri formalaşıb. Bu tamaşalarda 
geniş yayılmış toy, yas, bayram məra-
simlərində dramatik növün xüsusiyyətləri 
ifadə olunurdu. Onlar arasında “Kosa-ko-
sa”, �Qodu-qodu�, “Qasım otağı” və digər 
tamaşalar Qərbi Azərbaycanın bütün 
coğrafiyasında populyar idi. Bu, bütün 
xalqlarda olduğu kimi, qərbi azərbaycan-
lılarda da peşəkar teatra gedən yol idi. 

XIX əsrin 80-ci illərində irəvanlı ziyalı 
Məşədi İsmayılın “İrəvan xanı və Novruz 
bayram” məsxərəsi əsasında hazırlana-
raq təqdim edilən tamaşa peşəkar teatr 
yolunun başlanğıcı oldu. Ardınca İrəvan 
gimnaziyası şagirdlərinin təqdimatında 
Vasaq Mədətovun (Nəzmi) “Tamahkarlıq 
düşmən  qazanır”, “Qırt-qırt”, nəhayət, 
Firudin bəy Köçərlinin təşəbbüsü ilə  
M.F.Axundovun “Müsyö -ordan və Dərviş 
Məstəli Şah” komediyasının oynanılması 
İrəvanda peşəkar teatrın yaradıldığı tarix 
kimi əbədiləşdi. 

Ümumilikdə, xalqımızın həmin dövr 
tarixinə şərəfli səhifələr yazılırdı. Müxtə-
lif incəsənət, ədəbiyyat, rəssamlıq, hərb 
sənəti və digər peşələr üzrə ciddi insanlar 
nəsli yetişirdi. Mirzə Qədim İrəvani, Fazil 
İrəvani, Axund Molla Məhəmməd İrəva-
ni, Əbülqasım İrəvani, İsa Sultan,  Mirzə 
Məhəmmədvəli Qəmərlinski, Mirzə Əli 
Qəmərlinski, Abbas Məhəmmədzadə, Fi-
ridun bəy Köçərli, Cəlil Məmmədquluza-
də, Mirzə Cabbar Əsgərzadə, Mirabbas 
Mirbağırov, Teymur xan Makinski, Pənah 
xan Makinski, Rəşid bəy İsmayılov, İbra-
him Novruzov, Əlixan İrəvanski, Nəriman 
bəy Nərimanbəyov, Miryusif Mirbabayev, 
Əkbər ağa Şeyxülislamov, Həbib bəy Sə-
limov, Eynəli bəy Sultanov, Mirzə Cabbar 
Məmmədzadə və başqaları bütövlükdə 
Azərbaycan üçün unudulmaz xidmət-
lər göstərən insanlar kimi yaşayacaqlar. 
Onlar xalqımızın bu gün sahib olduğu 
mənəvi dəyərlərin yaradıcıları sırasında 
yer alan insanların az bir hissəsidir. 

MaKirə +hS(Y1OVA, 
A'3U-nun prorektoru, professor

Qərbi Zəngəzurun qədim və 
zəngin mənəvi dəyərləri

İrəvan ədəbi-mədəni mühiti və milli mətbuatımız
XIX əsrin sonuncu rübündə Azərbaycanda milli mətbuatın yaranması və inkişafı 

Qafqazda Azərbaycan türklərinin sıx məskun olduğu qədim İrəvan əyalətini və onun 
mədəni mərkəzi sayılan eyni adlı şəhərin ədəbi-mədəni mühitini də əhatə etmişdir.

1875-1877-ci illərdə 56 nömrəsi işıq 
üzü görmüş “Əkinçi” qəzetinin fəaliyyə-
tini ilk günlərdən İrəvan ziyalıları da bö-
yük maraqla qarşılamış, onun xalqımızın 
mədəni, ictimai-siyasi tərəqqisində, milli 
özünüdərkin formalaşmasında roluna bö-
yük ümid bəsləmişlər. Böyük Həsən bəy 
Zərdabinin milli fəalların köməyi ilə ər-
səyə gətirdiyi ilk anadilli qəzetimizin uğur 
qazanması, qısa zamanda artmış nüfuzu 
İrəvan ziyalılarını da fəallaşdıraraq mət-
buat aləminə cəlb etmişdir. 

İrəvanda yaşayıb yaradan, ədəbi-mə-
dəni həyatın önündə gedən, ədəbi-bədii 
sözün görkəmli xadimləri Məşədi İsmayıl 
Hacı Kazımzadə (Bəzmi), Mirzə Kazım 

Qazi Əsgərzadə Axund Əhmədov (Mütəl-
le), Hacı Seyid Rza Əmimzadə (Sabir) 
kimi şair və ziyalılar “Əkinçi”nin İrəvan 
üzrə təmsilçiləri olmaqla yanaşı, müxtə-
lif janrlarda dəyərli bədii nümunələrini də 
“Əkinçi”nin səhifələrində çap etdirməyə 
nail olmuşlar. “Əkinçi”nin fəaliyyətinə son 
qoyulduqdan sonra Tiflisdə nəşr edilmiş 
“Kəşkül” (1883- 1891), “Ziya” (1879-
1880), “Ziyayi-Qafqaziyyə” (1880-1884), 
“Şərqi-Rus” (1903-1905)� Bakıda çıxmış 
“İrşad” (1905-1908), “Təkamül” (1906-
1907), “Füyuzat” (1906-1907), “Həyat” 
(1911-1912), “İqbal” (1912-1915), “So-

vqat” (1912-1915), “Şəlalə” (1913-1914), 
“Dirlik” (1914-1916), “Açıq söz” (1915-
1918), “Musavat” (1917)� Şərqin müxtəlif 
ölkələrində buraxılmış “Sürəyya” (Qa-
hirə), “Həblül-mətn” (Kəlküttə), “Tərcü-
man” (Bağçasaray), “Nasiri”, “Ənkəbud” 
(Təbriz) “Suri-İsrafil” (Tehran), “Nəsimi 
şimal” (Rəşt), ”Şeyda”, “Əxtər” (İstan-
bul) və başqa qəzet-jurnallar da İrəvan 
ziyalıları arasında da geniş yayılmış, ma-
raqla oxunmuş, tərəfdarlar qazanmışdır. 
Müxtəlif dillərdə çıxan mətbuat orqanları 
da İrəvanda yayılmışdır.

Sonrakı dövrdə “Müsavat” qəzeti-
nin İrəvanda yayılmasında şəhər üzrə 
“ Müsavat” fırqəsinin sədri Xəlil bəy 

 Kazımbəyovun böyük xidmətləri olmuş-
dur. Müsavatçılıq ideyası ilə bağlılıqları-
na görə sovet dövründə Xəlil bəy və qızı 
Bağda xanım repressiya qurbanı olmuş-
lar. 

İrəvanda bədii fikrin, ictimai-siyasi 
mühitin canlanmasında və inkişafında 
bu mətbuat orqanlarının mühüm rolu ol-
muşdur. İrəvanda Azərbaycan ədəbi-mə-
dəni, ictimai-siyasi mühitinin inkişafında 
xidmətlər göstərən Mirzə Əlixan Şəmsül 
Hükəma (Ləli) “Şərqi-Rus”, Mir Abbas 
Mir Bağırov “İrşad”, Cabbar Əsgərzadə 
“Kavkaz”, “Molla Nəsrəddin”, “Məzə-

li”, Mirzə Naseh İrəvani “Yeni İrşad”, Əli 
Məhzun Rəhimov “Molla Nəsrəddin”, 
Mirzə Cabbar Məmmədov “Yeni iqdam” 
qəzetlərinin İrəvan üzrə ən fəal müxbirlə-
ri olmaqla yanaşı, həmin nəşrlərin bölgə-
də oxucu auditoriyası qazanmasında da 
mühüm rol oynamışdılar.

İrəvanda yaşayan azərbaycanlı ziya-
lılar bu qəzet və jurnalların səhifələrində 
dövrün mədəni, sosial-siyasi, iqtisadi 
məsələləri ilə yaxından tanış olurdular. 
Digər tərəfdən isə bu mətbu orqanlar 
həm İrəvanda, həm də Azərbaycanda 
yaşayan, yazıb-yaradan sənətkarlar ara-
sında qarşılıqlı ədəbi-mədəni əlaqələrin, 
yaradıcılıq əməkdaşlığının yaranmasın-
da da böyük rol oynayırdı. 

“Molla Nəsrəddin” jurnalı (1906-1931) 
və onun yoluna qoşulan “Bəhlul” (1907), 
“Zənbur” (1909- 1910), “An” (1910-1911), 
“Kəlmiyyət” (1912- 1913), “Mirat” (1910), 
“Məzəli” (1914-1915), “Babayi-Əmir” 
(1915-1916), “Tuti” (1914-1917) kimi 
satirik jurnallar da İrəvanda yayılmış, 
populyarlıq qazanmışdır. Bu jurnallar-
da İrəvanın ictimai-siyasi, ədəbi-mədəni 
həyatından bəhs edən xeyli felyetonlar, 
məqalələr, xəbərlər, satirik şeirlər, elanlar 
və başqa səpkili yazılar dərc edilmişdir. 

“Molla Nəsrəddin” İrəvanda və ətraf 
yerlərdə daha çox məşhurlaşmışdır. -ur-
nalın təkcə şəhərdə deyil, Zəngibasar, 
Vedibasar, Ağbaba, Basarkeçər və digər 
bölgələrdə də oxucuları var idi. “Molla 
Nəsrəddin¶ təkcə Cənubi Qafqazda de-
yil, Yaxın Şərqdə də satirik mətbuatın 
yaranmasına güclü təsir göstərmişdir. 
Onun təsiri altında meydana gələn satirik 
jurnallardan biri də 22 fevral 1914-cü il ta-

rixdə ilk nömrəsi işıq üzü görən “Lək-Lək” 
(“Leylək”) satirik jurnalıdır. 

Mətbuat tədqiqatları İrəvanda Azər-
baycan mətbuatının yaranmasını 22 fev-
ral 1914-cü ildən “Lək-Lək”in nəşr edil-
diyi tarixdən başlandığını qeyd edirlər. 
Apardığımız araşdırmalar isə İrəvanda 
Azərbaycan mətbuatının nə vaxt yaran-
masına aydınlıq gətirməyə əsas verir. 
Birincisi, necə ola bilər ki, XIX  əsrdə 
əhalisinin 75 faizini azərbaycanlılar təşkil 
edən İrəvan şəhəri mədəniyyətinin bütün 
sahələrində ən qabaqcıl mərkəzlərdən 
biri olduğu halda, 1882-ci ildə milli te-
atrın meydana gəldiyi bir məkanda ana 
dilində dövri mətbuat orqanı 1914-cü ilə 
təsadüf etsin? İkincisi, ola bilərdimi ki, 
İrəvanda Azərbaycan mətbuatının icti-
mai-siyasi, bədii fikrinin aparıcı simala-
rı Cabbar Əsgərzadə, Əli Məhzun, Mir 
Məhəmməd Mir Fətullayev, Əli Məhzun 
Rəhimov, Mirzə Əlixan Şəmsül Hükə-
ma, Hacı Seyid Rza Əmirzadə, Məşədi 
İsmayıl Hacı Kazımzadə, Mirzə Kazım 
Qazi Əsgərzadə Axund Əhmədov, Mir 
Abbas Mir Bağırov, qabaqcıl maarif xa-
dimləri Abbas Razi Məmmədzadə, Mirzə 
Naseh İrəvani, Mirzə Əli Məhəmməd Xə-
lilov, Axund Məhəmməd Bağır Qazızadə, 
Mirzə Cabbar Məmmədzadə, Mirzə Əli 
Məhəmməd, Məmmədəli Nasir, Mirzə 
Məhəmməd Axundov və burada yaşa-
yıb yaradan onlarla digər ziyalı Cənubi 
Qafqazda ana dilində ilk dərslikləri ya-
ratdıqları halda ana dilində qəzet, jurnal 
buraxmağın vacibliyini dərk etməsin və 
bu ideyanı gerçəkləşdirmək üçün heç bir 
təşəbbüs göstərməsinlər?

Apardığınız araşdırmalardan məlum 

olur ki, İrəvanda yaşayan azərbaycanlı 
ziyalılar 1880-ci illərdə maarifi, mədə-
niyyəti, ədəbiyyatı inkişaf etdirmək, milli 
mətbuat orqanları yaratmaq üçün bu 
yolda ardıcıl mübarizə aparmışlar. Onlar 
mütərəqqi ideyaları təbliğ edən, xalqın 
istək və arzularını ifadə edə bilən bir mət-
buat orqanının yaradılması yönündə cid-
di səy və fədakarlıq göstərmişlər. Bunu 
dövrün ədəbi-mədəni, ictimai-siyasi pro-
seslərində baş verən mütərəqqi dəyişik-
liklər də zəruri edirdi. 

İrəvanda belə bir qəzetin nəşrinə ilk 
dəfə 1905-ci ildə Mirzə Cabbar Əsgər-
zadə təşəbbüs edir. O uzun illər həyata 
keçirmək istədiyi bu arzusunun 1905-ci 
ildə ermənilərin azərbaycanlılara qarşı 
törətdikləri qətliamlar, qırğınlar zamanı 
öz xalqının hüquqlarını qətiyyətlə mü-
dafiə etdiyinə görə bir neçə aylığa həb-
sə atıldığı həbsxanada “Molla Nəhib” və 
“Mollabaşı” adlı həftəlik dərgilər nəşr et-
dirərək gerçəkləşdirməyə nail olmuşdur. 
Bütün istedadını, yaradıcılıq qüvvəsini 
İrəvanda yeni ədəbi-mədəni hərəkatın 
inkişafına sərf edən C.Əsgərzadə dər-
gilərə yazıları özü yazmış, rəsmləri də 
özü çəkmişdir. Hətta jurnalların bir neçə 
nüsxəsini müxtəlif vasitələrlə həbsxana-
dan çıxartdırıb yaydırmışdır. C.Əsgərza-
də xatirələrində bu haqda məlumatları 
xüsusi qeyd etmişdir. 

Bundan əlavə, Məmmədriza Ələrdə-
bilinin “Mirzə Cabbar Əsgərzadə Bağça-
ban və onun ana dilimizdə yaratdığı bədii 
əsərlərdən örnəklər” adlı irihəcmli əsə-
rində yer alan faktlar da İrəvanda Azər-
baycan mətbuatının yaranması tarixinə 
bir daha aydınlıq gətirir. C.Əsgərzadənin 
qızı Səminə xanımın mühafizə etdiyi zən-
gin arxivdəki materiallar da bunu bir daha 
təsdiq edir. 

Böyük alimimiz, professor Abbas Za-
manovun Səminə xanımla olan yazışma-
larında da bu barədə maraqlı məlumatlar 
əksini tapmışdır. Mirzə Cabbar Əsgərza-
dənin yaradıcılığına nəzər saldıqda onun 
rəssamlıq sahəsində də çox istedadlı ol-
duğunu görürük. Əldə etdiyimiz bu faktlar 
mətbuat tariximizin qaranlıq səhifələrinə 
işıq salır. İrəvanda milli mətbuatımızın 
yaranması tarixində ilk nümunə kimi qə-
bul etmək olar. Beləliklə, “Molla Nəhib” 
və “Mollabaşı” adlı həftəlik dərgiləri İrə-
van mətbuatının ilk örnəkləri kimi qəbul 
etmək olar.

&əlal ALLA+V(5'İY(V, 
filoloJiya ü]rə fəlsəfə  

doktoru, dosent 

Türk Nobel mükafatçısı  
Əziz Səncər Azərbaycanda

Azərbaycan Milli Elmlər Akademiyasının fəxri üzvü, Nobel mükafatı laureatı, 
dünya şöhrətli alim Əziz Səncər AMEA-nın dəvəti ilə Azərbaycanda səfərdədir. 
İyunun 6-dək davam edəcək səfər zamanı Əziz Səncərin artıq bir sıra elmi müəssisə 
və təşkilatlarını, eləcə də respublikanın ali təhsil müəssisələrini ziyarət edib. 

Mayın 31-də o, AMEA-TÜBİTAK 
 Koordinasiya Mərkəzində olub. Görkəm-
li alim Mərkəzin fəaliyyəti barədə məlu-
mat alıb, AMEA-TÜBİTAK Koordinasiya 
Mərkəzinin xatirə dəftərinə ilk qonaq kimi 
ürək sözlərini yazıb.

* * *
Sonra hörmətli qonaq AMEA-nın Rə-

yasət Heyəti aparatının Elektron akade-
miya şöbəsinin əməkdaşları ilə görüşüb. 
Bura da o, AMEA-da elektron xidmətlər 
sahəsində görülmüş işlərlə tanış olub. 
Görüşdə AMEA-nın prezidenti, akademik 
İsa Həbibbəyli akademiyada gedən ye-
niləşmə prosesi, elektron xidmətlər, süni 
intellekt və rəqəmsal texnologiya sahə-
sində görülən işləri, dünya təcrübəsinin 
öyrənilməsi istiqamətində atılan addımla-
rı diqqətə çatdırıb. 

Daha sonra AMEA-nın Rəyasət 
Heyəti aparatının Elektron akademiya 
şöbəsinin müdiri, dosent Fariz İmranov 
rəhbərlik etdiyi şöbənin fəaliyyətinə dair 
məlumatları təqdim edib. AMEA-da nəşr 
olunan jurnalların elektron səhifələrinin 
hazırlanması, jurnalların beynəlxalq elmi 
bazalara daxil edilməsi, “Google Scho-
lar” və digər akademik elmi platforma-
larda görülən işlər, akademiyanın elmi 
müəssisə və təşkilatlarında yaradılmış 
“Vikipediya” qruplarının fəaliyyətindən 
danışıb. Həmçinin Elektron akademiya 
şöbəsinin əməkdaşı Anar Nəbiyevin ha-
zırladığı “Humanoid S8Fİ” (sözlərin uni-
versal funksionallıqla işlənilməsi) robotu 
haqqında məlumat verilib.

* * *
Elə həmin dünya şöhrətli alim Əziz 

Səncər AMEA-nın Mərkəzi Elmi Kitabxa-
nasında (MEK) olub. İlk olaraq MEK-in 
foyesində 8lu Öndər Heydər Əliyevin 
büstü önünə tər güllər düzülüb, dahi 
rəhbərin əziz xatirəsi anılıb. Daha sonra 
AMEA-nın prezidenti akademik İsa Hə-
bibbəyli Türk dünyasının elmi və mədəni 
əlaqələrinin güclənməsində xüsusi rolu 
olan qonağa kitabxananın yaranma tarixi 
haqqında ətraflı məlumat verib. Qonağı 
AMEA-nın təsisçi alimlərinin büstlərinin 
hər biri ilə ayrıca tanış edən akademik 
İsa Həbibbəyli onların elmi və yaradıcılıq 
fəaliyyətlərindən danışıb.

Hörmətli alim kitabxana sistemində 
ilk olan I Qarabağ, Aprel və Tovuz döyüş-
ləri, Zəfərlə nəticələnən 44 günlük Vətən 
müharibəsinin şəhidləri, iştirakçıları, ve-
teran və qaziləri haqqında 3000-dən ar-
tıq məlumat, 1500-dən artıq kitab, video-
material, fotoşəkillərin yer aldığı MEK-in 

Qarabağ müharibəsi qəhrəmanları fon-
du ilə tanış olub. Həmçinin 8lu Öndərin 
və Prezident İlham Əliyevin Qarabağda 
müxtəlif dövrlərdə çəkdirdikləri fotoşəkil-
lərə, “Zəfər memarları”, “Biz qalib xalqıq�” 
guşələrinə, üzərində üç minə yaxın şəhid 
adının əks olunduğu Azərbaycan xəritə-
sinə baxıb.

* * *
Daha sonra ABŞ-ın Şimali Karolina 

8niversitetinin Biokimya və biofizika fa-
kültəsinin professoru Əziz Səncər Bakı 
Dövlət 8niversitetinin (BD8) müəllim və 
tələbələri ilə görüşüb. BD8-nun rektoru 
Elçin Babayev Türk dünyasının tanınmış 
oğlu Əziz Səncərin Bakı Dövlət 8niver-
sitetini ziyarət etməsinin böyük fəxr ol-
duğunu bildirib. Rektor diqqətə çatdırıb 

ki, Əziz Səncərin elmi irsi və tədqiqatları 
bəşəriyyətin ən vacib problemlərindən 
biri olan xərçəngin müalicəsində yeni 
üfüqlər açır: “Görkəmli alimin tədqiqatları 
və əldə etdiyi uğurlar milyonlarla insana 
ümid, bu sahədə aparılan elmi işlərə yeni 
bir istiqamət verir”.

Azərbaycan Milli Elmlər Akademiya-
sının prezidenti İsa Həbibbəyli çıxışında 
Əziz Səncərin Türk dünyasının təbiət 
elmləri üzrə Nobel mükafatına layiq gö-
rülən yeganə görkəmli alimi olduğunu 
deyib: “Biokimya kimi çətin bir sahədə 
bu nüfuzlu mükafatı qazandığına, belə 
yüksək zirvəni fəth etdiyinə görə minnət-
darıq. Alim birinci növbədə öz ölkəsini, 
Vətənini sevməlidir. Bu mənada Əziz 
Səncər Türk dünyasının böyük oğlu, əsl 
vətənpərvərdir. Bizim gənclər Əziz Sən-
cərin həyat və fəaliyyətindən, verdiyi 
dərslərdən örnək almalıdırlar”.

“Can Azərbaycanın qəlbimdə ayrı-
ca yeri var, buraya sevərək gəlirəm”, - 
deyən professor Əziz Səncər özünü həm 
də Azərbaycan vətəndaşı hesab etdiyini 
bildirib. Daha sonra professor Əziz Sən-
cər “DNT-nin bərpası və beyin xərçəngi” 
adlı təqdimatla çıxış edib.

* * *
Mayın 31-də Nobel mükafatı laurea-

tı Əziz Səncər AMEA-nın elmi müəssisə 
və təşkilatlarında çalışan alimlərlə də 
görüşüb. Nizami Gəncəvi adına Ədə-
biyyat İnstitutunun Elektron akt zalında 
baş tutan tədbirdə çıxış edən AMEA-nın 

prezidenti akademik İsa Həbibbəyli Əziz 
Səncərin Türk dünyasının fəxri olduğunu 
vurğulayıb.

Akademik İsa Həbibbəyli çıxışında 
ötən il AMEA Rəyasət Heyətinin təşki-
latçılığı ilə “Nobel mükafatına aparan 
yolun dərsləri: mif, reallıqlar, uğurlar və 
çağırışlar” mövzusunda beynəlxalq elmi 
konfransın keçirildiyini qeyd edib. AMEA 
rəhbəri bildirib ki, Azərbaycan alimləri də 
bu istiqamətdə fəaliyyətdən çəkinməmə-
li, Nobelə doğru addımlamalı, elmimizi 
dünyaya çıxarmaq üçün çalışmalıdırlar.

Professor Əziz Səncər isə çıxışında 
AMEA rəhbərliyinə dəvətə görə minnət-
darlığını bildirib, Azərbaycanda hər za-
man ona göstərilən diqqətdən məmnun 
qaldığını söyləyib.

* * *
Professor Əziz Səncərin növbəti 

görüşü Molekulyar Biologiya və Biotex-
nologiyalar İnstitutunda olub. Görüşdə 
AMEA-nın prezidenti, akademik İsa Hə-
bibbəyli, Elm və Təhsil Nazirliyi yanında 
Elm və Ali Təhsil üzrə Dövlət Agentliyinin 
direktoru Ülkər Səttarova, AMEA-nın vit-
se-prezidenti, MBBİ-nin direktoru aka-
demik İradə Hüseynova, AMEA Rəyasət 
Heyəti aparatının Xarici əlaqələr və bey-
nəlxalq elmi təşkilatlarla iş şöbəsinin mü-
diri, dosent Esmira Əlirzayeva, Rəyasət 
Heyəti aparatının İctimaiyyətlə əlaqələr, 
mətbuat və informasiya şöbəsinin müdiri, 
filologiya üzrə fəlsəfə doktoru Ağahüseyn 
Şükürov, eləcə də MBBİ-nin əməkdaşları 
iştirak ediblər.

Əvvəlcə Nobel mükafatı laureatı Əziz 
Səncər institutun müasir avadanlıqlarla 
təchiz olunmuş Genomun quruluşu və 
ekspressiyası, Hüceyrənin membran sis-
temləri, Bioadaptasiya və Populyasiya 
genomiksi laboratoriyalarında aparılan 
elmi işlərlə, həmçinin akademik Cəlal 
Əliyevin kitabxanası və iş otağı ilə tanış 
olub.

Akademik İradə Hüseynova qonağa 
institutun yaranma və inkişaf tarixi, struk-
turu, burada aparılan tədqiqat işləri, əldə 

olunan uğurlar, kadr potensialı, müəs-
sisənin beynəlxalq əlaqələri və qrant la-
yihələrində iştirakı barədə məlumat verib. 
Bildirib ki, Azərbaycanda biologiya elmi-
nin yeni istiqamətlərinin yaranması və 
əsaslı inkişaf etdirilməsi akademik Cəlal 
Əliyevin adı ilə bağlıdır. Cəlal Əliyevin 
yaratdığı ənənəyə uyğun olaraq Molekul-
yar Biologiya və Biotexnologiyalar İnstitu-
tunda gənclərin elmi fəaliyyəti və dünya 
elminə inteqrasiyası üçün bütün imkanlar 
yaradılıb.

MBBİ-də olmaqdan məmnunluğunu 
ifadə edən Nobel mükafatçısı institutun 
kadr potensialını, burada elmi-tədqiqat 
istiqamətində aparılan işləri yüksək qiy-
mətləndirib, əməkdaşlara fəaliyyətlərin-
də uğurlar arzulayıb. Böyük alim insti-
tutun “Xatirələr kitabı”na ürək sözlərini 
yazaraq, MBBİ-nin gənc əməkdaşları-
nın genetika sahəsindəki tədqiqatlarının 
Azərbaycanda və ümumilikdə Türk dün-
yasında insanlığa faydalı olacağına ina-
mını bildirib.

* * *
Nobel mükafatı laureatı Əziz Sən-

cərin görüşləri iyunun 1-də də davam 
edib.  O, Yunus Əmrə İnstitutunun Bakı 
nümayəndəliyində “Əziz Səncər gənc-
lərlə baş-başa” proqramı çərçivəsində 
gənclərlə görüşüb. Əziz Səncər proqram 
çərçivəsində gənclərə tövsiyələrini verib 
və ölkəmiz haqqında təəssüratlarını bö-
lüşüb.

Azərbaycana olan sevgisini bir daha 
dilə gətirən görkəmli alim deyib ki, hər 
fürsətdə Bakıya gəlmək istəyir: “Bu 
dəfə də konfranslarda iştirak etmək və 
tələbələrə elm sahəsini aşılamaq üçün 
gəlmişik. Azərbaycanlı qardaşlarımı gör-
məkdən məmnunluq duyuram”.

Yunus Əmrə İnstitutunun Bakı nü-
mayəndəliyinin rəhbəri Səlçuk Karakılıç 
proqramın əhəmiyyətindən danışıb. Bil-
dirib ki, “Əziz Səncər gənclərlə baş-başa” 
proqramı çərçivəsində gəncləri elm, tarix 
və mədəniyyət haqqında məlumatlandı-
rırıq və onların böyük alimlə görüşünü 
təşkil edirik.

O bildirib ki, Türkiyə ilə Azərbaycan 
arasındakı qardaşlıq bağı ilə yanaşı, 
strateji elmi və mədəni əlaqələr bizi bu 
coğrafiyada daha güclü və hakim edə-
cək: “8niversitet tələbələrinə Əziz Sən-
cərin “Elm və inkişaf üzrə aforizmlər” ki-
tabını da təqdim etdik. Kitab böyük alimin 
intellektual düşüncələri ilə yanaşı, həyat 
macərasından və təcrübəsindən bəhs 
edir. Bu kitab gənclərə gələcəkləri üçün 
işıq olacaq”.

* * *
İyunun 1-də görkəmli alim Əziz Sən-

cər Naxçıvana səfər edib. O, səfər çərçi-
vəsində əvvəlcə Ümummilli lider Heydər 
Əliyevin abidəsini ziyarət edib. Sonra 
cənab Səncər Azərbaycan Respublikası 
Prezidentinin Naxçıvan Muxtar Respub-
likasında səlahiyyətli nümayəndəsi Fuad 
Nəcəfli ilə görüşüb.

Nobel mükafatı laureatı AMEA-nın 
Naxçıvan bölməsində olub, Naxçıvan 
Dövlət 8niversitetinin professor-müəllim 
heyəti və tələbələri ilə görüş keçirib.

Qeyd edək ki, professor Əziz Sən-
cəri AMEA-nın prezidenti akademik İsa 
Həbibbəyli, Türkiyənin Azərbaycandakı 
səfirliyinin mətbuat müşaviri Alptekin Ci-
hangir İşbilir müşayiət edirlər.

XQ

IDEA “Sevincini bölüş”ür

Heydər Əliyev Fondunun vitse-prezidenti, IDEA İctimai Birliyinin təsisçisi və rəhbəri 
Leyla Əliyevanın təşəbbüsü ilə həyata keçirilən “Sevincini bölüş” kampaniyası çərçivəsində 
xüsusi qayğıya ehtiyacı olan uşaqlar üçün növbəti aksiya keçirilib. 
IDEA-nın təşəbbüsü ilə şəhərin 

müxtəlif yerlərində qoyulmuş oyuncaq 
ianə qutularından toplanan istifadəyə ya-
rarlı oyuncaqlar həssas qruplardan olan 
uşaqlara mütəmadi olaraq təqdim edilir. 

IDEA İctimai Birliyindən verilən 
məlumata görə, “1 iyun - 8şaqların 
Beynəlxalq Müdafiəsi Günü” münasibətilə 
təşkil olunan aksiya çərçivəsində həmin 
qutulara toplanılan oyuncaqlardan 
ibarət 61 hədiyyə qutusu “Ümid yeri” 

uşaq sığınacağının azyaşlı sakinlərinə 
paylanılıb. 

Digər məhsullar kimi, yüksək tələba-
ta malik oyuncaqların da tullanması və 
çürüməsi ətraf mühitə zərərsiz ötüşmür. 
Bu, həm tullanılan məhsulların çürüməsi 
zamanı təbiətə buraxılan zəhərli maddə 
və qazlar, həm də yeni məhsulların isteh-
salından irəli gələn zərərlə bağlıdır.

XQ

Uşaqlara bağışlanmış Dünya günü

Bakıda, eləcədə bölgələrdə Uşaqların Beynəlxalq Müdafiəsi Gününə həsr 
olunmuş müxtəlif  bayram tədbirləri keçirilib. İçərişəhərdə “Uşaqlar üçün İrs” 
mədəniyyət və yaradıcılıq festivalı xüsusilə yaddaqalan olub. 

Heydər Əliyev Fondunun, Heydər 
Əliyev Mərkəzinin, Elm və Təhsil Nazirli-
yinin təşkilatçılığı ilə baş tutan festivalda 
uşaqların  maraq dairələrinə uyğun əy-
ləncə növləri, maarifləndirici proqramlar 
iştirakçılara xoş əhval bəxş edib.   

Vətən uğrunda şəhid olan qəhrəman-
larımızın övladlarının, Bakıdakı uşaq 
evlərinin sakinlərinin və daun sindromlu 
uşaqların da  iştirak etdikləri festivalda   
ayrıca zonanın səhnəsində “Azəri in-
ciləri” rəqs qrupu, 8şaq-Gənclər İnkişaf 
Mərkəzinin “Cücələrim” Mahnı və Rəqs 
Ansamblı, Sosial Xidmətlər Agentliyinin 
uşaqları, “Səma” Rəqs Ansamblı, “Tə-
bəssüm” 8şaq Musiqili Teatrı, “Zirvə” 
Rəqs Ansamblı, 3 nömrəli 8şaq-Gənclər 
İnkişaf Mərkəzi və 3 nömrəli 8şaq İn-
cəsənət Məktəbinin üzvləri çıxış ediblər.

İdmanın, sağlam həyat tərzinin təbli-
ği məqsədilə müxtəlif zonalarda yarışlar 
olub.   Həmçinin balaca ziyarətçilər “Face 
art” vasitəsilə üzlərini müxtəlif şəkillər-
lə və cizgi filmlərinin qəhrəmanları kimi 
bəzətmək imkanı qazanıblar. “Street art” 
– küçə incəsənətinin nümayişi üçün şəra-
it yaradılıb. Daha bir maraqlı məqam isə  
arxeoloji meydançada və gənclərin ma-
raq göstərdikləri “Playstation zonası”nda 
yaşanıb.    

Festivalda iştirak edən balaca fidan-
lar və onların valideynləri “XQ”-yə öz 
təəssüratlarını bölüşdülər. 

9DlidH\Q *�lQD] ;DQlDURvD�
– İki övladımla birlikdə festivalda işti-

rak edirik, bütün azyaşlıları düşünüb fes-
tivalı təşkil edən hərkəsə minnatdaram. 
Festival uşaqlarla  bərabər özümüz üçün 
də əyləncəli oldu.

9DlidH\Q 9əfD ùiUiQRvD�  
– Bütün uşaqları təbrik edirəm. On-

lara xoş, firəvan  gələcək arzulayıram. 
Festival çox gözəl təşkil olunub, hey-
vanlar üçün ayrılmış və arxeloji qazıntı 
zonasından istifadə etdik. 8şaqlar üçün 
maraqlı oldu .

%DlDcDlDU dD Ei]ə P�sDhiEə vHU-
diləU� A\QXUə 0əhəUUəPRvDQÕQ �UəN 
s|]ləUi�  

– Burda çox əyləndim. Ən çox da xo-
şuma  üzümüzə müxtəlif rəsmlərin çəkil-
məsi oldu. Bütün həmyaşıdlarımı təbrik 
edirəm. 

6əEiQə øsNəQdəURvD� 
– Bütün uşaqlar kimi mən də bu festi-

valda doyunca əyləndim. Xoşuma gələn 
isə itlərlə oynamaq oldu.

1DdiU 6əfəURv�
– Mən burda çoxlu rəsm çəkdim, ki-

tab aldım, arxeoloji qazıntıda oldum. Gül-
lər əkdim,  çox maraqlı idi…

Beləliklə, Heydər Əliyev Mərkəzinin 
parkı gün ərzində həm əyləncə, həm də 
yaradıcılıq məkanı kimi uşaqların ixtiya-
rına verilərək onlara unudulmaz anlar 
yaşatdı.

Ayúən A=A'OVA,  
&aYid İTTİFAQOöLU �foto�  

Uşaqların Beynəlxalq Müdafiəsi Günü təkcə bayram deyil, həm də cəmiyyətin 
sabahın sahiblərinin gələcəyi üçün qlobal məsuliyyət üzərində düşünmək üçün bir 
məqamdır. Azərbaycan Dövlət Uşaq Filarmoniyası uşaqlar üçün ümid və qorunma 
rəmzinə çevrilən möhtəşəm “Sülh göyərçini” adlı musiqili-xoreoqrafik kompozisiyasını 
Azərbaycan Dövlət Milli Gənc Tamaşaçılar Teatrının səhnəsində təqdim etdi.

8şaq Filarmoniyasının direktoru, 
Əməkdar incəsənət xadimi Dilarə Əliye-
vanın təşkilatçılığı və bədii rəhbərliyi ilə 
baş tutan konsert tamaşaçıların mara-
ğına səbəb oldu. Gənc musiqiçilər par-
tiyalarını ifa etməklə kifayətlənməyib, 
öz hekayələrini musiqi və rəqs dili ilə ta-
maşaçılara çatdırdılar. Hər bir melodiya 
uşaq həyatının gözəlliklərinə həsr olun-
muşdu.

Səhnəyə göyərçin və qaranquş ob-
razlarında çıxan gənc aktyorların ifası 
xüsusilə yaddaqalan idi. Onların saflıq və 
səmimiyyət dolu çağırışları diqqət çəkir-
di. Konsert proqramında Azərbaycan və 
dünya xalq mahnıları, klassik və çağdaş 
bəstəkarların əsərləri də yer alaraq, bədii 
gecənin palitrasına öz rəngini qatdı. Kon-
sertdə enerji və gənclik maksimalizmi ilə 

dolu müasir kompozisiyalar da yer almış-
dı. Bu musiqi nömrələri bir tərəfdən gənc 
nəslin istək və ümidlərini və onların dün-
yada dəyişiklik etmək istəyini əks etdirir, 
digər tərəfdən uşaqları qorumağın bütün 
bəşəriyyətin gələcəyinə sərmayə olduğu-
nu xatırladırdı.

Konsert bütün iştirakçıların “8şaqları 
qoruyaq” mahsını birlikdə ifa etmək üçün 
səhnəyə çıxdığı möhtəşəm finalla başa 
çatdı. 

Beləliklə, 8şaq Filarmoniyasının 
8şaqların Beynəlxalq Müdafiəsi Günü 
şərəfinə təşkil etdiyi konsert təkcə mə-
dəni tədbir deyil, həm də bütün dünya 
uşaqlarına qayğı göstərməyin vacibliyini 
xatırladan bir mesaj oldu. 

θbülfə] %A%A=A'θ

“Sülh göyərçini”nin 
ümidli nəğmələri

Yanardağın əbədi alovu kimi... 

Abşeron qədim türk məskənlərindəndir. Bu ulu diyarın toponimi Abbasqulu 
Ağa Bakıxanovun "Gülüstani-İrəm" əsərində “Əfşəran” şəklində yazılıb. Za-
man-zaman Abşeronda istedadlı sənətkarlar yetişib, milli mədəniyyətin zəngin-
ləşməsinə töhfələr veriblər. 

Yarımadanın hər qarışında tarixin izi 
var. Qalalar, mağaralar, türbələr dünəni-
mizə şahidlik edir. Tarixi XIV əsrdən baş-
lanan və İpək yolunun üzərində yerləşən 
Xırdalanda böyük karvansaraylar olub. 
Mərdəkan qalalarının yazılı daş qəlpəsi 
Sankt-Peterburqdakı Ermitaj muzeyində 
saxlanır. “Bir qalanın sirri”, Koroğlu”, “Nə-
simi” və “Babək” filmlərinin əsas kadrları 
burada çəkilib. Yarımada özünün Rama-
na və Nardaran qalaları ilə də məşhurdur.  
Fatmayıda, Digahda, Masazırda, Hökmə-
lidə və Sarayda qədim türbələrin qalıqları 
mövcuddur. 

Bu məkanın söz-sənət qalaları ucal-
dan “memar”ları da çox olub. XX əsrin 
görkəmli tədqiqatçı və şairi Cəfər Rəm-
zinin “Deyilən söz yadigardır” kitabında 
Bakı-Abşeron ədəbi mühitini təmsil edən 
170 şairin tərcümeyi-halı və əsərlərindən 
nümunələr toplanıb. Azadlıq mücahidi, 
AXC-nin yaradıcılarından olan Məhəm-
məd Əmin Rəsulzadə, filoloq-alim, dövlət 
xadimi Şıxəli Qurbanov, Xalq şairi Süley-
man Rüstəm, akademik Lütfi Zadə, ünlü 
bəstəkarlar Qara Qarayev və Aqşin Əli-
zadə, Xalq rəssamları Əzim Əzimzadə, 
Qəzənfər Xalıqov və başqaları bu torpaq-
da boy atıb, ucalıblar.  

Düz 100 il bundan öncə Xırdalanda 
dünyaya gəlmiş Xalq şairi Nəbi Xəzri sse-
nari müəlifi olduğu “diçəklənən Abşeron” 
sənədli filmində və şeirlərində bu torpağı 
ürəkdən vəsf edib.   

%aúqa ]|Yqü YardÕr ana diyarÕn� 
θsdi J|y Xə]ərdən yel narÕn-narÕn� 
Onun saKilində qayalÕqlarÕn 
'aúÕna baú qoyub |lərəm dedim���
Yeri gəlmişkən xatırladaq ki, bir müsa-

mirədə Nəbi Babayevin oxuduğu şeir bö-
yük ürək sahibi Səməd Vurğunun nəzə-
rindən qaçmayıb, gənc şairin istedadını 
kəşf edib və 1945-ci ildə - 21 yaşında onu 
təkidlə Yazıçılar İttifaqına üzvlüyə keçirib.

Bu yerlər əruzu təmiz bilən, məc-
lisi-şüəralarda bədahətən söz qoşan, 
qəzəl, meyxana-bədihə tipli ritmik-qafiyəli 
deyişmələri ilə tanınan xiridarları ilə də 
məşhurdur. Hələ 19-cu əsrin əvvəllərində 
Bakıətrafı kəndlərdə şair və xanəndələrin   
muğam məclisləri keçirilər, Qarabağdan, 
Şirvandan, hətta İrandan qəzəlxanlar və 
musiqiçilər qonaq gələrdilər. Özünü Fü-

zulinin yadigarı sayan, şeirləri muğamla 
qoşa yaşayan, Masazırda abidəsi ucaldıl-
mış Əlağa Vahidin, Hacı Mayılın, Həkim 
Qəninin, Ələkbər Şahidin... Abşeronun 
qumu və duzu kimi müalicəvi, ənciri, şanı-
sı kimi şirin, dadlı kəlamları bu yurda şöh-

rət gətirib. Şairlərin təbi Suraxanı Atəşga-
hı, Məmmədli Yanardağı kimi sönməzdir. 

dağdaş ədəbiyyatın nümayən-
dələri Qəşəm Aslan, Məmməd Kazım, 
Ağacəfər Həsənli, Hafiz Rüstəm, Avdı 
Qoşqar, Yusif Hüseyn, Məlahət Yusifqı-
zı, Günay 8mud, Mina Rəşid, Mürvət 
Həkəri Abşeron ədəbi cameəsindən çıx-
mış qələm sahibləridir. Hər birinin bədii 
fəhmi, poetik hayqırtıları, həzin, lirik pı-
çıltıları var. 2012-ci ildə AYB-nin Abşeron 
filialı yaradılıb. Bölmənin təsis konfran-
sında birliyin sədri, Xalq yazıçısı Anar, 
birliyin katibi, mərhum Xalq şairi Fikrət 
Qoca iştirak ediblər. Anar deyib ki, Abşe-
ron şeir-sənət yurdu kimi həmişə diqqəti 
cəlb edib, indi də burada çox sayda yaşlı, 
eləcə də  istedadlı gənc yazarlar var ki, 
diqqətə alınmaları vacibdir. Anar müəllim 
köçkün kimi Abşerona pənah gətirmiş 
qələm adamlarının da unudulmamasını 
yeni yaranan filialın rəhbərliyinə tövsiyə 
edib.

Bölmənin yarandığı qısa vaxtdan 100-
dən çox şair və yazıçı birliyə cəlb olunub. 
Onların ədəbi uğurları fərəh doğurur. Ya-
radıcılıq gecələri, görkəmli şair, bəstəkar 

və alimlərlə yaddaqalan görüşlər təşkil 
edilir. Bölmənin yaşlı, xəstə üzvlərinə ev-
lərində baş çəkilir. 

AY% AEúHURQ E|lPəsiQiQ sədUi 
ùəhlD A÷EXlXd hə\DWD NHoiUiləQ N�Wlə-
vi   WədEiUləUdəQ də həvəslə dDQÕúDUDT 
dHdi�

– Son dövrlərdə Xırdalandakı Heydər 
Əliyev Mərkəzində yüksək səviyyədə yu-
bileylər, kitab təqdimatları olub. Heydər 
Parkında, “Aaaf Parkda” qonaq qismin-
də dəvət edilən aşıqların, müğənnilə-
rin iştirakı ilə bayramlar, eləcə də kitab 
sərgiləri, rayon ictimaiyyəti, məktəb və 
bağça uşaqları ilə görüşlər keçirilib. “Şe-
irə qrafik rəsm”, “Mənim dünyam” rəsm 
yarışması, “Vətənim Qarabağ”, “Abşero-
num”, “ Heydər Əliyevdən nə öyrəndim”, 
“Sevdiyim əsərlər” adlı inşa müsabiqələ-
ri, qiraət yarışmaları bu qəbildəndir. Eyni 
zamanda, uşaqların nitq qabiliyyətinin 
inkişafına kömək edən təlimlər olub. Di-
gər rayonların şairləri ilə görüşlər xüsusilə 
yaddaqalandır. Abşeron Mərkəzi Kitabxa-
na Sistemi ilə birgə tədbirlər də maraq 
doğurur. Hazırda 43 məktəb arasında ke-
çirilən “Yaşıl dünya naminə” yarışı sona 
yetməkdədir. Yerli qələm sahiblərinin ya-
radıcılığı mənim baş redaktoru olduğum 
“Abşeron” qəzetinin səhifələrində və ölkə 

 mətbuatında vaxtaşırı işıqlandırılır.
Bu günlərdə AYB-nin Natəvan klu-

bunda Şəhla Ağbuludun “Ağ buludun 
kölgəsində” adlı kitabının təqdimatı keçi-
rilib. Müəllifin bu toplusunda maraqlı he-
kayələri toplanıb.

Hafiz Rüstəm uzun illər “Maarif” nəş-
riyyatında çalışıb, şeir və poemaları, he-
kayə və oçerkləri, ədəbi araşdırma və tər-
cümələri diqqət çəkib. Hazırda “Kövsər” 
nəşriyyatının baş redaktorudur və bölmə-
nin fəaliyyətində yaxından iştirak edir. 

Məlahət Yusifqızı bir şeirində yazır:
'ünyaya Jəldiyim Jün
+esab dərsinə düúdüm�
Mən dü] KesabladÕqFa
&aYab tərsinə düúdü�
Arzu edərdik ki, dünya ilə şairanə 

haqq-hesab çəkən müəllifin aldığı cavab-
lar düz çıxsın. Abşeronlu qələm sahib-
lərinin ilhamı həmişə Xəzərin sularında 
ləpələnərək söz abidələrinə, qürur ifa-
dələrinə dönsün.    

θli 1θ&θFXA1LI,  
AY%-nin ü]Yü 

“Tərəkəmə yurdu”ndan dünyaya pəncərə  

Mədəniyyət Nazirliyinin dəstəyi, “Miras” mədəni irsin 
öyrənilməsinə kömək İctimai Birliyinin təşkilatçılığı ilə “5-
ci Tərəkəmə yurdu” beynəlxalq folklor festivalı  başlayıb.  
Ağsu rayonu Gəgəli kəndindəki folklore-turizm məkanı  elat 
bayramına evsahibliyi edib.  

Türkiyə, Gürcüstan və 
İtaliyadan qonaqların da 
qoşulduğu festivala Bakı-
dan, Qazax-Tovuz, Lənkə-
ran-Astara, Şirvan-Salyan, 
Gəncə-Daşkəsən, Dağlıq 
Şirvan, Quba–Xaçmaz, Mil–
Muğan, Qarabağ, Mərkəzi 
Aran, Abşeron–Xızı bölgələ-
rindən folklor kollektivlərinin 
çıxışları ilə zəngindir. Kən-
dirbazlar, Zorxana, Oxatma, 
dilingağac kimi milli oyunlar 
göz-könül oxşayır. Festival 
çərçivəsində rəsm əsərləri, 
dekorativ sənət nümunələri, 
kənd məhsullarından ibarət 
sərgi-yarmarka təşkil edilib. 
Tanınmış rəssamlar, hey-
kəltaraşlar, el sənətkarları, 

idman ustaları ustad dərs-
ləri keçirlər.     Axşam saat-
larında tərəkəmə həyat tər-
zi ilə bağlı filmlər göstərilir, 
müzakirələr aparılır.    

Onu da deyək ki, qonaq-
lar gecəni kənddə əvvəlcə-
dən müəyyən edilmiş evlər-
də qalıb və ünsiyyət bağları 
qurublar. Bu gün sübh tez-
dən “Tərəkəmə marafonu” 
və qonaqların “Bel daşı əf-
sanəsi” marşrutu ilə hərəkət 
edəcəkləri nəzərdə tutulur. 

Festivalın bir hədəfi də 
tərəkəmə həyat tərzinin və 
köç yollarının 8NESCO-nun 
qeyri-maddi mədəni irs si-
yahısına salınmasıdır.     

XQ

Paytaxtın Elmlər Akademiyası parkında III Türk Dünyası Ədəbiyyat və Kitab 
Festivalı (III LitBookFest) uğurla yekunlaşıb. Hər günü bir Turan ölkəsinə həsr olunan, 
proqramı konfranslar, kitab təqdimatları, şeir saatları, imza günləri ilə əlamətdar olan 
festival artıq bir çox yazar və oxucular üçün unudulmaz xatirəyə çevrilib.  

Səkkiz günlük ecazkar kitab bayra-
mının əsas təşkilatçısı Beynəlxalq Türk 
Müəllifləri Birliyi idi. Dəstəkçilər – Mə-
dəniyyət Nazirliyi, Azərbaycan Yazıçılar 
Birliyi, Milli Məclisin Mədəniyyət Komitəsi, 
AMEA, Bakı Şəhər İcra Hakimiyyəti, Bey-
nəlxalq Türk Mədəniyyəti və İrsi Fondu, 
Beynəlxalq Türk Akademiyası, TÜRK-
SOY, TİKA, ASAN Könüllülər Təşkilatı və 
daha bir neçə qurum festivalın yüksək 

səviyyədə keçməsi üçün nə lazımdırsa, 
etdilər.  

Layihənin rəhbəri, Beynəlxalq Türk 
Müəllifləri Birliyinin sədri, şair Xəyal Rza-
nın bildirdiyinə görə, bu dəfə türk tarixi və 
ədəbiyyatı ilə bağlı yeni nəşrlərə daha 
çox üstünlük verilmişdi. Azərbaycanla bə-
rabər, Qırğızıstan, Özbəkistan, Macarıs-
tan, Qazaxıstan, Türkiyə, Türkmənistan 
və Şimali Kiprə həsr edilən günlər festiva-
la xüsusi rəng qatdı. Qardaş ölkələrdən 
türkoloq alim, yazıçı və şairlər Bakı oxu-
cuları ilə birbaşa təmaslarda olub, kitab-
larını təqdim etdilər. 

Azərbaycanın və Özbəkistanın Xalq 
artisti Gülyaz Məmmədovanın vətənpər-
vərlik ruhunda mahnıları dalğa-dalğa ət-
rafa yayıldı. Türkiyədən gələn nəğməli 
qonaqlar da konsert proqramı ilə çıxış 
etdilər. Anadolunun çox gözəl mahnıla-
rı ifa olundu. Qardaş ölkədə də məşhur 
olan “Nazəndə sevgilim”, “Bu qala – daşlı 
qala” adlı Azərbaycan mahnıları böyük 

coşquyla qarşılandı. Ardınca səhnədə 
türk ədəbiyyatından seçmə şeirlər səs-
ləndirildi. Türkiyəli yazarlar Əminə 8y-
sal, Hatice və Hakan Değirmençi, Zehra 
Öztürk, Günay Yalvaçı məxsusi stenddə 
kitablarını təqdim etdilər.

Festivalın 7-ci günü Türkmənistana 
həsr olunmuşdu. Gün ərzində festival 
iştirakçıları və qonaqlar üçün türkmən 
ədəbiyyatından nümunələr və musiqilər 
səsləndi. Tədbirin davamında filologi-
ya elmləri doktoru Esmira Fuad “Güney 
Azərbaycan ədəbiyyatı – dünəni, bu günü 
və sabahı” mövzusunda çıxış etdi. Güney 
Azərbaycanda Milli Azadlıq Hərəkatının 
tanınmış simalarından olan konqresi səd-
ri, İsveçdə fəaliyyət göstərən Azərbaycan 
Qarabağ Cəmiyyətinin təsisçisi Abdulla 
Əmir Haşiminin də eyni mövzuda çıxışı 
təsirli alındı. Oradakı yazarlarımızın ana 
dilini qorumaq səylərindən konkret fakt-
larla söz açıldı.

Panellərdə AYB-nin, böyük ədib 
Salman Mümtazın, azadlıq mücahidi 
Məhəmməd Əmin Rəsulzadənin 140 və 
qırğız şair-ozanı Toktoqul Satılqanovun 
160, eləcə də 20 yanvar şəhidi olan şair 
Ülvi Bünyadzadənin 55 illiyi, Milli Məcli-
sin deputatı Cavanşir Feyziyevin 8 dildə 
nəşr edilmiş “Türk dünyası” beşcildliyinin 
təqdimatı, “Türkiyədə kitabçılıq”, “Hekayə 
necə yazılmalıdır?” və s. panelləri hər 
kəsə xoş təsir bağışladı.  

Festivalın sonuncu günündə keçirilən 
“Həmid Araslı – 115” adlı tədbirdə Nobel 
mükafatçısı, alim Əziz Sancar da iştirak 
edirdi və o, kitab bayramını Azərbaycan 
ədəbiyyatşünaslığının inkişafına töhfə 
kimi dəyərləndirdi. “Şeir adam” məclisinin 
qonağı AYB-nin  katibi İlqar Fəhmi öz şeir-
ləri ilə dinləyicilərə gözəl anlar bəxş elədi. 

Şair Xatirə Fərəclinin moderatorlu-
ğu ilə keçən “Duyğuların vəhdəti” pa-
neli də yaddaqalan oldu. Paneldə Giya 
Paçxataşvili, Xəqani Abbasəli, Qədiməli 
Əhməd, Balaşirin Nəsirov, Lalə Həsəno-
va, Aygün Hacıyeva, Rəna Təbəssüm 
və başqaları Turan dünyasını vəsf edən 
şeirlər oxudular, duyğu və düşüncələrini 
bölüşdülər.

Festivalda Parisdə yaşayan azərbay-
canlı şair Lamiyə Şirvanzadənin “Get-gəl-
lər” toplusu da diqqət çəkdi. İstedadlı 
yazarın kitabını bacısı Nərmin Nəbiyeva  
təqdim edirdi. O dedi:

– Bacım özü bura gələ bilməsə də, 
ürəyi bizimlədir. Lamiyə ədəbiyyata uşaq 
yaşlarından maraq göstərib, 2016-cı il-
dən isə Türkiyənin ədəbi nəşrləri ilə sıx 
əlaqəyə başlayıb. Elə həmin ildə fransız 
ədəbiyyatından tərcümələri və müəllifi 
olduğu şeirləri ilə “Kurgan” Kültür və ədə-
biyyat jurnalında çıxış edib. 2021-ci ildə 
şeirləri Parisin “Pave d
Orsay” Qalereya-
sında rəsm əsərləri ilə yanaşı sərgilənib. 

Ötən il Ankarada, bax, bu ilk şeir toplu-
su çap olunub. Kitabda 46 şeir yer alıb, 
illüstrasiyaların müəllifi fransız rəssam 
Frederic Chaumedir.

Sonra Nərmin xanım bizim xahişimiz-
lə kitabdan bir şeir oxudu. “Həkəri” adla-
nan həmin şeirdə müharibədə uşaqlığını 
itirmiş birinin kövrək hissləri ifadə olunur-
du. Təsirli qiraətdən sonra festival iştirak-
çıları kitabın neçə-neçə nüsxəsini aldılar. 

Psixoloji əsərləri ilə tanınan, şüuraltı 
simvol dili üzrə təlimçi olan Rübabə Əs-
gərovanın bu səpkili kitabı maraqla qar-
şılandı. Ruhun enerjisindən bəhs edən 
müəllif kitabın xoşa gələcəyinə ümidvar 
olduğunu söylədi. Əslən Laçın rayonun-
dan olan xanım şair Bənövşə Daşdılının, 
Güldanə Zərifin vətənpərvərlik və məhəb-
bət ruhlu şeir toplularını, söz sənətinə 
könül verən həkim, Azərbaycan və Qa-
zaxıstan Yazıçılar birliklərinin üzvü Rəfiqə 
Qasımqızının uşaq kitablarını alanlar da 
az olmadı. 

Oxucuların Azərbaycan poeziyasının 
canlı korifeyi, Xalq şairi Ramiz Rövşən-
lə  unudulmaz görüşü oldu. Təmaslar 
“TEAS Press” stendində keçirilən “İmza 
 saatı”nda baş tutdu və şairin səsləndirdiyi 
şeirlər oxucuların izdiham halında onun 
ətrafında toplaşmasına səbəb oldu. Onlar 
sevimli şairlə xatirə fotoları da çəkdirdilər. 
Ramiz Rövşən bildirdi ki, oxucularının 
daha çox gənclərdən ibarət olması onu 
hədsiz sevindirir.

– doxu deyir ki, artıq ədəbiyyatı oxu-
yan yoxdur. Mən bu fikirlə razı deyiləm.   
Bizim ədəbiyyatımız, dilimiz yaşayır. Düz-
dür, dil və təhsil sahəsində problemlə-
rimiz var, amma bunları həll etmək olar. 
Bizim düşmən üzərindəki qələbəmizdən 
sonra, daha torpaq dərdimiz yoxdur. 
Deməli, coğrafi ərazimiz barədə proble-
mimiz yoxdursa, mənəvi ərazimizlə bağlı 
problemləri həll etmək lazımdır. Mənəvi 
ərazi deyəndə təhsilimizi, dilimizi nəzərdə 
tuturam. Bu gün gənclər məni inandırdı 
ki, hər şey yaxşıdır.

Şair şeirə öz bioqrafiyası ilə gəlir, oxu-
cu da öz həyat hekayəsi ilə. Mənim hey-
ran olduğum insanlar var ki, onları özümə 
müəllim sayıram. O, insanlarla söhbət 
edəndə xeyli zənginləşirəm, lakin həmin 
adamlar da mənə pərəstiş edirlər... Mən 
xoşbəxt sonluqlu sevgi hekayəsinin oldu-
ğunu düşünmürəm. Buna görə də sevgi 
şeirlərimin hamısı kədərlidir.

Sona yetən festivalın bir üstün cəhəti 
də bu oldu ki, orada endirilmiş qiymətlər-
lə minlərlə kitab alındı və oxucuların bilik 
saxlancları daha da zənginləşdi. Axırda 
layihə rəhbəri Xəyal Rza möhtəşəm kitab 
bayramının  mükafatlandırma mərasimi 
ilə başa çatacağını söylədi. 

Yekun mərasimində TÜRKSOY Bey-
nəlxalq Türk Mədəniyyəti Təşkilatı tərə-
findən dağın Zort, Abdulla Əmir Haşi-
mi, Lütviyyə Əsgərzadə, Nadir Yalçın, 
Qəşəm Nəcəfzadə “Molla Pənah Vaqif”, 
Almaz Ülvi “Mahtumkulu Firaki” medalı 
ilə təltif olundular. Sultan Raev “Led Mas-
ter” medalına, Cavanşir Feyziyev isə Milli 
Birlik və Bərabərlik medalına layiq görül-
dülər.

Beləcə, kitab bumu ilə yadda qalan 
daha bir festival mədəniyyət tariximizə 
yazıldı.  

Kitabların qovuşdurduğu 
Turan dünyası

Gəncəli sənətkarlar Şekspir festivalında
Gəncə Dövlət Milli Dram 

Teatrının direktoru Aqil Bəhramlı 
və teatrın aktyoru, Avrasiya 
Teatrlar Birliyinin Azərbaycan 
üzrə təmsilçisi Yusif Cəfərov XIV 
Beynəlxalq Şekspir Festivalında 
fəxri qonaq kimi iştirak ediblər.

Teatrdan bildirilib ki, festivala 16 ölkə-
dən 30-dan çox teatr kollektivi qatılıb.

Sənət bayramında ümumilikdə 300-
dən çox tamaşa nümayiş olunub.

Teatr təmsilçilərimiz on gün müddə-
tində festivalda iştirak edən dünyaşöhrət-
li rejissorlar Robert Vilson, Robert Lepaj, 
Silvu Purcarete ilə, eləcə də Rumıniyanın 
Teatrlar Birliyinin sədri Dragan Buhagiar-
la və Azərbaycanın

Rumıniyadakı səfiri Qüdsi Osmanov 

və bir sıra teatr xadimləri ilə görüşlər ke-
çirib.

Festivalda ölkəmizi təmsil edənlər 
sırasında Akademik Rus Dram Teatrının 

direktor müavini, Əməkdar mədəniyyət 
işçisi İlham Məmmədov və rejissor Tural 
Vaqifoğlu da yer alıb.

XQ

Qloballaşma bəşəri dəyərləri niyə inkar edir?

 Planetimiz siyasi və hərbi cəhətdən olduq-
ca təlatümlü bir dönəm yaşayır. Bu gün Yer 
kürəsində silahlar, raketlər, dronlar “danışır”. 
Üstəlik, terror və zorakılıqlar bitib-tükənmək 
bilmir. Bir çox regionlarda yeni münaqişə 
ocaqları körüklənir. Sülhdən isə söz açan yox-
dur, danışanlar da bunu imitasiya xətrinə edir-
lər.

Qlobal mediada ara-sıra husilərin Qırmızı 
dənizdə “şıltaqlığı” diqqəti cəlb edir. Qəzza və 
Ukrayna isə od-alov içində yanaraq kül olur. 
Hər gün yeni dağıntılar və itkilər baş verir. Hər 
iki bölgədə bu gün təkcə hərbçilər deyil, uşaq, 
qadın və qocalar da həlak olurlar. Bu günahlar, 
təbii ki,  böyük güclərin ayağına yazılır. Amma 
onlardan hesab soran olacaqmı?! 

Ən ağrılı cəhət isə budur ki, bəşər övladı 
bütün bunlara ciddi reaksiya vermir. Bir vaxt-
lar planetin bir çox böyük şəhərlərində insanlar 
sülh tələb edərək müharibə əleyhinə nümayiş-
lərə çıxardılar. Bu gün, demək olar ki, mühari-
bə əleyhinə kütləvi etirazlar baş vermir. Bəşə-
riyyət sanki öz ağır taleyi ilə barışıb. 

Bu biganəlik nədən qaynaqlanır? Əlacsız-
lıqdan, yoxsa laqeydlikdən, bunu birmənalı şə-
kildə demək çətindir. Böyük ehtimalla insanlar 
dünyanın gərdişini dəyişməkdə aciz və gücsüz 
olduqlarını dərk ediblər. Yırtıcı, imperialist 
maraqlara xidmət edən ideologiyaların fonun-
da bəşəri, humanist ideallar biçarə vəziyyətə 
düşüb. 

Dünya elə bil qana susayıb. Görünən budur 
ki, super güclər dünya ağalığı iddialarından əl 
çəkmək istəmirlər. Rusiya-Ukrayna müharibə-
si II cahan savaşından sonrakı dövrdə ən böyük 
silahlı qarşıdurmadır. Qərbdə bu münaqişəni 
qızışdıranlar hər birimizə yaxşı bəllidir. Amma 
onlar baş verən müsibətlərə görə niyə qınaq 
obyektinə çevrilmirlər? 

Bu gün müharibə “qırğı”larının saxta sülh 
ritorikası acı istehza doğurur. Beynəlxalq kon-
franslar sülhün vacibliyindən söz açılır, amma 
bu istiqamətdə real işlər görülmür. Çünki dava 
“yorğan davası”dır.  Dünyanı cənginə bürüyən 
vəkalət müharibələri yalnız və yalnız iqtisadi 
maraqlara xidmət göstərir. 

Bəli, hər bir müharibə, ilk növbədə biz-
nesdir. Bütün savaşlar pul qazanmaq üçün-
dür. Adi, sadə insanların taleyi siyasətçiləri az 
maraqlandırır, bəlkə də zərrə qədər də narahat 
etmir. Dərin dövlətlərin isə öz hesabları var. 
Onlar üçün insan itkiləri faciə yox, adi statis-
tikadır. Həyatın acı reallığı budur!  

Rusiya ilə Ukrayna iki qonşu slavyan ölkə-
sidir. Artıq 26 aydır ki, aralarında qanlı döyüş-
lər gedir. Bu, hər iki tərəfin ancaq ziyanına-
dır. Bu, üzücü və tükətdirici bir müharibədir. 
Rəqiblər qarşı tərəfin davamlı itkilər hesabına 
gücdən və heydən düşəcəyinə ümid edirlər. 
Qədim Romada, Kolizeydə iki qulun ölümcül 
döyüşünə bənzəyir bu qarşıdurma! 

Rusiya-Ukrayna müharibəsində qüvvələr 
nisbəti  bərabər deyil. Rusiya insan, iqtisadi, 
hərbi və təbii ehtiyatlarına görə “kiçik qar-
daş”ından bir neçə dəfə böyükdür. Bu amilləri 
Kiyevdə nəzərə almayıblar. Siyasi ambisiyalar 
kobud səhvlərə səbəb olur. Bunun bədəlini isə 
sadə vətəndaşları ödəyir. Təkcə belə bir faktı 

qeyd edək ki, Ukrayna əhalisinin azı dörddə 
biri hazırda qaçqın və köçkünə çevrilib.  

Qərb Ukraynanı aldadaraq tələyə salıb və 
indi arxasında durmaq istəmir. Vaşinqton ya 
Rusiyanın lokal nüvə hücumu ilə bağlı təhdid-
lərindən ehtiyat edir, ya da müharibəni gələcək 
münaqişələr naminə hələlik dondurmaq barədə 
düşünür. Gürcüstanda da 2008-ci ilin avqus-
tunda  buna bənzər vəziyyət yaranmışdı. O 
zaman qonşu ölkənin iki vilayəti əlindən çıx-
dı. İndi Tbilisi öz işini ehtiyatla görür və heç 
kimin vədlərinə inanmır.. 

Son günlərə qədər bir çox siyasi təhlilçilər 
qeyd edirdilər ki, Rusiya-Ukrayna müharibə-
sinin nəticələri yeni dünya düzəninə birbaşa 
təsir göstərəcək. Amma indi məlum olur ki, bu, 
heç də belə deyil. Ukrayna böhranı yeni dün-
ya düzəninə aparan yolda bir vasilədir, yəni 
pilləkənin bir pilləsidir. Bu isə o deməkdir ki, 
dünya sülhün limanına çatana qədər yeni silah-
lı güc sınaqlarından keçməli olacaq. 

Hesab olunur ki, qlobal nizamı ABŞ-Çin 
arasında sərt rəqabətin nəticələri  müəyyən 
edəcək. Bu münaqişədən ən çox qazanan tərəf 
Çindir. Moskva Pekinin hərtərəfli dəstəyini 
əldə etmək üçün ona “su qiyməti”nə neft və 
təbii qaz satır. Bu, “səmavi dövlət” üçün göy-
dəndüşmə bir fürsətdir. Pekin, təbii ki, belə şə-
raitdə müharibənin dayandırılmasında maraqlı 
deyil. Çin Rusiyanın məğlubiyyətini də arzu-
lamır. O zaman artıq Qərbin zərbə qüvvəsini 
özü dəf etməli olacaq. Dəf edə biləcəkmi, bunu 
zaman göstərəcək. 

ABŞ hökuməti də Rusiya-Ukrayna müha-
ribəsindən sui-istifadə edərək Avropada siyasi, 
hərbi, iqtisadi mövqelərini gücləndirir. Vaşinq-
ton hazırda müharibənin “yükü”nün çox hissə-
sini “Köhnə qitə”nin üzərinə atmağa cəhd edir. 
Avropanın ən güclü dövləti olan Almaniyanı 
müharibəyə cəlb etmək variantı da gündəm-
dədir. Məsələn, Fransa çoxdan arzulayır ki, 
Almaniyanı zəiflədib qitədə təkbaşına ağalıq 
etsin. Makron xəyallarında özünü Napoleona 
bənzətmək istərdi. Reallıq budur ki, onun iqti-
darı dövründə dövlət siyasi nüfuzunu itirə-itirə 
gedir.     

Okeanın o tayından Avropaya son bir əsrdə 
qalib ədası ilə baxan “Sem dayı”, eyni zaman-
da, NATO-nu rəqiblərindən daha çox “dost”-
larına qarşı təsir və təzyiq  vasitəsi kimi əlin-
də saxlayır. Bu missiyada ona ən çox Böyük 
Britaniya, eləcə də Skandinaviya və Baltik-
yanı dövlətlər yardımçı olurlar. Arada Fransa 
Ukraynaya “hərbi kontingent göndərəcəyəm” 
deyərək xoruzlanmaq niyyətinə düşür, lakin, 
bunun blef olduğu heç kimdə zərrə qədər şü-
bhə doğurmur. 

ABŞ Prezidenti Co Bayden bu ilin 4 no-
yabrında yenidən seçilmək üçün Rusiya-Uk-
rayna müharibəsini dayandırıb seçicilərdən 
əlavə dəstək alacağının düşünür. Ağ evin indiki 
sahibinin tapşırığı ilə bunun üçün gizli danışıq-
lar aparılır. Sülh müqaviləsi adətən zəif tərəfin 
hesabına imzalanır. Bu dəfə zəif bənd Ukray-
nadır. Kiyev isə bu barədə hələlik eşitmək belə 
istəmir. 

Respublikaçıların namizədi, sabiq dövlət 
başçısı Donald Tramp dəfələrlə bəyan edib 

ki, seçkiləri udarsa, Ukrayna böhranı bir sut-
kaya həll edəcək. Lakin seçkiqabağı vədlər bir 
başqadır, real siyasət bir başqa. Super güclərə 
hər zaman “idarəolunan münaqişələr” lazım 
olur. Yeri gəlmişkən, Trampın başı hələ də 
məhkəmə çəkişmələrində ayılmır. Görək, bu 
işlərin axırı nə olur.

–Dünya heç vaxt ədalətli olmayıb. 
Bu gün də belədir. Planetimizdə baş 
verən “hibrid müharibələr”in arxasın-
da böyük güclər dayanır. Onlar kiçik 
ölkələri və xalqları istismar etmək 
üçün min bir oyundan çıxırlar. Bu, 
reallıqdır. 

Bir vaxtlar böyük güclər enerji 
ehtiyatlarını ələ keçirmək uğrunda 
mücadilə edirdilər. Hazırda planeti-
mizdə iri kommunikasiya dəhlizlərinə 
nəzarət üstündə açıq və gizli yarış 
gedir. Bunun üçün hər cür vasitəyə əl 
atırlar. Humanist, bəşəri dəyərlər hər 
addımda gözardı edilir. İmperializmin 
mahiyyət budur.  

Bu gün planetimizə yeni, daha 
ədalətli sivilizasiya lazımdır. Xoşbəxt-
likdən, belə bir şans yaranıb. Belə 
ki, Türkiyə dövləti və xalqı çağdaş 
dünyada çox az dövlətlərdən biridir 
ki, təmsil olunduğu regiona və bütün 
dünyaya sülh, barış və rifah gətir-
məyə cəhd edir. 

Ankaranın bu sahədəki gərgin 
səyləri beynəlxalq ictimaiyyət tərə-
findən dərin rəğbətlə qarşılanır. Pre-
zident Rəcəb Tayyib Ərdoğan israrla 
həm Qəzzada, həm də 8kraynada 
sülh danışıqlarına başlamağı təklif 
edir. Qərbdən fərqli olaraq Ankara öz 
təşəbbüslərində səmimi və qərəzsiz-
dir. 

dox inanmaq istərdik ki, dünya 
Ankaranın təşəbbüslərinə qoşulub 
əmin-amanlıq dövrünə qayıtsın. Niyə 
də yox� Böyük Cavid deyirdi ki, hər 
bir savaşın, qan tökülməsinin qarşı-
sını alan şəxs dahidir, xilaskardır. Bu 
missiyanı cənab Rəcəb Tayyib Ərdo-
ğan yerinə yetirməyə tam qadirdir�  

Türk dövlətləri və xalqları dünya 
nizamındakı ədalətsizlikdən uzun 
onilliklər boyu çox əziyyətlər çəkib-
lər. Xoşbəxtlikdən, böyük siyasətin 
üfüqlərində Türk Dövlətləri Birliyi boy 
göstərir. Böyük Turan hazırkı super 
güclərdən fərqli olaraq heç bir ölkə-
nin haqqını pozmayacaq, əksinə, hər 
yerdə sülh və ədalətin bərqərar olun-
masına çalışacaq.  

Bəri başdan deyim ki, sosial şəbəkədə təxminən on il əvvəl,  başqa variantda 
və qısa mətnlə qələmə aldığım bu əhvalatı qəzet oxucularına da təqdim etməklə 
iki həqiqətdən söz açmaq istəyirəm. Birinci, mənim qismətimə yazılanları kiminsə 
mənimsəməsi, ələ keçirməsi mümkün deyil. Amma özüm də daim çalışmalı, fəal 
olmalıyam. İkinci, müəllim hər zaman, məktəbdə də, yolda da, ictimai iş prosesində 
də müəllimdir. Hər halda biz şagird olanda belə görmüşük.  

... Qərəz, bir yoldaşımız tez-tez 
deyirdi ki, zaman da haqsızdır, in-
sanlar da, cəmiyyət də. Soruşdum:  
– Niyə?  Dedi ki, mənim layiq oldu-
ğum mövqeyi, yolu itə-qurda etibar 
ediblər. İt-qurd gedir həmin yolnan. 
Bu soydaşımıza başa sala bilmədim 
ki, Allahın sənin qismətinə yazdığı-
nı heç kəs əlindən ala bilməz. Sən 
özün daha istəkli olmalısan ki, layiq 
olduğunu sənə versinlər. Mənim 
israrım və onun inkarı hələ 12 yaş-
larımda başıma gələn bir ibrət nü-
munəsini qələmə almağıma səbəb 
oldu. 

1963-cü,  ya da 64-cü ilin payızı  
idi. Kolxozun fındıq məhsulunu yığıb 
briqadirin həyətinə tökmüşdülər. Bizi  
–  şagirdləri hər gün həmin həyətə 
aparırdılar ki, qar yağana qədər 
fındığı qərzəkdən təmizləyib qur-
tarmaqda böyüklərə kömək edək. 
Biz beşinciləri də sinif rəhbərimiz  –  
rəhmətlik Nəzir müəllim ( elə soyadı 
da Nəzirov idi) həmin yerə aparırdı. 

Qəbələ, oktyabr ayı. İstənilən 
bağ, həyət, yol kənarı yetişmiş 
meyvələrlə dolu idi. 8şaqların ha-
mısı yol  boyu müxtəlif ağaclara 
daraşır ( bəli, təkcə dırmaşmır, həm 
də daraşırdılar), meyvə yığıb yeyir-
dilər. Mən heç bir yana getmədim 
və meyvə yeyə bilmədim. Daha 
doğrusu, bir tərəfdən xəstəliyim ( 
həkimlər demişdilər ki, Məmməd-
canın ikinci oğlu çox olsa, 15 il ya-
şaya bilər),  bir tərəfdən utancaq-
lığım, bir tərəfdən də pəltəkliyim 
(mən 7 yaşıma qədər heç bir sözü 
deyə bilməmişəm. 10 yaşa qədər 
isə pəltək olmuşam. Ona görə də 
radioda canlı efirdə olanda qonaq-
lardan çox özüm danışıb həmin illə-
rin əvəzini çıxırdım) mənim əl-qolu-
mu bağlamışdı. Nə isə...

Briqadirin həyətində bizim hər 
birimizə ayrıca qab verdilər və hər 
birimizin qabağına iki kisə qərzəkli 
fındıq tökdülər. Mən təsadüfən  14-
15 metr hündürlüyündə olan armud 

ağacının altında oturmuşdum. Ar-
mudun barını yığsalar da, əlçatmaz 
budaqların ucunda yetişib qıp-qır-
mızı olmuş,   nardan da iri görünən 
bir neçə armud qalmışdı. Hamımız  
cəld işləyirdik ki, tez qurtarıb gedək. 
Birdən həmin armudlardan biri mə-
nimçün ayrılmış qərzəyin üstünə 
düşdü və əzilmədi. Mən səksəndim, 
hamı güldü. Sonra armudu götü-
rüb Nəzir müəllimə vermək istədim. 
Götürmədi: –  Bu sənin qismətindir. 
Yol boyu uşaqların hamısı meyvə 
yeyəndə sən heç nə götürə bilmə-
mişdin, – dedi. 

Mən müəllimdən eşitdiklərimə 
mat qaldım. Nəzir müəllim mənim 
ora-bura əl atmaq baxımından im-
kansız olduğumu görmüşdü. 

O zaman çox şeyi  başa düşə 
bilməsəm də, sonralar öyrəndim ki, 
bizim heç birimiz kiminsə qisməti-
ni yeyə bilməyəcəyik. Oğru, əyri, 
quldur, haramzada gündən-günə 
çoxalsa da, haqqı qoruyan qüvvə 
daha ədalətli və daha sözükeçəndir.  
Ona görə də yuxarıda qeyd etdiyim 
soydaşıma bir daha xatırladıram ki, 
sən o əclafın, şərəfsizin hiylələrini, 
fitnə - fəsadını burax Allahın ümi-
dinə. Allah daha yaxşısını bilir. Mə-
gər az görmüşük?

3�6� Orta məktəbin axırıncı im-
tahanlarını da verəndən sonra, özü-
müzü artıq böyük oğlan kimi apar-
mağa başlayanda sinif yoldaşımız 
Nazir İslamovun  (maraqlıdır, yazı 
Nəzirlə başlayıb Nazirlə qurtarır) 
təşəbbüsü ilə hamımız həyatdan 
nə arzuladığımızı  bircə cümlə ilə 
yazdıq. Yəni mən həmin cümləni 24 
dəftərə yazdım, mənim dəftərimə 
də 24 cümlə yazıldı. Arzum belə idi: 
“Mən heç zaman kiminsə itirdiyini 
tapmayım, qismətimə yazılanlara 
çatım”. 8şaqlar bu istəyi çox bəyən-
mişdilər. Sanki mənim həmin cüm-
ləm göylərdə də oxunubmuş. Qis-
mətimdəkilərin hamısına çatıram. 
Gələcəyə də... İnşəallah�

Mənim ilk həyat dərsim
Yaxud, sinif rəhbəri 

ürəyimizdən keçənləri bilirmiş

“Şimal–Cənub” dəhlizinin əhatəsi böyüyür
ABŞ isə Avrasiya keçidini sanksiyalarla hədələyir

Rusiyanın Qara dəniz vasitəsilə ticarəti təhlükə altındadır. Yük gəmiləri 
Ukraynanın pilotsuz katerləri və gəmi əleyhinə raketlərinin hücumuna məruz qalır. 
Bundan başqa, Finlandiya və İsveçin NATO-ya daxil olması, Baltikyanı ölkələrin 
müdafiə xətti qurmağa başlaması Moskva üçün Baltik dənizində də oxşar problemlər 
yaradır. Əgər bu, həqiqətən, baş verərsə, gəmilərin Finlandiya körfəzindən çıxışı 
bağlanacaq və Kalininqrad bölgəsi yaxın perspektivdə blokadada qalacaq. 

Rusiya isə bunun qarşısını almaq 
istəyir. Öz məhsullarını satmaq üçün al-
ternativ bazarlara çıxışı təmin edən yeni 
nəqliyyat dəhlizləri axtarır. Onlardan biri 
Rusiya Federasiyası, İran və Hindistanı, 
eləcə də bir sıra qonşu regional dövlət-
ləri, o cümlədən Azərbaycanı birləşdirə-
cək Şimal–Cənub Beynəlxalq Nəqliyyat 
Dəhlizidir. Layihənin əsas tranzit ölkələri 
Xəzər dənizi ilə ayrılan Rusiya və İran-
dır. Azərbaycan da tranzit ölkələrdən 
biridir. Xəzər regionunda isə dəhlizin üç 
qolu var - qərb (Azərbaycan vasitəsilə), 
şərq (Qazaxıstan, Özbəkistan və Türk-
mənistan) və Transxəzər. Göründüyü 
kimi, marşrutlardan biri tamamilə Azər-
baycandan asılıdır.

“The -apan Times” nəşrinin yazdığı-
na görə, Şimal–Cənub Beynəlxalq Nəq-
liyyat Dəhlizi Moskva üçün sanksiyalar-
dan yan keçmək baxımından son dərəcə 
vacibdir: “ Bu səbəbdən Rusiya İranın 
nəqliyyat infrastrukturuna milyardlarla 
dollar sərmayə qoyur. Bununla belə, o, 
regional risklərdən təcrid olunmayıb”.

Nəşrdə daha sonra qeyd edilir ki, 
Şimal–Cənub Dəhlizi Moskvanı Asiya 
güclərinə – din və Hindistana yaxınlaş-
dırır, Avropadan isə uzaqlaşmasına sə-
bəb olur.

Avrasiya İnkişaf Bankının məluma-
tında bildirilir ki, Rusiyadan Hindistana 
qədər uzanan nəqliyyat dəhlizi region 
üzrə beynəlxalq yükdaşımaların həc-
minə xüsusi təsir göstərəcək. Həm 
Mərkəzi Asiya, həm də Xəzər dənizini 
əhatə edən dəhlizin gücü 2030-cu ilə qə-
dər 85 faiz artaraq ildə 35 milyon metrik 
tona çata bilər. Bu hədəfə çatmaq üçün 
İran tez bir zamanda dabahar–Zahidan 
və Rəşt–Astara dəmir yollarını inşa edib 
istismara buraxmalıdır. 

İstənilən halda Şimal–Cənub Dəhlizi 
Rusiyanı İran və Hindistanla, ola bilsin 
ki, Cənubi Asiya, Fars körfəzi və Afrika 
ölkələri ilə birləşdirəcək. dünki Süveyş 
kanalında baş verən hadisələr bu dəhli-
zin əhəmiyyətini daha da yüksəldir. İndi 
nəinki region ölkələri, həm də inkişaf 
etmiş dövlətlər ona əsas alternativ nəq-

liyyat dəhlizi kimi yanaşırlar.  Artıq Yaxın 
Şərqin monarxiyaları da Azərbaycan 
ərazisindən keçən və Rusiya üçün hə-
yati əhəmiyyət kəsb edən beynəlxalq Şi-
mal-Cənub Dəhlizinə maraq göstərirlər.

Rusiyalı ekspertlər qeyd edirlər ki, 
bu günlərdə Bəhreyn kralının Moskvaya 
səfəri zamanı müzakirə olunan mövzu-
lardan biri Şimal–Cənub Nəqliyyat Dəh-
lizi olub. Ötən ilin avqustunda isə Rusiya 
Səudiyyə Ərəbistanına ilk yük qatarını 
göndərib. Bu, o deməkdir ki, getdikcə 
daha çox ölkə alternativ ticarətə malik 
olmaqla birbaşa Qərbin nəzarətindən 
uzaqlaşacaq. Layihədə iştirak edən 
hər bir ölkə qazanclı çıxacaq. Məsələn, 
dəhlizin formalaşmasında iştirak edən 
Rusiya öz mallarını Asiyaya ixrac etmək 
imkanı ilə yanaşı, tranzit gəlirlər də əldə 
edəcək. Bu beynəlxalq layihə yeni xid-
mət növlərinin açılmasına, iş yerlərinin 
yaradılmasına, ölkənin büdcəsinə əlavə 
gəlirin gəlməsinə və iqtisadi inkişafa bö-
yük təkan verəcək. Hindistan öz malları-
nı dəhliz vasitəsilə Mərkəzi Asiya, Avropa 
və Rusiyaya göndərəcək. Azərbaycan və 
İran tranzit ölkə kimi gəlir əldə edəcək. 
Azərbaycanın ilk dövrlərdə gəlirləri 3-4 
milyard dollar təşkil edə bilər.

Bütün bu genişmiqyaslı fəaliyyət isə 
yalnız sülh və sabitlik şəraitində uğurlu-
dur. Hələlik arzu olunan sabitlik yoxdur. 
Qərb layihənin həyata keçirilməsinə 

qarşıdır. Bu səbəbdən də ABŞ və Fran-
sadan yüksək rütbəli qonaqlar Mərkəzi 
Asiyanın keçmiş sovet respublikalarına 
tez-tez gəlməyə başlayıb. Prezident 
Makron bu məsələdə ən fəaldır. Onlar 
regionda Rusiyanın təsirini zəiflətmək 
istəyirlər. 

Eyni zamanda, Vaşinqton Şimal–Cə-
nub Beynəlxalq Nəqliyyat Dəhlizinin ən 
mühüm həlqəsinə sanksiyalar tətbiq et-
mək istəyir. Bu barədə Hindistanın gün-
dəlik “New Indian Express” qəzeti yazıb.

ABŞ Dövlət Departamenti bildirib ki, 
Hindistan şirkətləri İrana yatıracaqları 
sərmayələr üçün sanksiya riski daşıyır-
lar. Yeni Dehli isə İranın strateji dabahar 
limanını modernləşdirmək niyyətindədir. 

Artıq tərəflər 10 illik müqavilə də imzala-
yıblar. Bu barədə ABŞ Dövlət Departa-
mentinin sözçüsü Vedant deyib: “İranla 
ticarətdə maraqlı olan hər bir şirkət mə-
ruz qalacaqları bütün potensial riskləri, 
o cümlədən sanksiyaları dərk etməlidir. 
Biz artıq bilirik ki, İran və Hindistan da-
bahar müqaviləsini imzalayıblar”.

Xatırladaq ki, Yeni Dehli 2003-cü ildə 
Oman körfəzindəki dabahar limanını 
yenidən tikməyi təklif etmişdi. Bu liman 
beynəlxalq Şimal–Cənub nəqliyyat dəh-
lizinin bir hissəsidir. Rusiya və Hindistan 
bütün maneələrə baxmayaraq dəhlizin 
istifadəyə verilməsində maraqlıdır.

3ünKan θFθ1'İY(V  

Avropa atıcılığında  
bürünc medal

Azərbaycan idmançısı Ruslan Lunyov Xorvatiyanın 
Osijek şəhərində keçirilən Avropa çempionatında 
bürünc medal qazanıb.

O, 25 metr məsafədən standart tapançadan atəş-
açma üzrə yarışda 570 xal toplayaraq 3-cü nəticəni 
göstərib. 

Avropa çempionatı iyunun 8-dək davam edəcək.  

3 şahmatçımız Dünya 
çempionatında 

Bu gün şahmat üzrə gənclər arasında Dünya 
çempionatı başlayır. 

Hindistanın Qandinaqar şəhərində keçirilən yarışda 
yalnız qız şahmatçılarımız – Ayan Allahverdiyeva, Nər-
min Abbasova və Səbinə Rzalı iştirak edirlər.  İsveçrə 
sistemi ilə təşkil edilən çempionat 11 turdan ibarət ola-
caq.

12 yaşlı pəhləvanın hünəri

Dənizkənarı Milli Parkda 1 İyun – Uşaqların 
Beynəlxalq Müdafiəsi Günü münasibətilə 
"Uşaqlar idmanı sevir" adlı festival keçirilib.

Festivalda 12 yaşlı pəhləvan Əli Muxtarov iki əli 
üzərində yeriyərək 1280 kiloqramlıq avtomobili dişləri 
ilə dartıb. 

Qeyd edək ki, uşaqlar festivalda stolüstü tennis, 
badminton və şahmat oynayıb, avarçəkmə idman nö-
vündə özlərini sınayıblar.

Təbriz yuxularımın şəhəridir. 
Mən hələ hamımız üçün əziz olan 
bu şəhəri görməmişəm. Baharda 
yasəmənlərin ətrini duymamışam, 
şırıl-şırıl axan kəhriz və çeşmələri-
nin suyundan içməmişəm, zirvələri 
aylarla qarlı olan Səhəndin, Eynalı 
dağının sinəsindəki bağlarda din-
cəlməmişəm. 

Qəhrəmanlar oylağı Ərk qalası-
nı, dünyanın ən qədim və ən böyük 
ticarət mərkəzlərindən olan Təbriz 
bazarını gəzməmişəm. Şəhəri ikiyə 
bölən möhtəşəm küçədən keçərək 
soydaşlarımızın şirin ləhcəsini eşit-
məmişəm.

O yer hələ də mənim üçün dün-
yanın ən uzaq şəhərlərindən biri ki-
midir. Amma onu bilirəm ki, Təbriz 
bir az Bakıya, bir az Gəncəyə, bir az 
Naxçıvana, bir az Şamaxıya, bir az 
Dərbəndə, bir az Şəkiyə və Lənkəra-
na bənzəyir. Təbriz bu şəhərlərin qə-
rib qardaşı, ürəyimizin göynəyən yeri 
kimidir. Neçə illərdir üzü bəri boyla-
nır, buralardan xəbər tutmaq istəyir.

Nakam sevgilərin, sönməyən 
ümidlərin beşiyidi o şəhər. Havası 
kədər, torpağı qan qoxuyur. O şəhər 

həm də közərən ocağa bənzəyir. 
Buna görə də Təbriz nəğmələrinin 
çoxu həsrət, hicran havalıdı, din-
ləyəndə kövrəlirsən.

Təbriz nağıllaşan şəhərdir. Nağıl 
gerçək olmur, bilirəm. Amma nağıl-
laşan o qədər gerçəklər var ki...Keç-
mişini vərəqlədikcə nağıla, əfsanəyə 

bənzəyən neçə-neçə tarix düşür 
yada – hər biri bir dastandır.

Təbriz bir mahnıdır. Mahnı, belə 
demək olarsa, keçmişin gələcəyə 
məktubudur. Mahnılarda hansı böl-
gəninsə sərhədləri, hansı şəhərinsə 
möhtəşəm qalasının görüntüsü, şəkli 
var. 

Bir baxın: “Təbrizin küçələri do-
lanbadolan...�, yaxud mahnının so-
nuna yaxın dedyildiyi kimi, “Dərbənd 
aralı, könlüm yaralı...”

...Təbrizdə aylı-ulduzlu yay gecə-
siydi. Axşamın özü ilə dağlardan qo-
vub gətirdiyi sərin meh əsirdi. Cavan 
bir oğlan binanın damındakı balaca 

meydançada xalça üzərində salın-
mış yataqda uzanıb, göydəki ulduz-
ların arasında öz səadətini axtarırdı. 
Amma onun “ulduzu” yaxınlıqdakı 
ikimərtəbəli binada lampa işığında 
xalça toxuyurdu...

Bir azdan oğlan durub oturdu və 
oxumağa başladı:

“Gəlmişəm otağına oyadam səni
Qaragilə, oyadam səni.
Nə gözəl xəlq eləmiş yaradan səni,
Qara gilə, yaradan səni...”

O səs pillə-pillə ucalır və binanın 
qarşısından axıb keçən çeşmənin 
şırıltısına qovuşub şəhərin yaxın 
məhəllələrinə yayılırdı. Həmin an o 
səs günün qayğılarından yorularaq 
halsız düşən insanların, səmada 
axıb gedən ulduzlara heyrətlənən-
lərin, uzaq səfərdən ömür-gün yol-
daşının gəlişini gözləyən xanımların 
və bir də yaxınlıqdakı ikimərtəbəli 
binada ilməni-ilməyə calayan qızın 
ürəyinə axdı. 

Ürəklərdən bu sözlər qopdu: 
“Zalım balasının nə yanıqlı səsi var. 
Görəsən hansı bəxtəvər üçün oxu-
yur? Sevdalına qovuşasan... Anan 
ölməsin, ay oğul�”

Oğlan yenə oxuyurdu:
“Qızıl gül əsdi,
Səbrimi kəsdi.
Sil gözün yaşın, Qaragilə,
Ağlama bəsdi”. 

Mahnının bu yerində xalça toxu-
yan qız xısın-xısın ağlamağa başla-
dı. Göz yaşları axıb yanaqlarını is-
latdı. Qoşa hörükləri sinəsinə düşdü. 
Başını hanaya söykəyib bir an fikrini 
toplamağa çalışdı.

Qızın deyiklisi vardı və o, neçə 
illərdi Dərbəndə getmişdi. Qız de-
yiklisini sevməsə də, onu gözləyirdi. 
Amma oğlan qayıdıb gəlmək bil-
mirdi...Qız qonşuluqda yaşayan o 
oxuyan oğlanı sevirdi. dünki onun 
səsi gecə-gündüz qız üçün ən əziz 
bir insan kimi idi – kədərli çağında 
onu ovudurdu, ümidsiz olanda ona 
qol-qanad verirdi. Ancaq keçiləsi çə-
tin olan sədlər vardı. O sədləri ötüb 
keçmək dünyanın ən uca zirvəsinə 
qalxmaqdan da çətin idi.

“Təbrizin küçələri dolanbadolan,
Qaragilə, dolanbadolan.
Əgər məni sevmirsən, get ayrı dolan,
Qaragilə, get ayrı dolan.
Nə mənə qız qəhətdi, nə sənə oğlan...”

Təbriz sevdalar şəhəridir. Hər 
dəfə “Qaragilə” mahnısı oxunanda 
gözlərim önünə o sevdalı oğlanla 
xalça toxuyan qız gəlir. Mənə elə 
gəlir ki, o qız rəhmətlik Rübabə xa-
nımın heç vaxt qocalmayan gəncli-
yidi. O mahnı mənim əlimdən tutub 
Təbrizi küçə-küçə, meydan-meydan 
gəzdirir. Sanki şəhərdəki El gölünün 
ətrafındakı bağda yaşıl otlar üstündə 
dincimi alıram, sərin sulu çeşməsin-
dən doyunca içib rahatlanıram və 
Təbrizlə, o nisgilli mahnı ilə bağlı fikir 
və düşüncələrim aydınlaşır, durulur, 
təmizlənir.

Təbriz yuxularımın şəhəridir. Na-
kam sevgilərin, sönməyən ümidlərin 
beşiyidi o şəhər. Havası kədər, tor-
pağı qan qoxuyur. O şəhər həm də 
daim közərən ocağa bənzəyir...

Səməd MθLİ.=A'θ

Süni zəka “özbaşınalıq” edir
Dünyanın inkişaf etmiş öıkələri (G7) belə süni intellektin sürətli inkişafı ilə 

ayaqlaşa bilmirlər. Onlar qeyd etdilər ki, yeni texnologiyalar inkişaf və innovasiyalar 
üçün geniş imkanlar təqdim etsə də, onların faydaları ilə yanaşı problemləri də çoxdur. 
Məsələn, süni intellektin istehsalat, xidmət sektorları və bu və ya digər sahələrdə 
tətbiqi insanların əməyindən istifadənin aktuallığını və zəruriliyini minimuma endirir. 

Bu zərərlərdən biri də şəxsə aid in-
formasiyaların təhrif olunması, fərqli for-
matda təqdim olunmasıdır. Belə ki, süni 
intellekt ona verilən tapşırığı icra etməklə 
şəxsin öz səsindən istifadə edərək onun 
orijinal videosunun üzərinə yeni bir səs 
yazır, bir insana məxsus olmayan səs, 
videoyazısı ona məxsus kimi təqdim edi-
lir. Elə süni intellekt alqoritmləri var ki, o 
da insan kimi danışa bilir. Eyni səslə hə-
min şəxsin söyləmədiyi müəyyən ifadələr 
onunku kimi səsləndirir. Əslində bu da 
kibercinayətkarlığın bir növüdür.

Nəticədə, tamamilə saxta bir məlumat 
ortaya çıxır. Xüsusən də seçkilər ərəfə-
sində əks cəbhədə olan tərəflər bir-bilə-
rinə qarşı bu metoddan istifadə edirlər.  
Məsələn, 2020-ci ildə Belçikada rəqib 
qruplardan biri ölkənin sabiq baş naziri 
Sofi Vilmisin adından saxta məlumat ya-
yıb. Bunun üçün onlar Vilmisin orijinal bir 

videosundan istifadə edərək süni intellekt 
vasitəsilə üzərinə yeni nitq yazıblar. Bu 
saxta videoda Vilmis COVID-19 haqda 
danışır və iddia edir ki, pandemiyanın 
yaranma səbəbi insanların ətraf mühiti 
məhv etməsidir.

 Sabiq baş nazirin bu çıxışı böyük 
rezonansa səbəb olmuşdu. Deməli, süni 
intellekt texnologiyalarının “siyasətə” qo-
şulması təhlükəlidir və potensial olaraq 
insanlığın məhvinə səbəb ola bilər. 

Hazırkı proqnozlara görə, süni intel-
lekt tərəfindən yaradılan dezinformasiya 
artıq 2024-cü ildə keçiriləcək seçkilərdə 
seçiciləri çaşdırmaq təhlükəsi yarada 
bilər. Məsələn, Tramp və ya Baydenin 
saxta səs yazısı yayıla və bunun da seç-
kinin nəticəsinə təsiri ola bilər.

P Ü NH AN  
XQ

Abşeronda yağmursuz, küləkli, 
bölgələrdə yağış, duman və külək   

Ekologiya və Təbii Sərvətlər Nazirliyi Milli 
Hidrometeorologiya Xidmətinin verdiyi məlumata əsasən, 
iyunun 2-də Bakıda və  Abşeron yarımadasında havanın  
dəyişkən buludlu olacağı, arabir tutulacağı, əsasən 
yağmursuz keçəcəyi gözlənilir.  Lakin gecə və səhər 
bəzi yerlərdə arabir yağış yağacağı, gecə yarımadanın 
bəzi yerlərində qısamüddətli leysan xarakterli olacağı, 
şimşək çaxacağı ehtimalı var. 

Arabir güclənən şimal-qərb 
küləyi əsəcək, günün ikinci 
yarısında mülayimləşəcək.  
Gecə 15-20� , gündüz 22-27� 
isti olacaq. Atmosfer təzyiqi 
762 mm civə sütunundan  757 
mm civə sütununa enəcək, 

nisbi rütubət gecə 70-80, gün-
düz 50-55  faiz  olacaq. Azər-
baycanın rayonlarında bəzi 
yerlərdə arabir yağış yağaca-
ğı gözlənilir. Ayrı-ayrı yerlər-
də leysan xarakterli intensiv 
olacağı, şimşək çaxacağı, 

dolu düşəcəyi, yüksək dağlıq 
ərazilərdə sulu qara keçəcəyi 
ehtimalı var. Axşama doğru 
tədricən kəsiləcək. Bəzi yer-
lərdə arabir duman olacaq. 
Qərb küləyi əsəcək, gecə və 
səhər ayrı-ayrı yerlərdə arabir 

güclənəcək. Havanın tempe-
raturu gecə 15-20�, gündüz 
25-30�, dağlarda gecə 9-13�, 
gündüz 13-18� isti olacaq.

Q�QASIMOV  
XQ

H a v a

“Caz şahzadəsi”nin 
Antalya coşğusu  

 “Cazın şahzadəsi” kimi tanınan azərbaycanlı pianoçu, 
bəstəkar və vokalçı Əzizə Mustafazadə Türkiyənin Antalya 
şəhərində keçirilən 7-ci Antalya Akra Caz Festivalında 
fanatları ilə görüşüb. 

Qeyd edək ki, “Akra” 
otelinin qarşısında, açıq 
səma altında keçirilən 
konsertdə Əzizə Musta-
fazadənin güclü səsi və 
piano ifası tamaşaçıları 
valeh edib. O, basçı Ralf 
Cetto və zərb alətləri ifa-
çısı Simon Zimbardonun 
müşayiəti ilə füzyon və 
caz kompozisiyaları ilə 

çıxış edib.
Yeri gəlmişkən, Əzizə xanım repertuarına təkcə öz bəstələrini 

deyil, həmçinin atası, mərhum ustad musiqiçi Vaqif Mustafazadə-
nin əsərlərini də daxil edib. O, sonra oğlu Ramizxanı səhnəyə dəvət 
edib. “Cazın şahzadəsi”nin oğlunun ifası tamaşaçıların alqışları ilə 
qarşılanıb.

Xatırladaq ki, iyunun 12-də başa çatacaq festival dünən caz dün-
yasının aparıcı simalarından biri, pianoçu və bəstəkar Kərəm Gör-
sevin yeni albomu “Lost ghost”un Türkiyə təqdimatı ilə davam edib. 

AYTθ1  
XQ

Təbrizin küçələri dolanbadolan...


